
Hoofstuk 1
Inleiding

Wetenskapbeoefening kan omskryf word as ’n manier om na die werklik-
heid te kyk, dit te verstaan en daaroor uvitsprake te lewer. Wanneer histories na
wetenskapbeoefening in die Antropologie gekyk word, sou (teen die gevaar
van oorvereenvoudiging in) beweer kon word dat veral twee gebeurtenisse 'n
belangrike invloed daarop uitgeoefen het. Die eerste is die ontwikkeling, na die
Renaissance, van 'n meganiese wéreldbeskouing en die daarmee gepaard-
gaande aanvaarding in die natuurwetenskappe van 'n objektiewe kennisideaal.
Die tweede gebeurtenis is die ontdekking, verkenning en eksploitasie gedu-
rende die begin van die neéntiende eeu van die toenmalige vreemde, eksotiese
wéreld. '

Wat die eerste aangeleentheid betref, kan genoem word dat, aangesien die
mens se kosmologiese betragting tot ongeveer die vyftiende, sestiende eeu
primér in ’n organiese beskouing gesetel was, hy hom nie noemenswaardig van
die natuur gedistansicer het nie. Hierdie beskouing is insgelyks in die
wetenskapbeoefening van daardie tyd aangetref. Die Renaissance het egter 'n
omwenteling in dié verband teweeggebring in die sin dat *n standpunt gefor-
muleer is dat onbetwyfelbare kennis (hetsy dit op rede of empiriese feite
gebaseer is) mag bied oor die natuur.

Hiermee saam is gepoog om metodologiese prosedures (wat in die praktyk
op ontdekking, beskrywing en klassifikasie van feite en wette neergekom het)
te spesifiseer waarvolgens onbetwyfelbare sekerheid gewaarborg kon word.
Daar is van die standpunt uitgegaan dat dit alleen langs dié weg vir die mens
moontlik is om sy subjektiwiteit vit die wetenskapbeoefening te weer en
sodoende konseptuele orde en duidelikheid uit die vir hom wanorde van die
natuur te verkry.

Hiermee ook het die era van die positivisme aangebreek en is die behoefte
aan enige filosofiese fundering van wetenskapbeoefening oorbodig verklaar.
Die punt van belang uit die oorsigtelike voorafgaande opmerkings is dat die
meganiese wéreldbeskouing tot die ontwikkeling van ’n kennisideaal in die
natuurwetenskappe gelei het wat op die strewe na onbetwyfelbare kennis,
gegrond op ’n formalistiese metodologiebeskouing, gebaseer was. Hierdie
wetenskapmodel en die metodolog;ese korrelaat daarvan het tot onlangs ook
’n dominerende wetenskapteorie in die geestes- (sosiale/kulturele) D weten-
skappe, insluitende dic Antropologie, verteenwoordig.

1



Die tweede gebeurtenis waarna hierbo verwys is, was die ontdekking en
verkenning gedurende die neéntiende eeu van die destydse vreemde en ek-
sotiese wéreld. Die Antropologie was dermate hierby betrokke dat dié periode
deur skrywers soos Mithlmann (1962) en Penniman (1965) as die konver-
gerende en konstruktiewe tydperk in die grondlegging en ontstaan van die
Antropologie as "n selfstandige dissipline getipeer word. Die opkoms van die
Antropologie het dus saamgeval met daardie fase in die algemene wetenskap-.
beoefening waar die menslike rede ingespan is om die voor-die-hand-liggende
verbande wat tussen empiries waameembare verskynsels bestaan, te bepaal. Dit
is dan ook nie vreemd dat antropologiese uitsprake van dié tyd deur ’n strakke
digotomiese onderskeid, gegrond op die navorser se naturalistiese objek-
tiwiteitsopvatting, tussen "ons en "hulle" gekenmerk word nie. Tweedelings soos
beskaafd — primitief; logies — prelogies; ontwikkeld — onontwikkeld; en-
sovoorts is deel van die vakkundige erfenis uit hierdie tydperk waarmee
antropoloé teenswoordig nog steeds, in mindere of in meerdere mate, opgesaal
sit.

Verskeie faktore is daarvoor verantwoordelik dat die bovermelde persep-
sies besig is om in die vakbeoefening uitgedien te raak. Verstedeliking het
onder andere ’n bydrae hiertoe gelewer. Op grond van haar navorsing oor
verstedeliking in Kairo, kom Abu-Lughod (1980) byvoorbeeld tot die gevolg-
trekking dat verstedeliking die skrille kontras tussen mense uit die weg help
ruim het.

’n Verdere rede is, volgens Hastrup (1987), die besef wat sedert die helfte
van die twintigste eeu onder antropoloé begin posvat het dat dit alleen moontlik
is om 'n beeld van die mens en sy kultuur op te bou indien na sy konseptuele
denkwéreld deurgebreck kan word. Die ideaal van empatiese verstaan is egter
nie bereikbaar solank as wat die mens poog om hom van homself te veruitwen-
dig sodat hy op rasionele, empiriese feitelikhede hom in digotomiese kate-
gorieé kan klassifiseer nie. Aangesien die studie-objek van die Antropologie
" onnatuurlik is, kan die natuurwetenskaplike werkwyse nie in dié vak (soos ook
in ander gevalle) toegepas word nie. In teenstelling met die natuurweten-
skaplike wat byvoorbeeld met behulp van sy mikroskoop die molukulére
struktuur tussen atome kan ontdek en in die fynste besonderhede kan beskryf,
is dit vir die antropoloog slegs moontlik om (nadat hyself eers verstaan het),
deur middel van *n bedrewe vakkundige voorstellingsvermoé, sosiale en kul-
turele strukture te visualiseer, te definieer en verstaanbaar te beskryf. In die
beoefening van die Antropologie gaan dit dus om die verstaan en definiéring van
die studie-objek en nie die ontdekking daarvan nie.

Die kursoriese voorafgaande bespreking van wetenskapbeoefening in die
Antropologie bevestig dat verskillende navorsingstradisies onderskei kan
word. Uiteraard is hier nie na al dic navorsingstradisies verwys nie. In hoofstuk
2 word die leser vollediger en meer genuanseerd georiénteer tot daardie

navorsingstradisies/paradigmas (en verbandhoudende aangeleenthede soos
wetenskapbeelde en metodologieg) wat met betrekking tot hierdie studie
geselekteer is. Die verskillende paradigmas in die Antropologie wat bespreek
sal word, is die sosio-kulturele, die kritiese en die etniese. Eersgenoemde twee
paradigmas word kortliks bespreek deur die basiese aannames met betrekking
tot metateoretiese, metodologiese en epistemologiese verbintenisse aan die
orde te stel. Vanweé die uitsonderlike posisie wat plaaslik aan dic etniese
paradigma verleen word, sal dit breedvoeriger hanteer word.

Die voorafgaande bespreking het ook na die rol van verstedeliking verwys.
Die tweede gedeelte van hierdie verslag fokus dan ook op stedelike navorsing.
Teen die agtergrond van nteoretiese verwysingsraamwerk vir Stedelike Antro-
pologie, wat ewe-eens in hoofstuk 2 geskets word, word plaaslike stedelike
navorsing in hoofstuk 6 bespreek.

Die materiaal wat in dié studie aangebied word, is deur middel van litera-
tunrstudie ingewin. Dokumente wat geraadpleeg is, het uit gepubliseerde sowel
as ongepubliseerde navorsingsverslae, referate, artikels en bocke bestaan. Die
seleksie van die dokumente het uiteraard met inagneming van die studie-doel-
witte geskied. Daar is in di€ verband veral gekonsentreer op

* die onderskeie paradigmas in die Aantropologie wat as relevant vir die
studie geidentifiseer is;

* teoretiese sowel as empiriese antropologiese publikasies (laasgenoemde
was veral van belang met die oog op die ontleding van die navorsing wat
deur plaaslike vakkundiges in stedelike gebiede onderneem is); en

* werke van 'n wetenskapfilosofiese aard.

Ofskoon hierdie projek op stedelike antropologiese navorsing fokus, was 'n
algemene wetenskapfilosofiese agtergrond met betrekking tot die opbou van'
’n verwysingsraamwerk waarbinne ontologiese en metodolugiese aangeleent-,
hede in die Antropologie gehanteer kon word, noodsaaklik.

Verwysings

1. Ofskoon dikwels 'n onderskeid tussen die begrippe "sosiale wetenskappe", "kultuurweten-
skappe" en "geesteswetenskappe” getref word, word genoemde terme vir praktiese doeleindes
in hierdie studie as sinonieme gehanteer.

Hoofstuk 2

L]

Teoretiese oriéntering en doelwitomskrywing

Inleiding

Stedelike sowel as nie-stedelike navorsing geskied in die Antropologie
vanuit bepaalde paradigmas. Omdat verskillende teorie€, ontologiese en epis-
temologiese verbintenisse en metodologiese voorkeure in hierdie paradigmas
beliggaam word, is dit die oogmerk om

* aan die hand van Kuhn se standpunt eerstens die paradigmabegrip aan
dic orde te stel, waarna die toepasbaarkeid daarvan in die geestes-
wetenskappe in oénskou geneem sal word en bepaalde paradigmas in die
Antropologie geidentifiseer en kortliks bekendgestel sal word;

* sentrale wetenskapbeelde en metodologieé van die geesteswetenskappe
inleidend te omskryf, aangesien antropoloé verskillende standpunte hul-
dig oor die wetenskapbecld en die daarmee gepaardgaande metodo-
logiese model waarvolgens navorsing onderneem behoort te word; en

* teoricé, metodes en epistemologiese aannames wat op die Stedelike
Antropologie betrekking het, te bespreek.

Paradigmas in die Antropologie

Kuhn se standpunt

Kuhn (vergelyk Bernstein, 1985: 84-93; Mouton, 1987b: 57-77; Mouton en
Marais, 1985: 146-147; en Visagie, 1985: 17-26) formuleer die paradigmabegrip -
binne die konteks van normale wetenskapbeoefening - *n fase wat betree word
wanneer grondslacvrae ter syde gestel en daar op spesificke empiriese en
teoretiese probleme gekonsentreer word. Die hantering van sodanige pro-
bleme geskied volgens die wetenskaplike prestasies ("achievements") wat deur
’n bepaalde wetenskaplike gemeenskap erken en aanvaar word. Voorgenoem-
de sluit sekere vooronderstellings in aangaande die aard van die studie-objek
wat bestudeer word. Vooronderstellings word gewysig namate bykomende
feitlike bevindinge. omtrent die bepaalde studie-objek sodanige wysiginge en

vervangings regverdig. Regverdiging in hierdie sin berus op die aanvaarding
van die implikasies wat die nuutverkreé feite vir die vorming van konsepte in
verband met die studie-objek inhou. ‘

Wanneer 'n navorsingsgemeenskap met onoplosbare (en dikwels teen-
strydige) empiriese en teoretiese probleme gekonfronteer word, word die kern
van die verbintenis met 'n betrckke paradigma daardeur geraak. Dit bring mee
dat dergelike probleme nie deur die aanwendbare paradigma geakkommodeer
kan word nie (met ander woorde die bestaande paradigma kan nie meer
doeltreffend funksioneerin dic verkenning en bestudering van die werklikheid
nic) en dat daar van anomalie€ in die wetenskapbeoefening sprake is. Dié
toedrag van sake veroorsaak krisisse binne die konteks van normale wetenskap-
beoefening. Op die kort termyn word krisisse hoofsaaklik op *n ad hoc-grond-
slag gehanteer. Op die lang termyn lei krisisse egter onwillekeurig tot die
omverwerping van die ontoereikende paradigma. Sodanige omverwerping,
oftewel wetenskaplike rewolusie, vind slegs plaas mits ’n aanvaarbare alter-
natiewe paradigma beskikbaar is. Bepaalde oorgange vind dus tydens die
verloop van wetenskapbeoefening plaas. Hierdie verloop is soos volg: normale
wetenskapbeoefening - anomalieg - krisisse - rewolusie - normale wetenskap-
beoefening. Langs hierdie weg word, volgens Kuhn, opeenvolgende, dogonver-
soenbare paradigmas in die wetenskap gevestig.

Hoewel verskeic onderskeibare betekenisse aan die term "paradigma”
geheg word, word algemeen aanvaar dat die sentrale betekenis op die meta-
fisika, die navorsingsgemeenskap en die navorsingsproduk van ’n dissipline
fokus. Primér dien die paradigma as voorbeeld van hoe navorsing gedoen kan
of behoort te word en daarom

* verskaf dit aan die navorser die nodige leidrade oor wat, met inagneming
van empiriese en teoretiese relevansie, bestudeer behoort te word;

* bepaal dit die tipiese vrae wat in die navorsingsproses gestel word, sodat
vakteorie deur middel van tersaaklike feite bevestig of weerlé kan word,;

* beinvioed dit, met dic oog op die artikulasie van vakteorie(€), die eiesoor-
tige wyse van formulering van vrae in die navorsingsproscs; en

* bepaal dit die reéls waarvolgens die antwoorde wat tydens die navor-
singsproses verkry is, geinterpretecr moet word.

Die gedagte van gemeenskaplikheid tussen bepaalde wetenskaplikes staan
sentraal in die voorgaande opmerkings oor die paradigmabegrip. Die gemeen-
skapsaard van wetenskapbeoefening word dan ook dikwels beklemtoon en
skrywers soos Van Eden (1984: 2) wys daarop dat wetenskaplike gemeen-



skappe (en/of subgemeenskappe) juis differensieer op grond van die bepaalde
verbintenisse (commitments) wat met betrekking tot ’n spesificke paradigma
aanvaar is. Verder bied ’n paradigma ook die basis vir die definiéring van dit
wat (met die oog op probleemoplossings; dieptebegrip; verklaring; ontleding;
ensovoorts) deur ’n wetenskaplike, gemeenskap op grond van spesificke
teoreties-konseptuele, metodologies-tegniese en ontologiese verbintenisse be-
" studeer word.

Kuhn bet sy paradigmabegrip op grond van ’n studie van die natuur-
wetenskappe ontwikkel. Louw (1986: 53) is om hierdie rede van mening dat die
paradigmabegrip in die Kuhniaanse sin geen relevansie vir die sosiale weten-
skappe het nie en dat die gebruik daarvan tot onnodige verwarring lei. Hy vestig
in dié verband die aandag daarop dat die sosiaal-wetenskaplike regstreeks by
sy studie-objek en omgewing betrokke is. Dit beteken vir hom dat die navorser
ondersoek instel na die aanwesigheid of invloed van ’n betrokke veranderlike
waarvan hy 'n mate van voorkennis het. Hier is dus nie sprake van ingrypende
ontdekkings of radikale verskuiwings in die konseptualisering van die studie-
objek soos dit in die geval van die natuurwetenskappe moontlik is nie. Daar is
hoogstens sprake van bevindinge wat lei tot 'n meer uitgebreide insig in die
aard en die samehang van die komponente van die studie-objek wat bestudeer
word.

Louw (1986: 52) aanvaar voorts ook nie dat daar in die normale sosiale
wetenskapbeoefening sprake is van die oorgange soos Kuhn dit onderskei het
nie. Hy is van mening dat waar ’n bepaalde benadering in die sosiale weten-
skappe dermate gewildheid ingeboet het dat dit in onguns verval, dit die neiging
het om met verloop van tyd weer in gewysigde vorm in die beoefening van die
betrokke dissipline van toepassing gemaak te word. Voorbeelde hiervan is die
neo-interpretasies van wetenskapbeelde (byvoorbeeld die neo-positivisme) of
teoretiese oriénterings (soos die neo-ewolusionisme). Op grond van voorgaan-
de argumentasie stel Louw voor dat dic paradigmabegrip in sosiale weten-
skapbeoefening vermy behoort te word.

Skrywers soos Mouton (1987b) en Bidney (1968) huldig ’n minder drastlcsc
standpunt as Louw oor die gebruik van dic paradigmabegrip in die geestes-
wetenskappe. Dit is vir eersgenoemde (1987b: 75) byvoorbeeld aanvaarbaar
om (indien die eiesoortige struktuur van die geesteswetenskappe in ag geneem
- word, sowel as die verband waarbinne die paradigmabegrip veronderstel is om

gebruik te word) in metaforiese sin die paradigmabegrip in die geestesweten-
skappe te gebruik. Dieselfde geld vir Bidney (1968: 156 en verder) wanneer hy
’n sosio-kulturele paradigma in die Antropologie onderskei.

Bidney se voorstelling van ’n sosio-kulturele paradigma

Bidney onderskei op grond van metafisiese aannames tussen 'n voor- en 'n
nawetenskaplike standpunt, asook een wat hy meta-Antropologie noem. Voor-

genoemde drie standpunte konstitueer die sosio-kulturele paradigma. Daar
moet op gewys word dat Bidney nie voorsicning maak vir alle moontlike
paradigmas in die Antropologie nie. *n Belangrike een soos die kritiese para-
digma word byvoorbeeld nie behandel nie. Dit is gevolglik nodig om (nadat
Bidney se siening bespreek is) verdere literatuur oor hierdie onderwerp tc
raadpleeg.

Voorwetenskaplike standpunt

Bogenoemde standpunt verwys, volgens Bidney, na die positivistiese siening
van Comte soos dit deur veral Durkheim in die Antropologie voorgestaan is
Genoemde skrywers het die metafisika as 'n fase tussen primitiewe animistiese
teologiese gedagtes aan die een kant en positivistiese, empiristiese wetenskap
like denke aan die ander kant gesien.

Die toepassing van bogenoemde standpunt deur Durkheim en andere (soo:
Levy-Bruhl) het aanleiding gegee tot die onderskeid wat tussen die prelogies
karakter van dic kollektiewe denke van primitiewe mense aan dic een kant e
die logiese, wetenskaplike karakter van die denke van beskaafde mense aan di
ander kant, getref is. Die denke van primiticwe mense was prelogies omdat di
as voorwetenskaplik gesien is. '

Die betekenis van dic onderskeid tussen voorwetenskaplike en weten
skaplike denke het vir Durkheim veral in dic konstruering van 'n bepaalde tip
gemeenskap struktuur na vore gekom. Ongeag die tipe sosiale struktuur wa
ter sprake mag wees, het hy aanvaar dat sosiale strukture oor 'n funksionel
aard beskik.

Durkheim se standpunt oor die funksionele verband tussen sosiale feit
(vergelyk Leaf, 1979, en Mair, 1965) het 'n sentrale ankerpunt in die beoefenin
van die Antropologie vir sekere antropoloé soos Radcliffe-Brown geworc
Hieruit het die beklemtoning van sosiale strukture in die bestudering va
gemeenskappe gevolg; die onderskeid tussen sosiale struktuur en kultuur; e
Radcliffe-Brown se siening van sosiale sisteme as 'n soort natuursisteen
Trouens, die Antropologic was vir hom 'n natuurwetenskap wat die menslik
gemeenskap op ’n nomotetiese wyse moes bestudeer. Radcliffe-Brown s
sienswyse oor die vakbeoefening staan as sosiologiese funksionalisme beken

Nawetenskaplike standpunt

Die benadering in dic Antropologie wat deur Bidney as nawetenskapli
getipeer word, vind volgens hom (1968: 159) by die kritiese idealisme van Kar
aansluiting. Kant aanvaar die geldigheid van nie-empiriese entiteite as regt
lerende postulate in wetenskapbeoefening, maar ontken enige wetenskaplik
kennis van sodanige realiteite. So gesien, is die metafisika basies ter sprak
wanneer wetenskaplike kennis ontoereikend is.



Malinowski kan beskou word as die antropoloog wat voorgenoemde siening
die sterkste onderskryf het. In teenstelling met Durkheim en Levy-Bruhl
aanvaar hy dat primitiewe mense duidelik tussen verskynsels onderskei. Daar-
om beskik hulle volgens hom oor 'n dubbele rede. Die een is op sy intellek van
toepassing en hierop baseer hy sy uitsprake wat empiries en logies van aard is.
Die ander spruit voort uit sy "hart" en dien as basis vir die verklaring van dit
wat nie-empiries en emosioneel is.

Ofskoon Malinowski van Durkheim verskil wat betref sy siening van die
menslike rede, onderskryf hy Durkheim se standpunt oor die funksionele aard
van gemeenskappe. In teenstelling met Radcliffe-Brown aanvaar Malinowski
datbiologiese behoeftes die basis vir die geintegreerde aard van gemeenskappe
vorm. Malinowski se standpunt oor die funksionele aard van gemeenskappe
staan as biologiese funksionalisme bekend.

. Volgens Bidney vind sowel die voor- as die nawetenskaplike standpunt in
die Antropologie aansluiting by Durkheim se siening oor die funksionele aard
van die gemeenskapstruktuur, aan die hand waarvan sosiale strukture be-
studeer en verklaar word.

Meta-Antropologie

Aangesien die Antropologie oor sy eie ontologiese postulate beskik, verkies
Bidney dat dic konstituering van hierdie postulate nie as metafisika aangedui
word nie maar, na analogie van die dissipline waarop dit van toepassing is, as
meta-Antropologie.

Meta-Antropologie verwys vir Bidney (1968: 164) na ontologiese aannames
wat op die kultuurrealiteit en die aard van die mens van toepassing is en wat
poog om die wyse waarvolgens dic spesificke verhouding tussen kultuurele-
mente 'n bepaalde kultuurpatroon konstrueer, intelligent te verklaar.

Die meta-Antropologie moet, volgens Bidney, as nawetenskaplik gesien
word, en wel in die sin dat ofskoon dit verenigbaar is met die wetenskap, dit
verder terugstrek as wetenskaplike kennis en poog om dit wat "daaragter” geleé
is, ook te verreken. Voorts aanvaar hy dat die meta-Antropologie logies is,
aangesien dit 'n kennissisteem verteenwoordig waar waargenome feite deduk-
tief in vooraf geformuleerde teoretiese sisteme ingepas word.

Uit die gesprek tot dusver kan, in aansluiting by Bidney, op grond van die
bestudering van sosiale strukture en kultuur 'n sosio-kulturele paradigma in
die Antropologic onderskei word. Die begrip "sosio-kultureel” word in hierdie
studie as ’n sambreelbegrip gebruik om die onderlinge verband tussen kultuur
en samelewing te beklemtoon en dit wat deur die afsonderlike aanwending van
die terme uitgesluit word, in te sluit.

Bogenoemde standpunt ontken nie die ontwikkeling gedurende die begin
van hierdie ecu van enersyds die Britse Sosiale Antropologie (wat gekenmerk

is deur sinchroniese, funksionele analises van sosiale strukture) of andersyds
die Amerikaanse Kulturele Antropologie (wat onder leiding van Boas die klem
op kultuur en historiese partikularisme geplaas het) nie. In aansluiting by
Garbarino (1983: 99) word met die term "sosio-kultureel" erken dat geeneen
van die voorgenoemde teoretiese beskouinge afsonderlik oor die volle waar-
heid beskik nie, asook dat die teenswoordige beoefening van die Amerikaanse
en Britse Antropologie nie meer soos in die verlede deur 'n klinkklare verdeling
in terme van konsekwente verskille gekenmerk word nie. Verskeie redes is
hiervoor verantwoordelik. Vir eets is die absolute standpunte van antropoloé
s0os Boas, Malinowski en Radcliffe-Brown grootliks vitgedien (vergelyk Gar-
barino, 1983 en Kuper, 1983). Die meeste van hul opvolgers het metateoretiese .
wysiginge in hul beskouinge aangebring wat samewerking vergemaklik het.
Laasgenoemde was onder andere moontlik omdat beide rigtings in mindere of
in meerdere mate erkenning aan die funksionalisme en positivisme verleen,
dieselfde navorsingsmetodes en tegnicke benut, kontemporére teoretiese ont-
wikkelings soos die strukturalisme en neo-Marxisme eksploiteer, en 'n soort-
gelyke mensbeskouing huldig.

Kritiese paradigma

Met betrekking tot die benutting van die kriticse paradigra in die Antro-
pologie vestig Diamond (1980: 3) in die eerste plek die aandag daarop dat
ofskoon die Antropologie (veral vanweé die konsentrasie op wéreldvraag-
stukke) oor 'n kritiese en dialektiese potensiaal beskik, die toepassing daarvan
latent in die vakbeoefening gebly het as gevolg van antropoloé se beheptheid
daarmee om volgens die positivistiese uitgangspunt 'n kultuurteorie te ontwik-
kel wat op objektiewe verslaglewering gebaseer is. Die aanvaarding van die
Marxistiese gedagte in die Antropologie was volgens Diamond (1980) tot 'n
groot mate verantwoordelik vir dic aktivering van die latentheid van die kritiese
en dialekticse potensiaal van die Antropologie.

Benewens die kritiese en dialektiese potensiaal wat in die Antropologie
aanwesig is as gevolg van die konsentrering op wéreldvraagstukke, is -daar
volgens Scholte (1981: 149) in die tweede plek ook sprake van ' krisis in die
Antropologie en 'n krisis van die Antropologie wat die kritiese en dialektiese
aard van die vak verder geaksentueer het. Eersgenoemde hou verband met die
Antropologic wat as 'n dissipline in dic geesteswetenskapskader deur 'n krisis
gegaan het (en nog steeds gaan) as gevolg van die vermindering in akademiese.
loopbaangelcenthede, die akademiese situasic in die Antropologie, die ver-
politisering van die Antropologie, en die fragmentering van en spesialisasie in
die Antropologie.

Die krisis van die Antropologie, daarenteen, hou verband met die besef
onder antropoloé dat geen wetenskap sonder vooronderstellings en aannames
werk nie. Verskeie faktore het hiertoe bygedra. Aan die een kant het sogenaam-

de interne magte (antropoloé se diensbaarheid aan ideologieé en hul mee-
werking tot manipulasie) op die Antropologie ingewerk wat dit "the bastard of
colonialism” (Firth, 1972: 26) en "the daughter of this era of violence" (Levi-
Strauss, 1966 : 126) gemaak het.

Aan die ander kant was daar van buite, as gevolg van die ontwikkeling van
’n kritiese wetenskapsfilosofie, sekere metafisiese inspelings op die Antro-
pologie wat nie tradisioneel die geval was nie. Die spesificke bydrae van Kuhn
in die verband word deur Scholte (1981: 154) as tweesydig van aard gesien.
Enersyds het antropoloé op grond van Kuhn se siening oor die paradig-
magebondenheid van wetenskaplike uitsprake die vergelykbaarheid van en/of
die kontras tussen die Lebeswelten wat deur Westerse wetenskaplike denke en
deur nie-Westerse denke veronderstel word, beredeneer. Andersyds het die
gesprek veral gesentreer om die siening dat verskillende opeenvolgende para-
digmas nie onderling met mekaar vergelykbaar is nie. Omdat opeenvolgende
paradigmas, volgens Kuhn, onvergelykbaar is, bestaan daar vir antropoloé geen
absolute sekerheid oor die verhouding menslike werking - wetenskaplike kennis
nie. Volgens Scholte (1981: 152) het dit die Antropologie verder in ’n krisis
gedompel omdat hy slegs intraparadigmatiese waarhede kon bied en geen
algehele interparadigmatiese waarheid nie.

Die aktivering van die kritiese en dialektiese gesteldheid in die Antropo-
logie het verskillende ingrypende klemverskuiwings in die vakbeoefening tot
gevolg gehad. Die verklaring van die funksionering van gemeenskappe en
kulture vanuit n konflikperspektief is byvoorbeeld een sodanige implikasie.

Afgesien van die aansluiting wat plaaslike antropoloé by algemene tradisies
in die Antropologie vind, het met verloop van tyd hier te lande *n klemplasing
in die vakbeoefening by Afrikaanssprekendes ontwikkel wat ’n eie karakter
openbaar. Vanweé die sterk fokus op die etniese verskynsel is daar van ’n
etniese paradigma in dié geval sprake.

Etniese paradigma
P.J. Coertze (1956: 23) verwerp dic term "Antropologie” as misleidend
omdat dit vir hom ™n insig van die mens in geisoleerde en mie in organiese
verband nie" impliseer. Hierteenoor aanvaar hy "dat die mens en sy lewe in
volksverbande [dit wil sé etnicse eenhede] onder die invioed van bepaalde
omgewingsfaktore besondere gestalte verkry [en daarom] kan hierdie dis-
sipline niks anders as Volkekunde genoem word nie. Dit is die studie van volke
as biologiese, psigiese en sosiaal-kulturele (sosiaal-organiese) verskynsels". Vir
aanhangers van-die etniese paradigma het die begrippe "Volkekunde” en
"Antropologie" nie dieselfde betekenisinhoud nie” en voorkeur word aan
eersgenoemde verleen. In hierdie bespreking sal die begrip "Volkekunde"
gebruik word om na die toepassing van die etniese paradigma in die Antro-
pologie te verwys.
11



Die konstruering van die etniese paradigma en die toepassing daarvan in
die vakbeoefening Tus, na aanleiding van P.J. Coertze (die doyen van die
Volkekunde), op die aanvaarding van die determincrende betekenis wat die
etnos-kultuurrelasie vir die individu se verhouding met ander individue inhou.

In die ontwikkeling van die etniese paradigma het volkekundiges enersyds
by sekere Amerikaanse kulturele antropoloé en andersyds by die Duitse

Duitse en Afrikaanse volkekundiges bestaan het - Sharp, 1981: 32) as in
ecrsgenoemde geval. Hierbenewens moet ook in gedagte gehou word dat die
Duitse skoling wat etlike Amerikaanse antropolog deurloop het, ’n duidelike
invloed op die vakbeoefening in die VSA gehad het (Coetzee, 1973; 7). Die
invioed van die Volkerkunde op dic Volkekunde kan dus direk en via die

van die uitgangspunte van die Volkerkunde - meer spesifiek soos voorgestaan
deur Miihlmann - moet geskied.

Kortliks kom Miihlmann (1938: 171 en 227) se standpunt - ten opsigte
waarvan Coetzee (1973: 9) die hoogs waarskynlike invioed van die Nasionaal-
sosialistiese atmosfeer van die vooroorlogse tyd in Duitsland aanvaar - daarop

* dat die Voilkerkunde 'n Kulturwissenschaft geword het en as sodanig in ’n
doodloopstraat beland het;

* dat die hoogste doel van die Volkerkunde die daarstelling van "'n Theorie
vom Volke" behoort te wees; en

* dat die "Volkerkunde ... nicht die Wissenschaft von den sozialen Gestali-
ungen und nicht die Wissenschaft von den Kulturen, sondern die Wis-
senschaft von den Volkern [ist]".



!

Miihlmann, op sy beurt, het sterk op die Russiese navorser Shirokogoroff
gesteun, Laasgenoemde het onder andere verklaar dat die Volkerkunde 'n
stadium bereik het wat die bestudering van die etniese eenheid self, bo en
behalwe die beskrywing en vergelyking van kultuur, vereis (Miihlmann, 1938:
173).

Na aanleiding van die voorgaande opmerking wil dit voorkom asof die
Volkekunde 'n wetenskaplike aanknopingspunt ten opsigte van die ontwikke-
ling van ’n eic kiemplasing in die vakbeoefening by Shirokogoroff (via
Miihimann) gevind het. Sodanige veronderstelling blyk nie sonder meer korrek :
te wees nie. In dié verband kan na die volgende drie aangeleenthede verwys
word. In 'n artikel wat handel oor die ontwikkeling van die Volkekunde maak
Sharp (1981) eerstens die bewering dat Mithlmann sowel as plaaslike volkekun-
diges Shirokogoroff verkeerd begryp. Hy (1981: 32) wys daarop dat
Shirokogoroff se gebruik van die begrip "etnos" na 'n proses en nie na 'n groep
verwys nie. Shirokogoroff aanvaar naamlik dat enige etniese groep wat homself
van 'n bepaalde populasie differensieer, met verloop van tyd 'n eie taal,
kultuurkompleks, endogamiese praktyke en 'n bepaalde bewussyn ontwikkel.
Sodanige differensiasic vind nie ten opsigte van alle breére groeperinge plaas
nie en is daarom volgens Shirokogoroff "a process which only may result in the
formation of ethnical units, and this process I have called ethnos" (aangehaal
deur Sharp, 1981). Volgens Sharp het die klem wat die Volkekunde op die
verband tussen volke en hul kulture plaas, dus nie soseer *n wetenskaplike
aanknopingspunt by Shirokogoroff gevind nie as wat dit deur plaaslike volke-
kundiges ooreenkomstig 'n bepaalde ideologiese beskouing vir plaaslike toe-
stande ontwikkel is. )

Oor die betekenis van Shirokogoroff se bydrae tot die konstruering van die
etniese paradigma kan in die tweede plek ook daarop gewys word dat volgens
Dittmer (1962: 35) die term "etniese eenheid" vir Shirokogoroff *n neutrale
begrip is. Hoewel Shirokogoroff ’n hoé mate van taalkundige en kulturele
homogeniteit binne ’n etniese eenheid aanvaar op grond waarvan hy die
bestaan van 'n bepaalde bewussyn tussen die lede van 'n etniese grocp erken,
impliseer dit nie noodwendig vir hom enige dogmatiese beskouing oor die aard
en betekenis van die verhouding tussen etnos en kultuur nie.

Wanneer werke van Sowjet-antropoloé geraadpleeg word, bestaan (opper-
vlakkig geoordeel) die indruk dat die etniese faktor van besondere betekenis
geag word (vergelyk byvoorbeeld die uitsprake van skrywers soos Basilov, 1980:
236; Bromley, 1974: 17; en Petrova-Averkieva, 1980: 23). Gevolglik moet in die
derde plek daarop gewys word dat dit in die geval van voorgenoemde antropo-
lo€ nie primér om die ontwikkeling en toepassing van ’n etniese paradigma en
teori€e gaan nie, maar wel om, ooreenkomstig die Marxistiese ideaal, Marx se
sogenaamde "five stage theory" aan nie-Marxiste te "verkoop" (Diamond, 1979
6). Dit betcken dat Marxistiese antropoloé ooreenkomstig die aanvaarding van

die beginsel van ewolusie (in soverre aanvaar word dat die ekonomies-politiese
ordening van menslike samelewings ontwikkel het vanaf primitiewe kom-
munisme; slaweskap; feudalisme; kapitalisme; en die uiteindelike bevryding as
" gevolg van die aanvaarding van die sosialisme/kommunisme) daartoe gedwing
word om die feit van etniese groeperings te erken. Trouens, die gedagte van
ewolusionére verandering in die ordening van menslike samelewings kan nie
die hoop op ’n aanvaarbare alternatief voorhou indien dit nie aan bepaalde
voorbeelde verbindbaar is nie. Die situasie van bepaalde etniese groeperinge
dien dus as voorbeeld om te illustreer hoedat die aanvaarding van die Marxisme
tot die bevryding van daardie groepering gelei het. Dit gaan dus in hierdie geval
nie om die ordening van die vakbeoefening vanuit die etniese paradigma nie.

Shirokogoroff se bydrae tot dic bestudering van die etniese verskynsel in
die Antropologic kan nie ontken word nie. So ook nie die feit dat antropoloé
die bestaan en betekenis van etnisiteit aanvaar nie (vergelyk Epstein, 1978:
Dragadze, 1980: 162; Greeley, 1971: 3, en andere). Uit antropologiese litera-
tuur kan egter nérens bevestiging gevind word dat (uitgesluit die Volkekunde)
die etnos-kultuurverhouding dermate determinerend van aard en betekenis
geag word dat die vakbeoefening eksplisiet vanuit sodanige gesigshoek georden
word nic. Wanneer die Volkekunde in onderskeiding van die Antropologie
ooreenkomstig die etniese paradigma getipeer word, is dit dus regverdigbaar.

In die voorafgaande gedeeltes is ’n sosio-kulturele, *n kritiese en ’n etniese
paradigma in die Antropologie onderskei. Elk van hierdie paradigmas hou
bepaalde implikasies vir die vakbeoefening in. Die ordening en aanbieding van
dic data van hierdie verslag ooreenkomstig genoemde paradigmas kan der-
halwe as eerste doelwit gestel word.

Soos genoem, kan paradigmas tot ’n groot mate van mekaar onderskei word
op grond van die verskillende ontologiese, epistemologiese en metodologiese
aannames wat ten opsigte van elk gehuldig word. Hierdie aangeleentheid
geniet vervolgens aandag.

Wetenskapbeelde en metodologieé

In aansluiting by Radnitzky tref Mouton en Marais (1985: 19) *n onderskeid
tussen die intellektuele klimaat en die mark van intellektuele hulpbronne van
’n dissipline. "Intellektuele klimaat" verwys na die verskeidenheid nie-episte-
miese waardes wat binne 'n gegewe periode in *n dissipline onderskryf word.
In die geval van die geesteswetenskappe sluit dit bepaalde oortuigings (ontolo-
giese aannames) in omtrent die mens (genoem mensbeelde of
mensbeskouinge), sowel as oor die aard van die werklikheid wat bestudeer
word.

Die "mark van intellektuele hulpbronne" verwys na die oortuigings binne 'n
bepaalde dissipline wat direk met die epistemiese status van wetenskaplike
14

stellinge te make het. Twee tipes cpistemiese oortuigings word onderskei,
naamlik die vakteoretiese en die navorsingsmetodologiese (Mouton en Marais,
. 1985: 20 ). Slegs laasgenoemde is van onmiddellike belang by hierdie bespre-
king. Volgens Mouton (1983: 125) verwys dit na die besinning tydens die
navorsingsproses oor hoe die navorsing beplan, gestruktureer en uitgevoer
moet word ten einde te beantwoord aan die eise van wetenskaplikheid met
betrekking tot waarheid, objektiwiteit, betroubaarheid, geldigheid, ensovoorts.

Volgens skrywers soos Mouton (1986: 1) en Groenewald (1981: 68) kan
tussen 'n kwantitatiewe, 'n kwalitatiewe en ’n kritiese metodologiese tradisie
onderskei word. Onder die kwantitatiewe metodologiese tradisie word ge-
woonlik eksperimentele, kwasi-eksperimentele en opnamestudies ingesluit en
word data doelbewus ontleed om korrelate of oorsake vir variasies tussen
bepaalde gevalle te vind. Die kwalitatiewe metodologiese tradisic, op sy beurt,
vind gestalte in studies waarin van ongestruktureerde onderhoudvoeringsteg-
nicke, deelnemende waarneming, ensovoorts gebruik gemaak word. Verder
het hierdie soort studie gewoonlik ook 'nideografiese karakter. Wat die kritiese
metodologiese tradisie betref, word met betrekking tot die analise van same-
lewings en kulture en die kontradiksies en paradokse wat daarbinne aanwesig
is, sterk op historiese bronne gesteun.

Die verskil tussen bogenoemde metodologiese tradisies word gevoed uit die
wetenskapsfilosofiese onderskeid wat tussen die positivistiese, die inter-
pretatiewe (humanistiese) en die kritiese wetenskapbeelde aangetref word.
Volgens Mouton (1983: 129) is daar nie van ’'n logiese verband in di€ geval
sprake nie, maar van voorkeure. wat ooreenkomstig 'n bepaalde wetenskap-
beeld aan ’n sekere metodologie verleen word. Daar word kortliks na die
belangrikste epistemologiese, metodologiese en ontologiese oortuigings en
aannames van dié tradisies gekyk.

Positivisme .5

In’n besprei’iing oor die positivisme onderskei Mouton (1987c: 1) die
volgende fases in die ontwikkeling van hierdie wetenskapbeeld: Die opkoms
van die positivisme, die negentiende-ecuse positivisme, die logiese positivisme,
en die kwantitatiewe ortodoksie in die sosiale wetenskappe gedurende die
twintigste ecu. Hoewel verskeie nuanseringe binne die positivisme te onderskei
is, word in hierdie bespreking slegs na breé algemene tendense verwys.

Die positivisme het vanuit die natuurwetenskappe aan die geestesweten-
skappe 'n wetenskapsmodel en metodologie voorgehou wat volgens die resul-
tate daarvan vir menige geesteswetenskaplike uiters aanloklik was (vergelyk
onder andere Botha, 1985: 95; Groenewald, 1981: 65). Die positivistiese orto-
doksie is in so 'n mate aanvaar dat daar gepoog is om op grond van hierdie
wetenskapsmodel sosiale wette daar te stel waarvolgens die gedrag van die
mens net so akkuraat voorspel sou kon word as wat dit vir die natuur-

wetenskaplike moontlik is om volgens die wet van swaartekrag die "gedrag' va
n vallende voorwerp aan te dui. Sleutelbegrippe in hierdie wetenskapbeeld ;
onder andere: Veralgemeenbaarheid, objektiwiteit as neutraliteit, meetbaa
heid, kwantifiseerbaarheid, feitlikheid, waarneembaarheid, eksaktheid, kor
trole en herhaalbaarheid (vergelyk Bernstein, 1985: 84 en verder; Groenewalc
1985b: 23 en verder; en Mouton, 1983: 125 en verder).

Filosowe soos Saint-Simon, Comte en Durkheim het belangrike bydrae
gelewer tot die aanvaarding van dic positivistiese standpunte oor *n empiris
tiese epistemologie en 'n metodologiese naturalisme (dit wil sé dat die natuwm
en die geesteswetenskappe oor dieselfde metodologie beskik) in die sosial
wetenskappe, met inbegrip van die Antropologie.

Ofskoon dit nie die doel is om ’n gedetailleerde uiteensetting van di
positivistiese invioed op die sosiale wetenskappe hier aan te bied nic (vergely
Mouton, 1987c, in dié verband), is dit vir die verdere gesprek in hierdie versla
belangrik om wel na die volgende twee aangeleenthede te verwys. Eerstens i
daar die veronderstelling van Comte dat alle wetenskappe onvermydelik o;
weg na positivistiese wetenskapbeoefening is - die wetenskapbeocfenaar ka
daarom as ’t ware nie aan die invloed van die positivisme ontkom nie. Di
ontwikkelingsgang wat wetenskappe volgens Comte deurloop, behels

* ’nteologiese fase waartydens die menslike verstand daarna streef om all

verskynsels volgens die een of die ander bonatuurlike entiteit te verklaas
* ’n metafisiese stadium - die menslike rede aanvaar die bestaan va
abstrakte kragte en entiteite waarvolgens alles verklaar kan word; en

* die wetenskaplike fase waar dic menslike rede die futiele strewe na enig|
dieperliggende oorsake, beginsels en entiteite laat vaar het. In hierdie fas
bepaal dic mens hom by die voor-die-hand-liggende verbande tusses
verskynsels wat empiries waarneembaar is.

’n Tweede belangrike aangeleentheid wat kortliks genoem kan word, is da
Durkheim ’n eksplisicte uiteensetting van die positivistiese ontologie €
metodologie vir die sosiale wetenskappe gegee het. Sosiale wetenskap
beoefenaars het dus vanuit die positivisme 'n duidelike verwysingsraamwer]
ontvang oor hoe om hul wetenskap te beoefen. Hierdeur is die aanvaarding var
die positivistiese gedagte uiteraard vergemaklik.

Interpretatiewe wetenskapbeeld
Die interpretatiewe wetenskapbeeld gaan van die veronderstelling uit da
mense doelbewus optree met inagneming van die intensies van andere. It

aansluiting hierby word gepoog om menslike gedrag en handeling te verstaan
as dit wat volg uit die voorneme en voorwaardes waaronder intensionele gedrag
plaasvind. Sleutelbegrippe wat in hierdie wetenskapbeeld figureer, is: Begrip;
verstaan; betekenis; objektiwiteit as intersubjektiwiteit; en handelinge as kon-
septucle verskynsels (vergelyk Groenewald, 1985b: 24 en verder; Mouton,
1983: 125 en verder). _

Ofskoon die wetenskapsfilosofiese onderskeid wat tussen die positivistiese
en dic interpretatiewe wetenskapbeelde getref word, nie (in die woorde van
Sarana, 1977: 263) dic maaksel van antropoloé is nie en besinning hieroor
dikwels agterweé gelaat word, kon die Antropologie dit nie ignoreer nic en
het daar *n verdeling in antropologiese geledere langs hicrdie lyne plaasgevind
(Krader, 1980: 26). Aan die een kant is daar diegene soos Levi-Strauss (1978)
wie se structural explanations gegrond is op universele wetmatighede, ofiemand
soos Radcliffe-Brown (1957) wat 'n soort Sosiologie onder primitiewe mense
beoefen het. Hy het naamlik etnografiese materiaal oor sosiale wette versamel
met die oog op dic formulering van wetmatighede vir vergelykende doeleindes.

Aan dic ander kant is antropoloé soos Geertz (1979), Firth (1955) en
Evans-Pritchard (1964) van oordeel dat dit die taak van die Antropologie is
om te interpreteer eerder as om volgens positivistiese wette te verklaar en te
voorspel. Laasgenoemde kategorie antropoloé poog om die individuele en
unieke kenmerke van hul studie-objek te begryp. Volgens Von Wright (1979:
14) verskil hierdie aksie, wat hy in navolging van Max Weber Verstehen noem,
in twee belangrike opsigte van die positivistiese idee van verklaring (explana-
tion). Laasgenoemde moet naamlik eerstens gesien word as in ’n onder-
steunende rol tot Verstehen, aangesien Verstehen 'n psigologiese inhoudgewing
omvat waaroor positivistiese explanations nie beskik nie. Tweedens verreken
en bring dic begrip Verstehen, in teenstelling met positivisticse explanations,
intensies, nie-verbale en simboliese handelinge en gebare, empatiese verstaan,
ensovoorts onder betekenis (vergelyk ook die opmerking van Norval, 1984: 67,
in dié€ verband).

Volgens Goward (1984: 78) het die betekenis wat sommige antropoloé
volgens die interpretatiewe wetenskapbeeld aan die subjekticwe ingesteldheid
van die navorser heg, dermate n obsessie geword dat realistiese objektiwiteit
deur oorbetrokkenheid geskaad is. Hierdeur is die resultate van die interpre-
tatiewe wetenskapbeoefening opnuut in die Antropologie onder positivistiese
spervuur geplaas (Leeds, 1974: 349). Woelinge binne antropologiese geledere
oor hierdie aangeleentheid was van sodanige omvang dat die American As-
sociation for the Advancement of Science s¢ verslag van 1969, wat oor
Philosophical Foundations of Science gehandel het, aan hierdie onderwerp
gewy is. Die feit dat antropoloé soos Cohen (1973: 31) egter nog steeds met die
vraag: "what is an acceptable standard that must be applied to our work, if we
wish to be scientific?" worstel, bevestig dat die laaste woord in die verband nog

nie gespreek is nie.9 Keesing (1987: 161 ep verder) huldig 'n soortgelyke
siening, Hyis byvoorbeeldvanmening dat ofskoon die interpretasie van kultuur

as algemene doelstelling aanvaar word, antwoorde op die volgende drie aspek-
te steeds ontbreek, naamlik *

* die sosiologie van kennis wat binne ’n spesificke kultuur geld;

* kultuur as 'n ideologie; en

* die "vertalingsvereistes" wat die "lees” van ’p vreemde kultuur aan die
navorser stel,

In sy kommentaar op Keesing se artikel wys Crick (1987 169) daarop dat
die dric aangeleenthede Wwat Keesing behandel eintlik 'n druppel in die emmer
is, aangesien hyself reeds sowat 170 dergelike aspekte geidentifiseer het. Dit
blyk uit literatuur da¢ hoewel die interpretasie van kultuur as *n redelik a].
gemene doelstelling vir die Antropologie aanvaar word, antropoloé steeds met

probleme in dié verband worstel. Besinning oor hierdje aangeleentheid is dus
vir die Antropologie relevant,

Kritiese wetenskapbeeld

Hoewel bepaalde nuanseringe binne dje geledere van kritiese wetenskap-
beoefenaars aanwesig is (waarop die bespreking nie ingaan nic), kan in die

leclname; bewerkstelliging Van verandering; di'alektjese_ dialoog met die navor-

ingsubjekte; ens, (vergelyk Bernstein, 1985; 171 ep verder; Groenewald,
985a: 24 en verder; en Mouton, 1986).



Na aanleiding van die voorgaande bespreking kan daar samevattend
gemeld word dat antropoloé verskillende standpunte huldig oor die weten-
skapbeeld en dic daarmee gepaardgaande metodologiese model waarvolgens
navorsing onderneem behoort te word. Aangesien die keuse in verband met

laasgenoemde deels gerig word deur die metateoretiese aannames wat dic

navorser selektief uit dje intellektuele klimaat van sy dissipline internaliseer,
moet die invloed daarvan verreken word. Derhalwe kan 'n tweede doelwit vir
die studie soos volg gestel word:

Om ’n beeld te skets van die ontologiese en metodologiese domeinaan-
names wat in die sosio-kulturele, die kritiese en dic etniese paradigmas
in die Antropologie figureer.

Stedelike Antropologie

Verstedeliking is 'n wéreldwye verskynsel. Dit het n invloed op haas elke
lewensterrein van die mens en is al beskryf as die sterkste sosio-ekonomicse
krag in die moderne samelewing (Oosthuizen, 1985: 7). Dit verklaar grootliks
die wetenskaplike belangstelling daarin en die rede waarom verskeie dis-
siplines (insluitend die Antropologie) verstedeliking as verskynsel bestudeer
en navorsing in stedelike gebiedes) onderneem. Daar heers egter nie eenstem-
migheid onder antropoloé oor die vraag of die Antroplogie die stedelike
navorsingsterrein behoort te betree nic en indien wel, hoe dit moct geskied nie.
Die problematick verbonde aan stedelike antropologiese navorsing word ver-
volgens breedvoeriger bespreek. )

"Anthropologists are latecomers to urban research’, skryf Foster en
Kemper (1980: 315). Nietemin is genoemde skrywers van mening (hulle word
hierin deur Zenner, 1980: 7, ondersteun) dat ’n wye verskeidenheid onder-
werpe oor veral die gevolge van verstedeliking en die wyse van aanpassing by
die stedelike konteks deur antropoloé gehanteer word. De Jongh (1987: 12) is
dan ook van oordeel dat. die groot verskeidenheid onderwerpe wat onder
stedelike navorsing ingesluit word, "daartoe bygedra [het] dat ’n beeld van 'n
navorsingsterrein sonder konseptucle samehangendheid of eenvormigheid
geskep is. Boonop is daar oénskynlik 'n ongeérgdheid by antropoloé te bespeur
oor hicrdie gebrek aan ’n gemehe deler”.

Voorgenoemde situasie op die gebied van stedelike navorsing is deels
daarvoor verantwoordelik dat daar enersyds onder antropoloé eenstemmig-
heid en begripsduidelikheid oor die aard van die Stedelike Antropologie
ontbreek (Fox, 1977: 9). Andersyds bevraagteken antropolog as gevolg hiervan
ook die bestaansreg van dic Stedelike Antropologie. Moss (1973: 39-40) is
byvoorbeeld van mening dat indien Stedelike Antropologie van Antropologie
in die algemeen verskil, dit net sowel as Sosiologie beskou kan word. OokLeeds

(1972: 4) beskou stedelike navorsing as ’n terrein wat liefs nie deur die Antro-
pologic gehanteer behoort te word nie (vergelyk ook die advies van Malinowski
hieroor aan Audrey Richards - Gutkind, 1963; ix). )

Hoewel daar meningsverskil oor die aard en bestaansreg van die Stedelike
Antropologie heers,

* kan daar twee verskillende metodologiese en epistemologiese benade-
rings tot stedelike navorsing onderskei word (In die een geval word 'n
soortgelyke benadering vir stedelike navorsing voorgestaan as wat tradi-
sioneel in die vak met betrekking tot kleinskaalse "primitiewe" samelew-
ings gevolg is. In die ander geval word stedelike navorsing gekenmerk
deur- aannames en metodes wat aangepas is vir en gebaseer is op die
erkenning van die eiesoortigheid van die stedelike omgewing. Eames en
Goode (1977) verwys hierna onderskeidelik as Antropologie in die stad
en Antropologic van die stad.);

* het daar bepaalde teoretiese oriénterings tot die verklaring van verstede-
liking en die gevolge daarvan ontwikkel. (Die operasionalisering van
empiriese stedelike navorsing het aanvanklik oorcenkomstig die deter-
ministiese (0ok bekend as die ekologiese of Wirthiaanse) teorie geskied.
In reaksie hierop, is dic samestellings- of nie-ekologiese teorie gefor-
muleer, terwyl later gepoog is om ’n sintese tussen genoemde twee teorieé
te bewerkstellig. Die resultaat staan as die subkulturele teorie bekend.)

Dit is nodig om genoemde metodologiese, epistemologies en teoretiese
oriénteringe breedvoeriger te bespreek.

Metodbologiese en epistemologiese benadering in Stedelike

Antropologie

Wat bogenoemde betref, word in dic geval van Antropologie in die stad die
tradisionele antropologiese benadering van "small group research” na die stad
geprojekteer. Klein en maklik identifiseerbare groepe (soos 'n woonbuurt)
word ooreenkomstig die tradisionele navorsingswyse bestudeer met die uit-
sluitlike doel om die gedrag van die stedeling te interpreteer - hetsy in teen-
stelling met dié van die tradisionele plattelander, of met betrekking tot
stedelike situasies (vergelyk Johnson, 1978: 11; Gutkind, 1974: 177-180; en
Plotnicov, 1973: 261). Die algemene argument in hierdic geval is dat die
unickheid van stedelike antropologiese navorsing in die uitsluitlike benutting
van tradisionele antropologiese navorsingstegnicke geleé is (Eames en Goode,
1977: 17) en laasgenoemde "is sufficiently rich and varied to find application in
entirely new settings" (Messerschmidt, 1981; 6). Om hierdie rede word inter-

dissiplinére samewerking in stedelike navorsing ook nie onvoorwaardelik ge-
steun nie (Wallman et al., 1980: 7).

Vanweé die sogenaamde "small group research"-benadering is dit feitlik
vanselfsprekend dat die stad in hierdie geval nie in sy geheel as’n enkele sisteem
bestudeer word nie. Sodanige studies (onder andere dié van Epstein, 1958)
word deur skrywers soos Mitchell verwerp. Vir hom (vergelyk 1966: 37 en 51)
is die stad enersyds 'n lokaliteit waarbinne verskillende instellingsaktiwiteite
plaasvind en wat andersyds uit *n komplekse netwerk van diverse verhouding-
sisteme bestaan, te wete strukturele, kategoriese en persoonlike verhoudings.

Strukturele verhoudings binne stedelike verband verwys na die patrone van
interaksie wat met betrekking tot die rolverwagting van die ander party weder-
kerig gedefinieer word. Die verhouding tussen werkgewer en werknemer kan
as voorbeeld in dié verband genoem word.

Kategoriese verhoudings spruit voort uit daardie gevalle waar die kontak
tussen persone opperviakkig en meganies is. Hierdie soort verhoudings is
kenmerkend van die stad en sluit onder andere die volgende in: Die algemene
tipe verhouding tussen bure; dié tussen die ondersteuncrs van byvoorbeeld *n
sokkerspan tydens 'n wedstryd; dié wanneer ’n groep mans in *n biersaal saam
verkeer; ensovoorts. '

Persoonlike verhoudings dui die verhoudings aan wat individue rondom
hulself opgebou het. Intieme vriende, dic verhouding tussen man en vrou,
ensovoorts ressorteer hieronder.

Wanneer bepaalde instellingsaktiwiteite bestudeer word, word tot 'n groot
mate gekonser ireer op

* maatskaplike probleme, soos armoede en sosiaal-patologiese verskynsels
(vergelyk Spradley, 1970, en James, 1972); en

* die sosiale verandering wat deur verstedeliking teweeggebring word. Ten
einde verandering aan te toon, word op die verskillende sosiale aktiwiteite
wat in die stad en daarbuite plaasvmd, gekonsentreer. Studies oor ont-
stamming en verwestersing is in hierdie geval dikwels aan die orde van
die dag (vergelyk Reader, 1966a en 1966b).

Stedelike navorsing wat as Antropologie in die stad getipeer word, be-
studeer dus bepaalde aktiwiteite en verhoudings binne die stad sonder om die
uitbouing en versameling van kennis oor stede as sodanig ten doel te hé.

Bogenoemde benadering tot stedelike antropologiese navorsing kan vol-
gens Erasmus (1983: 55 en verder) tot ’n groot mate aan dic Britse Sosiale
Antropologie verbind word. In ’n bespreking van die ontwikkeling van Stede-
like Antropologie bevestig De Jongh (1987: 13) dat daar betekenisvolle bydraes

tot stedelike navorsing vanuit die Britse sosiaal antropologiese tradisie via die
Rhodes-Livingstone-instituut gelewer is, terwyl die ontdekkmg van koper op
die Zambiese Kopergordel volgens Rabie (1984: 47) 'n "eie" stedelike navor-
singsveld vir hierdie antropolo€ toeganklik gemaak het. Enige navorsing oor
Stedelike Antropologie sal dus die insette van dne Britse Sosiale Antropologie
moet verreken. )

In die geval van die tweede tradisic waarna hierbo verwys is, naamlik
Antropologie van die stad, word daar epistemologies en metodologies spesifiek
voorsiening vir die verrekening van die stedelike omgewing as sodanig gemaak
(vergelyk Eames en Goode, 1977: 2 en verder; Hoebel, 1972: 8 en verder; en
Messerschmidt, 1981: 27).

Wat betref die epistemologiese voorsiening aanvaar eksponente van hierdie
tradisic dat Stedelike Antropologie basies ten doel het om ’n algemene raam-
werk vir die ontleding van stede daar te stel (Fox, 1977: 16). Die navorsings-
doelstellings wat geformuleer word, hou hiermee rekening en word deur
Eames en Goode (1977: 33-37) soos volg aangedui:

Eerstens word die stad as sentrale studiefokuspunt geneem. Sekere onder-
skeibare aspekte van die stedelike vestigingswyse soos digtheid van die be-
volking en sosiale, kulturele en ekonomiese heterogeniteit word as gegewe
aanvaar en die invloed daarvan op sosiale verhoudings, kohesie, sosiale inter-
aksie en sosiale mobiliteit in die stad word nagevors.

’n Tweede doelstelling is om deur middel van gekontrolcerde vergclykmgs
die gedrag van die stedeling met dié van dic plattelander te vergelyk. Sodoende
word gepoog om die onderskeibare unicke karaktertrekke van die stad te
identifiseer en die invloed daarvan op die mens te bepaal en te ontleed.

Derdens word die stad as die onafhanklike veranderlike beskou met betrek-
king tot ekonomiese, sosiale, politicke en kulturele prosesse wat daarin plaas-
vind en as sodanig 'n bepaalde unickheid aan die stadsopset verleen. Die
basiese oogmerk in hierdie geval is om ’n vergelyking tussen stede te tref ten
einde 'n tipologie van stede daar te stel. Vir Fox (1977: 1) is dit 'n uitgemaakte
saak dat die Antropologie oor die vermoé beskik om belangrike metodologiese
en teoretiese bydraes tot sodanige stedelike studies te lewer.

Laastens kan ook, in plaas daarvan om die stad as 'n abstrakte universele
instelling te beskou, die aard van spesificke stede ontleed word. Om dié
doelstelling te verwesenlik, word op stede in verskillende kultuurareas gekon-
sentreer. Dit word in di€ verband aanvaar dat stede uit verskillende kultuur-
areas belangrike verskille vertoon en die gedrag van die onderskeie inwoners
dienooreenkomstig beinvloed. Die verskillende soorte stede wat onderskei
word, is administratiewe, industriéle, koloniale, handel en vorstelik-rituele
stede (vergelyk Fox, 1977: 39 en verder).

Wat die metodologiese aspek betref, word gevind dat hoewel verskillende
metodes en tegnicke benut word (vergelyk Liebow, 1967; Spradley, 1972;
22



Mitchell, 1970; Banton, 1957; Pons, 1969; Warner, 1963; Fox, 1972; Moore,
1975; Nagata, 1974; Rollwagen, 1972; en ander), dic werkwyse van die ver-
tolkers van hierdie tradisie grootliks kwantitatief van aard is. Om hierdie rede
verwerp Bier (1975: 263) byvoorbeeld informantestudies en deelnemende
waarneming as navorsingstegnicke in die stad. Dit word aanvaar dat die
stedelike lewe 'n komplekse interaksie van sosiale, ckonomiese en-politicke
sisteme verteenwoordig en derhalwe 'n uitgebreide recks van navorsingsteg-
. nieke vereis indien die bestaan en funksionering van 'n spesificke ontledings-
eenheid bestudeer wil word. In die verband word na die gebruik van sensus-
gegewens, metingsindekse, houdingskale, gekontroleerde vergelykings,
dokumentére navorsing, gestruktureerde vraelyste (wiskundig-statistiese ont-
leding), psigometriese projeksietoetse, ensovoorts verwys.

Antropologie van die stad het hoofsaaklik in Amerika ontwikkel en daar
sou van 'n Amerikaanse tradisie gepraat kon sword. Die sogenaamde Chicago-
skool het ’n belangrike bydrae tot die ontwikkeling van hierdie tradisie gelewer.
Eksponente van dié skool het van die veronderstelling uitgegaan dat die stad
'n beslissende faktor in stedelike studies is - vandaar die strewe na kennis oor
die stad. Hierdie aangeleentheid hou verband met die teoretiese oriénteringe
wat ten opsigte van stedelike navorsing ontwikkel het en word vervolgens
bespreek.

Teoretiese oriénteringe in Stedelike Antropologie

Wanneer die ontwikkeling van ’n teoretiese ori€ntering vir stedelike navor-
sing in oénskou geneem word, moct ter aanvang daarop gewys word dat
Europese en Britse samelewings gedurende die negentiende en met die aan-
vang van die twintigste eeu drastiese veranderinge ondergaan het as gevolg van
die Industriéle Rewolusie. Industrialisasie en modernisasie, migrasie, 'n toe-
pame in die bevolking, dic ontwikkeling van individualisme, ensovoorts was
enkele van die gevolge hiervan (Webster, 1984: 102). Sosiale wetenskaplikes
uit hierdie gebiede soos Marx, Durkheim, Weber, Simmel, Tonnies en andere
het dan ook gepoog om die verskillende vorme van sosiale lewe wat as gevolg
van hierdie proses na vore getree het, asook die psigologicse karakter daarvan,
te bestudeer en te verklaar. Sodoende is daar, volgens Fischer (1980: 60), in
Europa geleidelik met die ontwikkeling van n teorie oor verstedeliking deur
sosiale wetenskaplikes begin.

Vanuit die Europese tradisie is gedurende die eerste drie dekades van
hierdie ecu 'n aantal studies deur Amerikaanse sosioloé (soos Park, Burgess
en McKenzie en Wirth) aan die Universiteit van Chicago onderncem. Hulle
was veral in die verhouding tussen die individu en die fisiese en sosiale
omgewings, asook in die sosiale probleme wat dic individu in die stad ervaar,
geinteresseerd en het as die Chicago-skool bekendheid verwerf met hul deter-
ministiese teorie (Fischer, 1980: 61). Volgens De Jongh (1987: 13) en Rabie

(1984: 42 en verder) het die Chicago-skool ook 'n diepgaande invloed op die
antropologiese belangstelling in stede gehad. Antropoloé soos Redfield er
Miner het byvoorbeeld in mindere of in meerdere mate aansluiting by dic
vertolking van die ekologiese gedagte van genoemde skool gevind en volgen:
Gulick (1973: 985) belangrike bydraes tot die bestudering van akkulturasie
kontra-akkulturasie en etnisiteit gelewer.

Vertolkers van dic deterministiese teorie in stedelike navorsing gaan var
die veronderstelling it dat bepaalde kragte wat tot sosiale en persoonlik
wanorde aanleiding gee, deur verstedeliking geaktiveer word. Analises ten die:
effekte word gevolglik op sosiale en psigologicse vlak onderneem.

Navorsers soos Park (1916), Simmel (1905) en Wirth (1938) aanvaar dat di
psigologiese basis van die stadslewe grootliks uit sensoriese stimuli en sensasie
gevorm word en dat die stedeling hom, met die oog op oorlewing, daarby moe
aanpas. Aangesien die stedeling uitsluitlik op homself aangewese is, is s
aanpassingsreaksies gewoonlik eerder logies as emosioneel. Hy moet byvoor
beeld rasioneel besluit wat vir hom as individu die beste is. Sterke
individualisering met *n gepaardgaande verswakking van gemeenskapskohesi
is die gevolglike resultaat.

Wat die sosiale struktuur betref, kom Wirth tot die gevolgtrekking da
ekonomiése aangcleenthede soos kompetisie, spesialisasie en arbeidsverde
ling, tesame met die digtheid en heterogeniteit van die bevolking, aanleidin
gegee het tot die manifestasie van 'n gedifferensicerde stedelike sosiale struk
tuur.

Differensiasie van die sosiale struktuur verswak, volgens Wirth, op twe
maniere sosiale kohesie. Eerstens verskil stedelinge as gevolg van hierdi
differensiasic sodanig van mekaar dat konsensus in dic breére stedelik
gemeenskap onmoontlik is. Vanweé die gebrek aan breére gemeenskapskor
sensus verswak in die tweede plek die kohesie wat andersins tussen die led
van (primére en kleinere) groeperinge soos die familie, vriendekring en bur
sou bestaan het. Intimiteit tussen vriende en die betekenis van verwan
skapsbande verflou gevolglik en sodoende ontstaan 'n toestand van anomie w:
gekenmerk word deur gebrek aan informele beheer.

Volgens Wirth integreer orde (hetsy informeel of andersins) die mens s
lewe en derhalwe het hy daaraan behoefte. Daarom, indien informele konser
sus en die orde wat daaruit spruit, ontbreek, poog die mens om deur midd
van rasionele, onpersoonlike prosedures die toestand van anomie te versa,
Toegepas op die stad, beteken dit dat die stedeling vanweg die toestand va
anomie waarin hy verkeer, dit nodig vind om meganismes te skep waardet
formele integrasie van die stadsgemeenskap bewerkstellig kan word. Forme!
meganismes kan egter nie dieselfde mate van hegtheid en geintegreerdheid aa
primére sosiale groeperinge voorsien as wat deur informele konsensus gebie
word nie. Die stedelike samelewing word gevolglik deur groter individualism

sosiale anomie, persoonlike stres, verswakking van sosiale verhoudings, en-
sovoorts gekenmerk as die nie-stedelike samelewing. Die stedelike omgewing
is dus direk verantwoordelik vir die verswakking van die individu se sosiale
strukture en die daarmee gepaardgaande persoonlike ontwrigting wat hy
beleef.

Die deterministicse benadering tot stedelike navorsing is volgens Fischer
(1980: 64) vanuit verskeie oorde gekritiseer. Kritici soos Gans (1962), Lewis
(1952) en Reiss (1955) se reaksie op die deterministiese teorie staan as die
samestellingsteorie bekend. Om voor-die-hand-liggende redes is die antropo-
loog Oscar Lewis s¢ bydrae in hierdie verband van bepaalde betekenis.

Die samestellingsteorie: In teenstelling met die deterministiese uitgangs-
punt aanvaar Lewis (1952) in aansluiting by sy standpunt oor armoedekultuur
[(soos hy dit in 1951 na aanleiding van sy navorsing onder die Tepoztlan van
Yucatan geformuleer het) dat verstedeliking nie direk vir die verswakking van
primére sosiale grocperinge verantwoordelik is nie. Deur *n private milieu in
die stad tot stand te bring, skep die stedeling die lewensruimte wat vir die
voortbestaan van sy primére sosiale groeperinge nodig is. Gevolglik hou ekolo-
giese faktore soos die grootte, digtheid en heterogeniteit van die stedelike
bevolking nie sulke ernstige, direkte gevolge vir die stedeling se sosiale en
psigies lewe in soos wat die determinste beweer het nie.

In aansluiting by Lewis gaan vertolkers van die samestellingsteorie van die
veronderstelling uit dat

* nie-ekologiese faktore soos etnisiteit, ekonomiese en sosiale klassever-
skille, spesifieke kultuurkenmerke en stadiums in die lewensiklus van die
individu van deurslaggewende betekenis in die stad is (Daarom word
sosiale netwerke, die dinamika van die sosiale lewe en die basis vir
assosiasie in die stad grootliks deur nie-ekologiese faktore bepaal.);

* verstedeliking wel bepaalde sosiale en psigologiese gevolge meebring,
maar dat die direkte gevolge daarvan minder betekenisvol is as wat
cksponente van die ekologiese teorie suggereer. (So byvoorbeeld word
aanvaar dat 'n stad met 'n hoé demografiese konsentrasie beter besol-
digde werkgeleenthede aan sy inwoners bied as ’n plattelandse gemeen-
skap. Individue wat die beter besoldigde beroepe in die stad beoefen, se
lewens word direk daardeur beinvloed. Daarom is dit die ekonomiese
omstandighede wat uit die beter besoldigde werkgeleentheid voortspruit
wat die stedeling se lewe beinvoed en nie die feit van verstedeliking self
nie.

Beide die ekologiese en die samestellingsteorie beklemtoon dus diebelang-
rikheid van sosiale faktore met betrekking tot die vorming van die stedeling se
persoonlikheid, maar verskil oor die direkte invioed van verstedeliking. :

Soos genoem, word in die Antropologie deur middel van die subkulturele
teorie gepoog om die verskille wat tussen die deterministiese en die samestel-
lingsteorie bestaan, te ‘oorbrug. Fischer is die grondlegger daarvan en dit is

hoofsaaklik sy bydrae wat vervolgens bespreek word.
Die subkulturele teorie: Volgens Fischer (1980: 65 en verder)

* herskep en versterk verstedeliking nie net die sosiale groeperings wat in
die stad aangetref word nie, maar beinvloed dit ook die voortbestaan
daarvan in die stad positief (Verstedeliking vernietig dus nic sosiale
groeperings soos wat die deterministe beweer nie.);

* js (in aansluiting by die samestellingstoerie) die vorming en bevordering
van verskillende subkulture in die stad die belangrikste direkte gevolgvan
verstedeliking (Hierdic subkulture op hulle beurt is verantwoordelik vir
die skepping en instandhouding van relatief onderskeibare gedrag- en
geloofsisteme binne bepaalde intieme sosiale kringe (Lewis het van die
private milieu gepraat) en verleen sodoende betekenis aan die leefwéreld
van die stedeling.);

* erken hy (soos die deterministe) die invioed van die ekologiese faktore
in die stad. (Hy aanvaar naamlik dat die vitaliteit van stedelike subkulture
grootliks deur ekologiese faktore bepaal en geintensifiseer word. Dit is
volgens hom byvoorbeeld juis 'n faktor soos bevolkingsdigtheid wat aan
die cen kant 'n verskeidenheid sosiale kringe in die stad generecr e
daardeur aan die ander kant aan individue, wat andersins bloot ’n los
groep sou bly, die geleentheid bied om in’n bepaalde subkultuur georden
te word. Sodanige subkulture is volgens Fischer egter nie die resultaat
van die vernietiging van sosiale strukture as gevolg van verstedeliking
(soos wat die deterministe aanvaar het) nie, aangesien sosiale strukture
(ooreenkomstig die samestellingsteoric) juis as gevolg van verstedeliking
tot stand kom.)

Uit die bespreking tot dusver blyk dit dat antropoloé
* hoofsaaklik een vantwee metodologiese benaderings tot stedelike navos
sing voorstaan (In dic cen geval word die tradisionele konsep oor studis

eenhede, asook die wyse van bestudering daarvan, na die stad geprojel

teer. In die ander geval word die feit verreken dat daar in ’n stedelike
omgewing navorsing gedoen word.); :

* se verskillende ontologiese aannames oor die aard en implikasies van
verstedeliking die operasionalisering van hul empiriese navorsing bein-
vioed het. Deur middel van die subkulturele teorie word gepoog om ’n
sintese tussen die deterministiese en die samestellingsteorie te bewerk-

stellig.

Dit is opvallend dat die metodologiese en ontologiese impliaksies wat in die
algemene vakbeoefening ooreenkomstig bepaalde paradigmas te onderskei is,
nie in die geval van stedelike navorsing eksplisiet deur bogenoemde metodo-
logiese en teoretiese oriénterings verreken word nie. Met inagneming hiervan
kan as derde doelwit vir die studie die volgende gestel word:

Die ontleding van Suid-Afrikaanse stedelike antropologiese en volkekun-
dige navorsing ten einde eerstens te bepaal tot watter mate dit ooreenkomstig
die uitgangspunte van ’n spesificke paradigma geskied en, tweedens, om dit
aan die hand van die metateoretiese en metodologiese tendense wat hierbo ten
opsigte van die Stedelike Antropologie geidentifiseer is, te tipeer.

Samevatting

Die doel met hierdie hoofstuk was tweérlei van aard: eerstens is die
begrippe, aannames en teorieé wat van sentrale betekenis in die studie is,
naderby betrag, terwyl doelwitte in die tweede plek ook noukeuriger omlyn is.
Teen hierdie agtergrond word die verskillende paradigmas wat ten opsigte van
die studie geidentifiseer is, vervolgens bespreek.

Verwysings

1. Hierdie onversoenbaarheid beteken onder andere vir Kuhn dat die aanhangers van opeenvol-
gende paradigmas verskil oor dic metodes, probleemareas en modeloplossings wat in hul
dissipline geld. Kuhn se tese oor die onversoenbaarheid van paradigmas is op verskeie gronde
gekritiseer (vergelyk Mouton, 1987a en 19 87b) en is later deur hom gewysig.

2. Die onderskeid wat in dié verslag tussen Volkekunde en Antropologie gehandhaaf word, word
nie deur alle volkekundiges erken nie. RD. Coertze (1988: 6 ) skryf byvoorbeeld dat "(i)n
Suid-Afrika ... die benaming 'Volkekunde’ soms ten onregte as ‘nverengde vaksiening beskou
[word] en gekontrasteer [word] met die begrip *Antropologie’ wat dan juis op die holistiese,
dan wel dic geheelsiening van dic studie van die mens, sou dui ... Dit pas diegene wat van sulke
woordspeletjics hou om dic woorde van P.J. Coertze (1956) weer te gaan lees.” R.D. Coertze
haal vervolgens vir P.J.Coertze aan wanneer laasgenoemde dic volgende opmerking maak:

"Ons is derhalwe bereid om die terme antropologie, volkekunde en ctnologie gedeeltelik of
historiese en gedeeltelik op logiese gronde as sinoniem te aanvaar” (p. 23).

Gegee volkekundiges se verwerping van dic metateoretiese onderskeid tussen Volkekund
en Antropologie, is dit gerade om die woordetwis oor die vakbenaming vit te klaar. Vir di
doel is dit nodig om redelik volledig uit dic bogenoemde publikasic van P.J. Coerize aan t«
haal, sodat dic konteks waarbinne sy opmerking beoordeel moct word, aan die leser voor
gehou kan word. In sy volledige argument verwerp hy eers dic term "Antropologic” dai
verklaar hy tweedens dat "(0)p logiesc grond behoort die term volkekunde bo atle ander terms
by die aanduiding van die wetenskap wat dic totale mens in organiese verband as studievoor
werp het, voorkeur te genict”; hierna maak hy in die derde plek die stelling dat "(d)ie tem
antropologie ... so dicp ingeslaan [het] ... dat ons moeilik kan verwag dat daar afstand vas
gedoen sal word”; en dan volg laastens dic opmerking van hom waarna R.D. Coertze hierbe

verwys het.

Uit P.J. Coertze se standpunt oor die vakbenaming blyk dit dus dat

* hyself 'n onderskeid tussen Volkekunde en Antropologie tref;

* hyvoorkeur aan die term "Volkekunde" verleen;

* hy op grond van pragmatiese oorwegings (dic wye inslag en algemene gebruik van di
begrip "Antropologie") bereid is om Volkekunde en Antropologic as sinonieme t
aanvaar.

Hoewel (soos hierbo aangedui) die begrip "Etnologic” as ekwivalent vir "Volkekunde
gebruik word, moet volledigheidshalwe daarop gewys word dat eersgenoemde term n
aanleidingvan die Amerikaanse gebruik daarvan ook op die kultuurvergelykende metode ka
dui (Penniman, 1970: 17).

3. Radin (1965: cxvi) beweer in die verband dat "(m)ost good [anthropological} investigators ar

hardly aware of the precisc manner in which they gather their date”. Besinning oc
metodologiese aangeleenthede is gevolglik vir hom minder relevant. Hy sien dit as 'n swa
plaasvervanger vir werklike veldwerk en beweer dat wanneer metodologiese diskussies
belangrik beskou word, dit gewoonlik 'n teken is van die vakkundige impasse waarin di
navorser beland het.

4. Herskovits (1969: 21) is (volgens sy eie woorde) bereid om in alle opregtheid te erken dat di

beginsel van kontrole nie altyd in die Antropologie op 'n wetenskaplik voortreflike via
toegepas is/word nie. Hy skryf dit toe aan dic opvatting onder antropoloé dat navorsing onde
’n groep wat reeds bestudeer is, op 'n mosie van wantrouc in die vorige navorser neerkom.
Bogenoemde stelling van Herskovits kan nie onvoorwaardelik gesteun word nie. Trouen
daar is klassieke voorbeelde in die Amerikaanse vakliteratuur waar verskillende navorsers i
dieselfde groep gewerk en uitcenlopende bevindinge bereik het (vergelyk die navorsing va
Robert Redfield en Oscar Lewis onder dic Tepoztlan van Mexico en dié van Ruth Benedi
en Dorothy Eggan en Esther Goldfrank onder dic Pueblo van Arizona). Die teenstrydighed
wat in voorgenoemde navorsingsverslac na vore kom, bevestig dat die ideaal van onbetwyfe
bare sckerheid in die geesteswetenskappe onuitvocrbaar is en dat volkome sekerheid daaro
onbereikbaar in sodanige wetenskapbeoefening is (vergelyk onder andere Mouton en Marai
1985: 15; en Naroll, 1973: 25). Verskeie faktore is hiervoor verantwoordelik. Kelsey en Pel
(1967: 11) verwys byvoorbeeld na die verskil in waarde-oriénterings by navorsers, terwyl Bott
(1985: 76) die invioed van die vooronderstellings waarmee navorsers werk, beklemtoon. Oc
faktore soos metode-verafgoding, die aanvaarding van die moontlikheid van onbevooroo
deelde en neutrale ingesteldhede, ensovoorts kan ’n invioed in die verband uitoefen (vergel;
Mouton, 1986b: 1 en 13).

S. Dit is logies dat die wetenskaplike wat hom in die stad bevind, ook sou besin oor wat die stad

is. Die noodsaak hiervoor is cerstens die feit dat wetenskaplikes in die algemeen en antro-
poloé in die besonder nic eenstemmigheid het cor wat 'n stad is nie (vergelyk onder andere
Farraro, 1973: 217, Price, 1972: 15; Queen en Carpenter, 1953: 17; en Rollwagen, 1973: 30).
Kriteria soos dic digtheid en heterogeniteit van die bevolking; dic omvang van produksie; die
mate waartoe kultuurverandering plaasgevind het, ensovoorts word gebruik om stedelike
gebiede te definieer.

'n Tweede rede waarom dit (veral in die geval van plaaslike navorsing) belangrik is om
duidelikheid te verkry oor wat 'n stad is, hou verband met die standpunt dat swart stede en -
dorpe in dic RSA funksioneel nic werklik as stede beskou kan word nie (vergelyk Coetzee,
1978: 7; Henning, 1969: 53; en Moolman 1974: 4). Die argument is dat ofskoon huisvesting
aan groot getalle mense verskaf word, daar geen of weinig ander stedelike funksies in die
woonbuurtes aanwesig is. Daarom word laasgenoemde gesien as 'n ekonomiese aanhangsel
van die "wit" stad wat op sigself nic kan bestaan nic. Hicrmee saam gaan dan die vraag of daar
sprake van stedelike navorsing kan wees indien swart stedelike woonbuurtes nic as stede
beskou kan word nie.

Hoofstuk 3

Sosio-kulturele paradigma

Inleiding

Die vraag na dic "ultimate reality” wat bestudeer word, het antropolog vir
lank in twee basiese kampe verdeel. Aan die een kant is (was) daar diegene vir
wie kultuur die sentrale tema van belangstelling uitmaak (vergelyk Ember en’
Ember, 1977: 2; en Spencer, 1969: 130). Afgesien van die belangrikheid wat aan
kultuur toegeken word, heers daar nie eenstemmigheid oor wat die begrip
"kultuur" impliseer nie. Volgens Thornton (1988: 20 en verder) word byvoor-
beeld ooreenkomstig die uitgangspunte van dic Romantiek, die Verligting, die
Moderne Tyd en die standpunt dat kultuur ’n hulpbron is, inhoud aan die
kultuurbegrip verleen. Dienooreenkomstig definieer antropolog kultuur dan
ook op verskillende wyses.l) Dit is derhalwe nodig om in hierdie hoofstuk -
aandag aan die konstruering van die kultourbegrip te gee. Volgens skrywers
soos Beals en Hoijer (1966: 280), Bernardi (1977: 80) en Hoebel en Frost (1976:
36) moct ten opsigte van sodanige handeling veral aandag gegee word aan
aspekte soos wéreldbeskouing, die mensbeskouing waarmee antropolog werk,
en die betekenis van die historiese faktor met betrekking tot die funksionering
en samestelling van kultuur.

Aan die ander kant is daar diegene vir wie dit in die vakbeoefening nie om
die bestudering van kultuur gaan nie, maar om die studie van sosiale strukture.
In aansluiting hierby word 'n duidelike onderskeid tussen struktuur en kultuur
getref. Met eersgenoemde word gewoonlik bedoel die patrone van interper-
soonlike verhoudings en die vasgestelde reéls wat hierdie verhoudings
definieer (vergelyk Mair, 1965: 9). Kultuur, daarenteen, word in hierdie geval
as 'n neutrale begrip gebruik om die totale veld van die mens se aangeleerde
kennis, vaardighede, rituele, houdings, kuns, ensovoorts te beskryf (Lewis,
1985: 17). Hoewel tussen kultuur en struktuur onderskei word, word die klem
deur cksponente van hierdie gedagterigting op die bestudering van laas-
genoemde geplaas en is die bestudering van kultuur nie 'n doel op sigself nie.
Dit word aanvaar dat kultuur logies deur die sosiale struktuur voorafgegaan .
word. Kultuur kan derhalwe alleen begryp en bestudeer word indien die sosiale
struktuur eers vooraf bestudeer is (Hammond-Tooke, soos aangehaal deur
Pauw, 1980: 317-318).

Die rigiede onderskeid op grond van studie-subjek waarna hierbo verwys
is, geniet teenswoordig nie onvoorwaardelike steun in dic vakbeoefening nie
(vergelyk Evans-Pritchard, 1962; Kuper, 1987; en Stauder, 1980). 'n Konver-
gensie van een of ander aard tussen gemeenskap en kultuur word erken en in
die meeste antropologicse handboeke as *n sentrale tesis gehanteer (vergelyk
onder andere Bidney, 1968; Dimen-Schein, 1977; Firth, 1951; Haviland, 1983;
en Nadel, 1951). Die verhouding tussen gemeenskap en kultuur word dan ook
in dié hoofstuk aan die orde gestel:

Daar word nie beoog om in die bespreking hierby volledig uitsluitsel te bied
op die vraag na dic’aard, samestelling en funksionering van dic fenomene
"kultuur" en "gemeenskap" nie. (In soverre metafisiese beskouinge oor hierdie
verskynsels aan die orde gestel word, sal ’n beeld oor genoemde aspekte wel
opgebou kan word, terwyl ook skrywers soos Dimen-Schein (1977: 48); Hoebel
en Frost (1976: 27); en Winick (1970: 140) vir verdere besonderhede geraad-
pleeg kan word.) Die betekenis van relativisme en funksionalisme met betrek-
king tot die konseptualisering en operasionering van die kultuur- en gemeen-
skapsbegrip is egter dermate in die Antropologie belangrik (vergelyk Gellner,
1973: 90, en Hoebel en Frost, 1976: 22) dat dit nodig is om in die bespreking
daaraan aandag te gee.

Ontologiese domein

Kultuurkonsep

Die verskillende aspekte wat hierbo in verband met die konstruering van
die kultuurkonsep genoem is, word vervolgens bespreek:

(1) Mensbeskouing: Antropologiese publikasies bevat dikwels *n titelver-
wysing na die mens. (Vergelyk byvoorbeeld die werke van Honigmann (The
world of man, 1959); Hoebel (Man in the primitive world: An introduction to
anthropology, 1949); Herskovits (Man and his world: The science of cultural
anthropology, 1967); en andere). In aansluiting by 'n algemeen aanvaarde
siening verklaar Leaf (1979: 4) dan ook dat "(c)very anthropological theory
must ... form or assume some conception of human nature; it must form a
conception of what human thought, or mind, is and how it operates".

Volgens Geertz (1973b) kan drie verskillende sieninge oor die mens in die
Antropologie onderskei word. Die eerste is die sogenaamde Aufkldrung (wat
sy oorsprong in die verligte natuurwetenskappe vind) se opvatting oor die mens
(vergelyk Grabert et al. 1979: 82 en verder). Hiervolgens word die mens as
biologiese wese gesien en sy onderlinge eenvormigheid met die natuur beklem-
toon. Kultuur word van weinig betekenis geag en nie erken as faktor by die
defini€ring van die mens nie. Mens en kultuur word volgens hierdie siening van
mekaar geskei. Slegs die mens word bestudeer, terwyl kultuur geignoreer word.

. In die tweede plek onderskei Geertz die sogenaamde klassieke antropolo-
giese standpunt. In hierdie geval word aanvaar dat 'n werklike beeld van die
mens slegs verkry kan word indien die invloed van kultuur buite rekening gelaat
word. Die betekenis van kultuur word dus (in teenstelling met eersgenoemde
standpunt) erken, maar van sekondére betekenis geag wat die studie van die
mens betref.

Die derde standpunt beklemtoon dic unicke verhouding wat tussen mens
en kultuur bestaan. Met betrekking tot hierdie standpunt word aanvaar dat die
verhouding tussen mens en kultuur van so’n aard is dat die mens nie willekeurig
daarvan gestroop kan word ten einde hom te bestudeer nie. Bernardi (1977:
76) tipeer hicrdie verhouding as ambivalent. Aan die een kant word die mens
gesien as "the toolmaker, the creator and transmitter of culture" (Norbeck,
1976: 9). Dic mens is sowel kultuurdraer as kultuurskepper, onderhouer en
oordraer. Sonder die mens sou kultuur in die eerste plek nie ontstaan en kon
bestaan het nie. Aan die ander kant het die mens egter nie ‘nkeuse of hy kultuur
wil skep of nie. Hy is verplig om dit te doen ten einde te kan oorleef.

Hoewel die bydrae van individue tot kultuurskepping nie oorbeklemtoon
kan word nie, is individuele skeppings betekenisloos indien dit nie in 'n
geintegreerde geheel geartikuleer en in 'n gemeenskaplikheid geinkorporeer
word nie. Om hierdie rede aanvaar vakkundiges soos Durkheim, Radcliffe-
Brown en Mauss dat " man is double". Hiermee bedoel eersgenoemde dat die
mens 'n individuele sowel as 'n sosiale wese is. As individuele wese vind die
mens sy onderbou in 'n sosiale organisme wat sy aktiwiteite beperk en reél. As
sosiale wese is die mens verteenwoordigend van die hoogste realiteit wat in die
intellektuele en morele orde waarneembaar is (Leaf, 1979: 163).

Radcliffe-Brown (1952: 193-194) vind by Durkheim aansluiting en onder-
skei tussen die begrippe "mens" en "individu". Elke menslike wese wat binne
gemeenskapsverband leef, is vir hom 'n individu (dit is 'n biologiese organisme)
sowel as ’n persoon (dit is 'n kompleks van sosiale verhoudinge).

Mauss? aanvaar, op sy beurt, dat die begrip "individu" 'n Westerse konsep
is wat in dic meeste nie-Westerse denke afwesig is (La Fontaine, 1985: 123).
Hy onderskei nietemin tussen wat hy noem die sosiale konsep van die persoon
en die menslike wese se selfbewussyn. Laasgenoemde bestaan it 'n geestelike
en "n fisiese individualiteit en kom tot stand as gevolg van die mens se bewust-
heid van sy cic liggaam en gees. Die "self" is dus die mens se bewustheid van 'n
eie bepaalde identiteit. Die sosiale konsep word, op sy beurt, gevorm op grond
van die juridiese regte, morele verpligtinge, ensovoorts wat vir 'n persoon in
die gemeenskap geld. "Persoon” is dus die gemeenskap se bevestiging van die
identiteit van die self as van bepaalde sosiale belang en betekenis.

- (2) Wéreldbeskouing: Volgens Hoebel en Frost (1976m: 323) verwys die
begrip "wéreldbeskouing” na dicinside view van 'n gemeenskap oor die werklik-
heid, dit word deur kulturele veronderstellings en persepsies gevorm en stel

dic mens in staat om die werklikheid vir homself hanteerbaar te struktureer.
Volgens Bernardi (1977: 80 en verder) verdeel die mens op grond hiervan die
werklikheid in ’n materiéle, 'n geeste- en *n emosionele sfeer/sektor. Voor-
genoemde sektore gee respekticwelik aanleiding tot die skepping van matericle
kultuurgoedere; morele, wetlike en regulatiewe waardes; en idiosinkraties
postulate (vergelyk Bidney, 1968: 150; en Norbeck, 1976: 5). '

Volgens Kotze (1984: 3-4) dui die tipiese antropologiese hantering van
wéreldbeskouing daarop dat dit as ’n verskynsel sui generis gesien word; dat dit
kousaal die sosio-kulturele lewe determineer; en dat dit, vanweé die beleénd-
heid daarvan, as 'n verhewe rigsnoer vir menslike optrede funksioncer. Ten
spyte van die hantering van wéreldbeskouinge in hierdie trant (met ander
woorde as 'n eksklusiewe opsie) lewer die interpretering van die wéreldbe-
skouing van * n vreemde kultuurgroep dikwels vir die antropoloog probleme
op (vergelyk Kotze, 1984: 6 en verder; en Scholte, 1981: 154 en verder). Veral
die wisselwerking wat tussen die navorser en die nagevorsde se onderskeie
wéreldbekouinge intree, kan die navorser se resultate na een of ander kant toe
beinvioed. Daar bestaan verskillende voorstelle vir die hantering van hierdie
probleem. Dimen-Schein (1977: 87) is byvoorbeeld van mening dat antropoloé
hul eie wéreldbeskouing in heroorweging behoort te neem. Sy wys onder
andere daarop dat antropoloé se standpunt oor kulturele konsistensie nie
versoenbaar is met die algemene opvattinge wat oor kultuurverandering, tyds-
volgorde en historiese partikularisme gehuldig word nie. Laasgenoemde
aangeleentheid is van sodanige betekenis dat dit verdere bespreking vereis.

(3) Chronologie: In *n groot mate aanvaar antropoloé enersyds dat kultuur
dinamies van aard is wat verandering - en dus 'n gedagte van verlede en hede
- impliseer, en andersyds dat daar ’n tydsverloop verbonde aan kultuurskep-
pinge is. n Nuwe uitvinding of innovasie is nie onmiddellik deel van die
kultuurbesit van ’n gemeenskap nie. Dit word geleidelik met die reeds be-
staande kultuur geintegreer en deur die dracrs geinternaliseer. Die tydskonsep
(met n sterk klem op dit wat was) is dus n belangrike faktor in die opbou van
enige kultuurbeeld.

Vanweé die belangrikheid wat in sekere kringe aan die historiese dimensie
verleen is, was daar vanaf die vroegste bestaan van die Antropologie *n beson-
dere noue verbintenis met dic Geskiedenis (vergelyk Boas, 1938: 1; Hodgen,
1974: 2, Lowie, 1937: 145; Radin, 1965: cxvii; Pearson, 1974: 2; en Coetzee, 1976:
35 vir die redes hiervoor).

Ten spyte van die belangrikheid wat in die algemeen aan historiese data
geheg word, blyk dit uit die literatuur dat daar veral twee belangrike faktore is
wat die omvang van die gebruik daarvan beinvioed het. Eerstens wys Leaf
(1979: ix-xiv) daarop dat antropoloé gewoonlik ooreenkomstig die uitgangs-
punte van ’n "interne" antropologiese denkrigting (byvoorbeeld die kulturele
ewolusionisme) historiese data hanteer. Omdat die historiese data in hierdic

geval nie klinkklaar is nie, bly die antropoloog in gebreke om die volle voordeel
te bénut wat uit die verhouding met die geskiedenis kan spruit en tot die
ontwikkeling van nuwe standpunte en teorie€ kan lei. :

In dic tweede plek is Bidney (1968: 280) van mening dat weinig antropoloé
werklik daarin geslaag het om te verklaar wat die aard van die verhouding met
dic geskiedenis vir hulle impliseer. Hodgen (1974: 14) deel ’n soortgelyke
mening wanneer sy sé dat die meeste antropoloé een of ander vorm van
rekonstruksie van die verlede as geskiedenis beskou. Vir Radcliffe-Brown
(1923: 30) was historiese rekonstruksies te spekulatief om as kennisbron vir
primitiewe gemeenskappe te dien.) Daarom verwerp hy ideografiese oog-
merke en beklemtoon die nomotetiese karakter van die vak (vergelyk Mair,
1965: 35).

Radcliffe-Brown het sy standpunt oor die benutting van historiese data op
die sosiologiese teorie van sy tyd gebaseer, wat hand aan hand met die aan-
vaarding van die funksionalistiese uitgangspunt gegaan het. Hiervolgens is 'n
gemeenskap as *n organiese geheel gesien waarvan die onderdele in ewewig
verkeer. Dit het beteken dat enige verklaring omtrent die funksionering van die

‘sosiale sisteem in die huidige verhouding tussen die onderdele gesoek moet
word en nie in dié van die verlede nie. Volgens Lewis (1968: xi) is dit nie slegs
die huidige wat volgens hierdie uitgangspunt die belangrikste is nie, maar word
die verlede ook na aanleiding van die teenswoordige beskou en verklaar.
Hierdie sienswyse staan lynreg teenoor dié van die Geskiedenis wat die teens-
woordige met behulp van dic verlede verklaar. Die huidige is aan die historikus
bekend en derhalwe soek hy die verklaring daarvoor in die verlede.

In die bespreking tot dusver is onder andere gemeld dat die kultuurkonsep
basies uit aannames oor dic mens, die belangrikheid van die betekenis van
wéreldbeskouinge en die feit dat kultuur oor tyd heen ontwikkel gekonstrueer
word. Die konstruering van ’n kultuurkonsep op grond van voorgaande aan-
names beteken dat antropoloé met ’n universele kultuurkonsep werk. Dimen-
Schein (1977: 38) verklaar byvoorbeeld uitdruklik dat die antropologiese kul-'
tuurkonsep eksplisiet van die veronderstelling uitgaan dat alle mense oor
dieselfde psigologiese en verstandelike vermoéns beskik en daarom ooreen-
komstig *n universele kultuurkonsep bestudeer en verstaan kan word. Hierdie
standpunt bevestig dat die outentisiteit van antropologiese beoefening in die
aanvaarding van die basiese uniformiteit van die mens geleé is (vergelyk Bates
en Rassam, 1983: xii; Trigg, 1985: 76; en Todorov, 1988: 49). '

'n Verdere aangelcentheid waarna verwys is, is dat kultuur die produk van
die kollektiwiteit verteenwoordig wat uit die interaksie tussen individue voort-
spruit. Kultuur is nie die somtotaal van die innoverende aktiwiteite van ’n aantal
individue nie. Die noue konvergensie wat tussen gemeenskap en kultuur
bestaan, word vervolgens aan die orde gestel. Die standpunte van antropoloé
oor wat 'n gemeenskap is, is (soos in die geval van kultuur) nie die primére

onderwerp van bespreking nie. Skrywers s00s Mair (1985: 9), Haviland (1983;
31) en Thorton en Ramphele (1988: 29 en verder) kan in dié verband geraad-
pleeg word. '

Die verhouding tussen gemeenskap en kultuur

Verskillende standpunte oor die verhouding tussen gemeenskap en kultuur
kan binne die Antropologie onderskei word. In die verband kan eerstens na
Durkheim s¢ standpunt verwys word. Volgens Bidney (1968: 103 en verder)
bestaan 'n gemeenskap vir Durkheim nie uit'n blote versameling individue nie,
maar uit ’n bepaalde kollektiewe bewussyn wat "n spesificke groep individue
en hul kultuur omspan. Aangesien hierdie individue die kollektiwiteit van die
gemeenskapsverband konstitueer, maar terselfdertyd ook deur hierdie kollek-
tiwiteit omsluit word, bied die bepaalde kollektiwiteit die basis vir die daar-
stelling van spesifieke gemeenskapsinstellings (oftewel kultuur). Streng ge-
sproke is daar vir Durkheim nie n onderskeid tussen gemeenskap en kultuur
nie.

Hoewel Radcliffe-Brown aanshiting by Durkheim vind, sien hy die ge-
meenskap as die primére eenheid en kultuurverskynsels as dit wat mechelp om
die sosiale eenheid van die gemeenskap te bevorder. Radcliffe-Brown onder-
skei nic alleen tussen kultuur en gemeenskap nie, maar plaas laasgenoemde
0ok in voorrang bo kultuur. Hy aanvaar apriories dat gemeenskap die be-
palende realiteit is en dat kultuur met die sosiale struktuur van die gemeenskap
geintegreer is en derhalwe ’n produk van die funksionering van die gemeenskap
verteenwoordig (vergelyk Kuper, 1977: 13-14, se uiteensetting). v

Teenoor die siening van Radcliffe-Brown wat die gemeenskap beklemtoon,
kan in die derde plek die standpunt van Kroeber (1917) (wat in ’n sekere mate
deur Herskovits, 1955, gedeel word) gestel word. Op grond van sy bekende
siening van kultuur as 'n supcrorganiese, superpsigiese realiteit, aanvaar
Kroeber dat kultuur die voorvereiste vir gemeenskap is. Gevolglik word die
sosiale struktuur en die instellings van die gemeenskap deur kultuur gekonsti-
tueer. Die gemeenskap is ondergeskik aan kultuur en daarom is laasgenoemde
op ’n "hoér" viak as eersgenoemde geleé.

’n Vierde standpunt wat met betrekking tot die aangeleentheid onderske;
kan word, verteenwoordig bepaalde pogings van antropoloé om laasgenoemde
twee sienswyses met mekaar te versoen. In die verband kan onder andere na
Bidney, Firth en Haviland se bydraes verwys word.

Firth (1951: 483) is van mening dat gemeenskap en kultuur afsonderlik slegs
bepaalde kwaliteite van die totaliteit wat gesamentlik deur die twee begrippe
gevorm word, uitdruk. Die gemeenskap beklemtoon volgens Firth die verhou-
dings tussen mense, terwyl kultuur it die materiéle en nic-matericle goedere
bestaan wat deur die gemeenskap tydens ’n sosialiseringsproses aangeleer,

gemoderniseer en verbruik word. Aangesien kultuur van een generasie na 'n
ander oorgedra word, beinvloed dit op sy beurt ook die betrokke gemeenskap
waartoe dit behoort.

Bidney (1968: 104) se standpunt kom daarop neer dat die ontologiese
voorrang van die mens as sosiale wese bo kultuur, logies aanvaar moet word.
Nadat kultuur egter deur nbepaalde gemeenskap tot stand gebring is, ontstaan
’n sikliese proses wat uitloop op die vestiging van *n gemeenskaplike interaf-
hanklikheid tussen die twee komponente. Gemeenskappe ontwikkel kultuur,
terwyl laasgenoemde weer die gemeenskap op 'n bepaalde wyse beinvloed en
tipeer. Vir Bidney bestaan daar geen aprioriese argument op grond waarvan
’n eenlynige primére determinisme aan Of kultuur df gemeenskap bo die ander
toegewys kan word nie (vergelyk ook Dimen-Schein, 1977: 26, en Haviland,
1983: 31 en verder).

'n Verdere standpunt oor die verhouding tussen gemeenskap en kultuur
waarna verwys kan word, is dié van Marx. Die kern van sy argument is die klem
wat hy op konflik binne gemeenskapsverband plaas as gevolg van die botsing
van belange tussen die onderskeie sosiale klasse van die gemeenskap (vergelyk
Becker, 19 77: 153). Hy aanvaar dat as gevolg van dic oneweredige verspreiding
van ekonomiese belange tussen verskillende sosiale klasse, 'n inherente konflik
in die gemeenskap bestaan. Na aanleiding van voorgaande standpunt oor die
gemeenskap sien hy kultuur nie as die gemeenskaplike besit van die lede van
’n gemeenskap nie, maar as die instrument waardeur die dominante ekono-
miese klas sy posisie in die gemeenskap verstewig en in stand hou. Verskillende
kultuurwaardes word deur die verskillende sosiale klasse van die gemeenskap
onderling gedeel en daarom kan kultuur, volgens Marx, nie bydra tot die
instandhouding van die gemeenskap anders as deur die stimulering van konflik
nie. Marx erken dus nie kultuur as die gemeenskaplike besit van ’n gemeenskap
in sy geheel nie en daarom is dit nie vir hom van betekenis by dle instandhouding
van die gemeenskap in sy totaliteit nie.

Binne die Antropologie word verskillende sienswyses oor die verhouding
tussen gemeenskap en kultuur aangetref. Die erkenning wat in die algemeen
aan die noue verhouding tussen gemeenskap en kultuur verleen word, bied as
sodanig nie uitsluitsel op vrae waarom gemeenskappe van mekaar verskil en of
die verskillende afdelings/elemente van kultuur dieselfde bydrae tot die uniek-
heid van ’n spesifieke kultuur en die aard van die relasie tussen kultuur en
gemeenskap lewer nie. Antwoorde op hierdie en dergelike vrae word deur
antropoloé deels vanuit dle leerstellings oor kulturele relativisme en funk-
sionalisme verklaar.

Kulturele relativisme
Die aanvaarding van die doktrine van kulturele relativisme? in die Antro-
pologie kan, volgens Beals en Hoijer (1966: 719), grootliks aan Boas se sterk

'n Verdere aangelecntheid waarna derdens verwys kan word, is volgens
Dimen-Schein (1977: 38 en verder) dat kulturele relativisme nie as waarborg
vir die navorser se wetenskaplikheid dien nie, Kultuurbepaalde waarde-oor-
dele is volgens haar onlosmaaklik deel van die mens en word weerspieél in sy
uitsprake oor ander kulture, Die Klassifisering van kulture as primitief, homo- .

ctiese regverdiging van kulturele relativisme gekyk word (Eribon, 1988), word
die toepassing daarvan nie geheel en al verwerp nie (Keesing, 1988). Die rede
daarvoor, volgens skrywers soos Downs (1971:20-21) en Dimen-Schein (1977:
38), is dat dit die navorser van sy eie kulturele etnosentrisme bewus help maak.

Funksionalisme



ware met 'n ryke verskeidenheid lewende gemeenskappe met minder kom-
plekse strukture en kulture gekonfronteer. Die algemene toestande in dié
samelewings is gekenmerk deur stabiliteit, geintegreerdheid, ekwilibrium
(ewewigtigheid) en solidariteit en het met fundamentele konsepte van die
funksionalisme gekorrespondeer. Dit was gevolglik vir navorsers (en hier dink
'n mens aan iemand soos Malinowski) moontlik om die geintegreerde en
funksionele karakter van gemeenskappe en kulture bloot te I€.

Hoewel antropoloé in terme van die funksionele standpunt die geinte-
greerde aard van gemeenskappe en kulture aanvaar, verskil hulle van mekaar
wat betref die aanleidende redes. Volgens Durkheim (vergelyk Leaf, 1979:
162-163; en Lewis, 1985: 52) is 'n gemeenskap 'n geintegreerde organiese
cenheid wat oor ’ n eie onderskeibare kollektiewe bewussyn, wat tot die bestaan
van sosiale feite aanleiding gee, beskik. Hoewel sosiale feite die produk van die
bewussyn van die gemeenskap verteenwoordig, transendeer dit terselfdertyd
dic individuele samestellende dele ten einde 'n sui generis-realiteit te kon-
stitueer.

Malinowski het op sy beurt die betckenis van ’n instelling/kultuurelement
aan die hand van die bydrae wat dit tot die funksionering van die gemeenskaps-
lewe lewer, verklaar. Malinowski se verklaring van die funksionele aard van
gemeenskappe en kultuur was dus teleologies en nie meganies van aard nie.

Radcliffe-Brown het vanuit sy strukturele funksionalisme (vergelyk Service,
1985); wat op die strukturele positivisme gebaseer was (Kuper, 1977: 2),
aanvaar dat die sosiale verhoudings tussen mense die empiries waarneembare
realiteit is waarmee die navorser werk. Teen die agtergrond van die sosiale
netwerk wat deur sosiale verhoudings gekonstrueer word, kan sekere reél-
matighede met betrekking tot die instandhouding van die sosiale struktuur
onderskei word. Sosiale verhoudings vervul met ander woorde ’n funksie in
verband met die instandhouding van die sosiale struktuur. Aangesien die
sosiale struktuur coreenstem met die sosiale verhoudings waaruit dit gekon-
strueer is, was dit vir hom reéel en empiries waarneembaar en kon die sosiale
struktuur funksioneel met die sosiale lewe van die gemeenskap verbind word.
Om hierdie rede bepaal en onderhou die sosiale struktuur op sy beurt weer die
sosiale verhoudings wat tussen individue bestaan. Verder het hy ook aanvaar
dat sosiale verhoudings deur middel van vergelyking dermate as geldig bewys
kon word dat wetmatighede daarop gebaseer kon word (vergelyk Dimen-
Schein, 1977: 61 en verder).

Volgens Levi-Strauss is die struktuur van die menslike psige (wat universeel
dieselfde is) verantwoordelik vir die konstruering van gemeenskappe. Die
struktuur van 'n gemeenskap het gevolglik nie vir hom (soos in dic geval van
Radcliffe-Brown) met 'n empiriese realiteit te make nie (Kuper, 1977: 5),
aangesien dit op die werking van die menslike denke berus wat in 'n voort-
durende proses van die uitsortering van persepsies in afgepaarde teenoor-

gesteldes is. In hierdie uitsorteringsproses word dit waarvan die mens bewus
raak, eerstens (en hierin het hy nic’n keuse nie) opgebreek in diskrete gebeure
en dinge wat herleibaar is na spesifieke simbole wat met behulp van woorde
uitgedruk word. Wanneer die mens sy gedagtes in woorde uitdruk, definieer
hy die objek sowel as dit wat die objek nie is nie.

Meer spesifick met betrekking tot die funksionele aard van kultuur kan
genoem word dat daar aan die een kant diegene is wat aanvaar dat verskillende
kultuurelemente dieselfde gewig dra en daarom gelykwaardig tot die instand-
houding en funksionering van die geheel is (vergelyk Dimen-Schein, 1977: 84;
Duncan en Ley, 1982: 34; en Kaplan en Manners, 1972: 81). Andeze daaren-
teen, soos Benedict, aanvaar in terme van die standpunt oor konfigurasie dat
saambinding deur 'n polariserende element, wat die middelpuntsoekende krag
genereer, bewerkstellig word. In dieselfde asem kan ook na Kroeber, vir wie
die cenheid van kultuur in die superpsigiese karakter daarvan geleé is, Verwys
word.

Soos genoem, was dit nie die doel met hierdie afdeling om die kultuur- en
gemeenskapsbegrip te omskryf en/of te definieer nie, maar om bepaalde
metafisiese beskouinge te belig. Van die aannames wat hanteer is, soos dié oor
relativisme, funksionalisme en die allesomvattendheid van kultuur, het besliste
metodologiese implikasies. Die vraag ontstaan byvoorbeeld of dit moontlik is
om, na aanleiding van Tylor sc bekende definisie oor kultuur (Kroeber en
Kluckhohn, 1952: 12) dit as konsep te gebruik ten einde die totaliteit rakende
die mens waar te neem, te boekstaaf en te verklaar. Hierdie en dergelike
aangeleenthede word in die bygaande bespreking verder behandel.

Metodologiese domein

Volgens Hunter en Whitten (1975) hou die metodologiese aannames van
die Antropologie verband met die etic- en emic-benadering, holisme, gevalle-
studies en vergelyking. Hoewel hierdie nie die enigste indeling vir die Antro-
pologie verteenwoordig nie (vergelyk Pelto en Pelto, 1978) en as "ongelyk"
beskou kan word in die sin dat hier sprake van navorsingsontwerpe en -doelstel-
lings, asook van metodologiese en epistemologiese aannames is en sodanige
onderskeid nie gehandhaaf word nie, word vir doeleindes van dié bespreking
wel daarby aansluiting gevind. Genoemde onderwerpe sal egter op verskillende
wyses behandel word.

Etic- en emic-benadering

Die begrippe "emic” en "etic" is dermate bekend dat bespreking daaroor nie
nodig is nie (vergelyk De Vita, 1973; Mouton, 1985a; en Pike, 1967). Wat dic

tocpassiné daarvan in die vakbeoefening betref, kan genoem 'word dat dit
bygedra het tot .

die onderskeiding tussen diachroniese en sinchroniese studies
(Alexander, 1972: 44);

die vestiging van ’n vertolkende navorsingstradisie teenoor ‘n meer
positivisticse empirisme (Pelto en Pelto, 1978) (In een van sy publikasies
bevestig Mouton (1985a: 84) die bestaan van ’n verband tussen "an
insider and an outsider perspective” en onderskeidelik die inter-
pretatiewe en die positivistiese wetenskapbeelde.);

 die l‘landhawing van ’'n digotomiese onderskeid tussen kulturele
idealisme en kulturele materialisme (Bernstein, 1985: 138); en

’n lewendige debat oor die vraag na die haalbaarheid van interpretasies.

Daar word veral besin oor die ontologiese status van interpretasies, die
betekenis van historiese data en die vraag na wat geinterpreteer moet word
(Shankman, 1984: 264 e.v.). Wat laasgenoemde betref, is daar diegene soos
Geertz (1973a; 1973b; en 1984), Rossi en O’Higgins (1980) en Tylor (1969) wat
die klem op denke plaas; andere argumenteer dat gedrag geinterpreteer moet
word (vergelyk Harris, 1979: 31; Pearson, 1974: 3; en Whiting en Whiting, 1973:
28 2); 'n derde groep beklemtoon dit dat gedrag en denke ter sprake is
(Spradley, 1980: 6); terwyl die interpretering van simbole by ander prioriteit
geniet. In di€ verband word tussen neo-Freudiaanse kultuurpsigo-analiste,
neo-Kantiaanse kultuuridealiste en 'n reduksionistiese standpunt onderskei
(Bidney, 196 8: 152 en Kaplan en Manners, 1972: 115).

Die emic-benadering suggereer intieme kontak tussen navorser en navor-
singsubjek. Die holistiese uitgangspunt beklemtoon insgelyks sodanige ver-
houding (Dobbert, 1982: 220 en Mouton, 1983: 130). Die metodologiese im-
plikasies verbonde aan holisme word vervolgens bespreek.

Holisme

Holisme verteenwoordig cen van die kernpostulate in die Antropologie en
het, volgens. Dimen-Schein (1977: 22), 'n belangrike invloed op die navor-
singsmetodologie van die vak. Uit die literatuur blyk dit dat antropoloé met
betrekking tot die verrekening daarvan bepaalde probleme ervaar.

Die gebruik van die begrip "holisme" verwys na die aanname dat daar ’n
wedersydse verband tussen die onderdele van ’n sisteem bestaan as gevolg
waarvan dit 'n geintegreerde eenheid vorm. Holisme veronderstel dat *n spesi-
ficke aspek nie sonder inagneming van die res begryp kan word nie.

Wanneer antropoloé deur middel van metodologiese holisme (dit wil sé die
standpunt dat verklarings in die eerste plek om die beklemtoning van die
gedagte van kollektiwiteit gaan) 'n omvattende geheel in hul navorsing moet
voortel, worstel hulle dikwels met die probleem van metodologiese indivi-
dualisme (met ander woorde dat verklarings op individuele gevalle gebaseer
word). Die vraag wat nou ontstaan is hoe dit moontlik is om die geheel te
verstaan sonder om dit in ’n veelheid van onafhanklike eenhede te verdeel.
Verskillende antwoorde word op hierdic vraag verstrek. Vir Kelsey en Pelto
(1967: 4) is die antwoord in 'n historiese perspekticf geleé; Dimen-Shein (1977:
63) verwys na die bestudering van die struktuur wat deur dic onderdele
gesamentlik gevorm word; terwyl Eames en Goode (1977: 66), wie se antwoord
na alle waarskynlikheid die populérste is, daarop wys dat die antropoloog
vanweg die holistiese uitgangspunt tradisioneel data oor die volle spektrum van
menslike aktiwiteite versamel het.

Die aanvanklike vraag oor die samehang tussen die onderdele en die
blootlegging daarvan deur navorsing word in 'n sekere sin deur bogenoemde
skrywers onbeantwoord gelaat. Mouton (1983: 130) se aanduidings dat die
holistiese uitgangspunt deur 'n kwalitatiewe metodologie gerugsteun word,
bied 'n meer bevredigende antwoord op hierdie vraag (vergelyk Mouton,
1985b: 81; en Mouton en Marais, 1985: 157).

Wanneer die holistiese uitgangspunt deur middel van die kwalitatiewe
metodologie geoperasionaliseer word, is dit aan die een kant ten volle versoen-
baar met die interpretatiewe tradisie, want daar word juis dan gepoog om die
geheel vanuit dic insider perspective te begryp. Aan dic ander kant het dit ook
bygedra tot die klem wat op die induktiewe strategie geplaas word. Laas-
genoemde aangeleentheid tree veral in die gevallestudie-ontwerp sterk na vore.

Gevallestudies

Die Antropologie het basies ontwikkel uit die beskrywing van unieke dog
meer eenvoudige en minder komplekse samelewings (Block, 1983: 1). Soge-
naamde "small group research" karakteriseer meer as enigiets anders die
werkwyse wat deur antropolog nagevolg word en is al as die eersgeboortereg
van die vak beskryf (Kuper, 1980: 296; en Wallman et al., 1980: 5). Malinowski
se navorsing onder die Trobriandeilanders oor *n periode van bykans vier jaar
het ’nvoorbeeld in dié verband gestels) wat aan jonger antropoloé as die ideaal
voorgehou word. Teenswoordig word dit steeds van die navorser verwag om
deur middel van langdurige kontak te poog om die gedrag en denke van die
ondersoekgroep te begryp sodat hy, onder andere, 'n beeld kan opbou van hul
kultuur, van die funksionele geintegreerdheid van die sosiale lewe en van die
cognitive maps wat deur die individue gedeel word (Whiting en Whiting, 1973:
282).

Bogenoemde soort beskrywings is/was hoofsaaklik verhalend van aard; het
die klem op die dieptebeskrywing van spesificke kulture en sosiale strukture
geplaas; en het die invioed van bepaalde historiese gebeurtenisse verreken.
Studies van hierdie aard staan as etnografieé bekend en word beskou as die
basiese of eerste fase van navorsing in die vak: "Ethnographic ficldwork is the
hallmark of anthropology” (Spradley, 1980: 3).

Volgens Hodgen (1974: 2-3) het antropoloé aanvanklik gekonsentreer op
die ontdekking, onbevooroordeelde klassifisering en. objektiewe beskrywing
van etnografiesc materiaal. Tereg verklaar Urry (1984: 56) dat hierdie werk-
wyse ooreenstem met di€ van die sogenaamde natural history. Leaf (1979: 190)
skryf dit toe aan die natuurwetenskaplike opleiding en aanknoping van vroeére
antropoloé. Die punt van belang is dat ofskoon positivistiese verklarings in die
Antropologie teenswoordig merendeels ten gunste van 'n empatiese inter-
pretatiewe tradisie verwerp word, sekere van die metodologiese uitgangspunte
van die natuurwetenskappe met betrekking tot ontdekking, klassifisering en
beskrywing as vertrekpunt vir die vakbeoefening aanvaar is.

Etnografiese beskrywings gedurende hierdie aanvanklike fase het vir die
meeste antropoloé op naiwe induktivisme berus, met ander woorde dit het uit
die blote intelligente en volledige beskrywing van kultuur en sosiale strukture
bestaan sonder om die data in terme van *n bepaalde teorie of uitgangspunt te
interpreteer. Radin (aangehaal deur Urry, 1984: 57) vertolk 'n algemene
mening onder veral Amerikaanse antropoloé wanneer hy sé dat dit die primére
taak van die antropoloog is om etnografiese data in die woorde van die
informant aan te bied sonder enige teoretiese begeleiding. Om hierdie rede
kritiseer hy Britse antropoloé soos Malinowski en Radcliffe-Brown, asook sy
kollega Margaret Mead daarvan dat hulle hul oorspronklike data so verwater
het deur besprekings, indrukke en interpretasies dat die aanvanklike betekenis
- daarvan verlore geraak het. Die aanvanklike navorsingstradisic was in die
woorde van Urry (1984: 56) daarop ingestel om "the memory culture of their
informants" op te teken.

Margaret Mead het ’n leidende aandeel gehad in die teweegbring van 'n
verandering onder Amerikaanse antropolog ten opsigte van hul navorsings-
tradisie. In aansluiting by die Britse veldwerktradisie het sy ook die tegniek van
deelnemende waarneming benut met die oog daarop om te kon interpreteer.
Vir haar het dit nie net gegaan om dit wat die informant meegedeel het op skrif
te stel nie maar om, in aansluiting daarby, dit wat sy waargencem het, inter-
preterend te beskryf. (Daar word na voorgaande, dit wil sé die behoefte tot
interpreterende beskrywing, as die tweede fase van etnografiese beskrywings
Verwys.)

Antropoloé bevestig dit dat die tegnick van deelnemende waarneming
(daar word dikwels hierna as going native verwys) n sterk empatiese navor-
singstradisie in die vak gevestig het (Johnson, 1978: 9; en Piddington, 1957: 548)

en bruikbare resultate tot Verstehen lewer® (De Jager, 1965: 17; De J. ongh, 198
7:17; Goode, 1975: 422; en Gutkind, 1974; 177-180). In die Antropologie verwys
die begrip "deelnemende Waarneming" na die direkte (in teenstelling met
indirekte) Waarneming wat in ongekontroleerde omstandighede plaasvind. 'n
Kunsmatige omgewing waar interaksies doelbewus gestruktucer en beheer
word voigens die navorsingsdoclstellings en waar 'n verwydering in die relasie
tussen waarnemer en Waargenome betaan, word nie geskep nie.

Ongeag of die klem op basiese of op interpreterende beskrywings geplaas
word, is vakkundiges dit grootliks eens dat die Antropologie 'n beskrywende
wetenskap is: "the deséription of both living and extinct societies, is a vital area

rus,”” terwyl die kwessie van vergelyking weer vir andere die verdere taak-
ontplooiing van die vak verteenwoordig.

Vergelyking

Vergelyking impiiseer enersyds dat antropolog vanuit die teoretiese orién-
tering wat die empiriese bestudering van nic-eie samelewings onderlé, 'n
vergelykende perspektief ontwikkel wat die fundamentele verstaan van die eie
gemeenskap moontlik maak (West, 1979: 2). In hierdie geval word daar soms
op ’n sinchroniese tydsdimensie en ’n naturalistiese interpretasie van objek-
tiwiteit gesteun (vergelyk Gellner, 1973: 111-115; en Radcliffe-Brown, 1922:
39)..

verloop van kultuurverandering en kultuurvariasie gelewer kan word (Mulder
en Caro, 1985: 323; Hoebel en Frost, 1976: 6; en Sarana, 1977: 14).

Gegee die algemene aanvaarding van bogenoemde oogmerk is dit ver-
basend dat antropoloé hulle uitspreek teen die ontoereikendheid van etno-
grafiese beskrywings vir doeleindes van vergelyking. Terwyl Murdock byvoor-
beeld besig was met die kodering van etnografiese materiaal vir die same-
stelling van sy bekendeEthnoyaphicAtIas, het hy ernstige kommer uitgespreck

oor die standaard van etnografiese optekening in die algemeen. Volgens hom
is die gehalte sodanig dat dit vergelyking ernstig kortwick (Murdock, 1972).

As gevolg hiervan (met ander woorde dic standaard van etnografiese
optckening) spreek Mulder en Caro (1985: 324) hul skeptisisme uit ocor die,,
geldigheid van die meeste vergelykende studies in dic Antropologie. Dit blyk
dus dat hoewel vergelyking as 'n geldige navorsingsmetode algemeen aanvaar
word, dit in die praktyk (om bepaalde redes) nog nic dic gewenste resultaat
opgelewer het nie. -

Volgens Eames en Goode (1977: 4-6) het antropoloé met verloop van tyd
hul oogmerke met kultuurvergelyking uitgebrei ten einde "the total expanse of
human experience” te kon betrek. Waar kultuurvergelyking aanvanklik gerig
was op die onderlinge vergelyking van vreemde kulture met mekaar, het die
behoefte ontstaan om ook die "ons” met die "hulle" te vergelyk. Sodanige
vergelyking is uiteraard slegs moontlik indien die antropoloog ook intra- en nie
net transkulturele navorsing nic onderneem..

Hicrdie afdeling het gehandel oor metodologiese aannames wat deur antro-
poloé gehuldig word. Die voorafgaande bespreking het aangetoon dat ofskoon
*n sinchroniese en nomotetiese dimensie en ’n kwantitatiewe metodologie soms
beklemtoon word, dit in die vakbeoefening in ’n groot mate om empatiese
verstaan en 'n kwalitatiewe metodologie gaan.

Samevatting

Die ontwikkeling van die sosio-kulturele paradigma is in ’n groot mate
gestimuleer deur die nuuskierigheidswaarde wat in (die sensasionele en an-
dersheid omtrent) vreemde gemeenskappe en kulture geleé is. Dit, asook die
feit dat eksponente van hierdie paradigma van dic begin af met verskeidenheid
gekonfronteer was en dit onder andere ten doel gehad het.om dit op skrif te
stel, het aanleiding gegee tot die ontwikkeling van 'n bepaalde gemeenskaps-,
kultuur- en mensbeskouing. Veral die beginsels van kulturele relativisme en
funksionalisme was in hierdie verband van deurslaggewende.betekenis. Kul-
turele relativisme het byvoorbeeld as meganisme gedien vir dic verklaring van
verskeidenheid volgens ’n spesifieke kulturele verwysingsraamwerk.

Verskeie faktore (soos industrialisasie, verstedeliking, verwestersing, die
ontwikkeling van gevorderde kommunikasienetwerke, ensovoorts) was daar-
voor verantwoordelik dat die tradisionele navorsingsveld van die Antropologie
aan drastiese veranderinge onderwerp is. Die opsigtelike diversiteit tussen
mense het geleidelik verdwyn en die sensasionele omtrent vreemde kulture het,
namate hul bekend geraak het en besig was om te verander, hul trefkrag
verloor. Dit het die Antropologie in 'n bestaanskrisis gedompel. Antropoloé
het besef dat die voortbestaan van die vak nie langer geregverdig kon word

deur dic blote optekening van die woorde van informante nie - dit wat waar-
geneem is, sou ook geinterpreteer moes word.

Vakkundiges soos Malinowski, Mead en Geertz was van die voorste kamp-
vegters vir bogenoemde standpunt en het belangrike bydraes tot die vestiging
van 'n interpretatiewe tradisie in die Antropologie gelewer - in so 'n mate dat
dit teenswoordig algemeen aanvaar word dat die Antropologie oorwegend 'n
interpretatiewe wetenskap is.

Funksionalisme het op sy beurt veronderstel dat menslike gemeenskappe
en kultuur analoog aan ’n organisme is. Hiervolgens is aan die Antropologie 'n
verwysingsraamwerk voorsicn aan die hand waarvan gemeenskappe en kultuur
as basies onveranderbaar en in voortdurende ewewig beskryf en verklaar kon
word. '

Die belangrikste kritick teen die funksionalisme is sekerlik dat gemeen-
skappe en kultuur nie dieselfde siklus van geboorte, groei en afsterwe as 'n
organisme deurloop nie. Die verandering wat binne gemeenskapsverband
plaasvind, geskied nie ooreenkomstig sodanige siklus nie. Afgesien hiervan
bied funksionalisme (vanweé die aanvaarding van die gedagte van ekwilibrium)
weinig insig/kennis oor enige verandering in en van 'n gemeenskap en kultuur.
Hierdie beperking het in die Antropologie *n behoefte geskep aan addisionele
paradigmas wat vir verandering en konflik voorsiening maak. Die kriticse
paradigma het in hierdie behoefte voorsien en word in hoofstuk 4 bespreek.

Verwysings

1. Kroeber en Kluckhohn het byvoorbeeld in 1952 reeds meer as vyfhonderd verskillende definisies
van kultuur aangeteken. Hierdie definisies word deur genoemde skrywers in ses kategorieé
verdeel, te wete beskrywende, historiese, normatiewe, psigologicse, strukturele, genetiese en
onvoltooide definisies.

Gegee die verskeidenheid definisies is dit onmoontlik om ’n enkele definisie aan te bied wat
alle antropoloé bevredig. Coon (1955: 15) se frustrasic hieroor is duidelik wanneer hy in
hierdie verband opmerk dat daar soveel definisies oor kultuur beskikbaar is as wat daar
antropoloé bestaan.

2. Mauss se sicning geniet wye steun onder antropolog en vakkundiges sos La Fontaine (1985),
Dumont (1970), MacFarlane (1978) en Fortes (1973) vind in mindere of meerdere mate
aansluiting by hom in hul mensbeskouing. .

3. In die voorwoord van 'n recks gepubliseerde referate wat by ’n kongres oor die rol van die
Geskiedenis in die Antropologic gelewer is, verklaar Lewis (1 968: xiv) dat die siening van
Radcliffe-Brown oor die geskiedenis teenswoordig nic meer onvoorwaardelik binne al-
gemene vakgeledere aanvaar word nie (vergelyk ook die uitsprake van Pauw, 1980: 32; en
West, 1979: 5). Daar word toenemend aanvaar dat dic veriede wel 'n verklaringvir sosiologiese
hipoteses bied; dat dit waarvoor nic geskrewe bewyse bestaan nie, nie eenvoudig in die



verklaring van dic werklikheid doodgeswyg kan word nic; en dat dic dinamika van 'n situasic
nic ten volle begryp kan word deur slegs 'n bepaalde moment daarvan te bestudeer nie.

4. Vergelyk Mouton (1986b) vir'n bespreking van dic objektivistiese, relativisticse en realistiese
tradisies in wetenskapbeoefening. '

5. Leach (1980: 2-3) beweer op grond van inskrywings in Malinowski se veldwerk-dagboek (dit is
later gepubliseer) dat hyself nic by die "reéls van dic empatiese spel” gechou het nie.

6. Gebrek aan kontrolering - wat die betroubaarheid van data in die gedrang bring - is vir sommige
antropoloé 'n probleem met decinemende waarneming. Whitingen Whiting (1973: 283) meld
byvoorbeeld dat aangesien dic navorser gewoonlik onder 'n afgesonderde groep werk waar
gebeurtenisse dikwels eenmalig is, dit nie vir hom moontlik is om sy eie waarnemings te
verificer of deur iemand anders te laat kontroleer nic. Hicrmee saam dra onvolledige
metodologiese verslagdocning (Bohannan, 1981: 29) verder tot diec onderhawige problecm
by. Antropolo& soos Jarvie (1975: 319), daarenteen, is egter van mening dat aangesien
waameming oor 'n redelike tydsverioop plaasvind en gepaard gaan met blootstelling aan
emosies, sensasics, crvarings, ensovoorts wat nic dupliseer- of kontroleerbaar is nie, kon-
troleerbaarheid en metodologiese verslaglewering in clk geval oorbodig is.

7. Volgens Van der Dussen (1977: 1) volg die gebruik van wiskundige statistick in die geestes-
wetenskappe een van twee patrone. In die cerste plek kan integrasie tussen die Statistiek en
’n betrokke geesteswetenskaplike dissipline volledig plaasvind. Sodanige integrering lei tot
dic ontwikkeling van nuwe dissiplines in eic reg. Voorbeclde hiervan is die Ekonometrie,
Psigometrie en Sosiometric. Tweedens kan daar bloot ’n benutting van die Statistick wees in
soverre as wat dit ingespan word om ’n betrokke geesteswetenskaplike dissipline se vakteorie
aan die hand van dic empirie te help verifieer. In laasgenoemde geval is dit steeds die
vakbeginsels, en nie die statistiesc sinvolheid nie, wat dic deurslag gee in vakberedenerings.
Die toepassing van statistiese ontledings is dus nie 'n doel op sigself nie - dit is slegs 'n
hulpmiddet.

Wanneer op grond van die voorgaande uiteensetting na die toepassing van die kwantitatiewe
metode in die Antropologie gekyk word, kan ten minste twee tradisies onderskei word. Aan
die een kant is daar die standpunt van Radcliffe-Brown wat die nomotetiese navorsing-
strategie voorop stel. Insoverre dit vir hom gegaan het om

* die bepaling en verklaring (erkliren) van die oorsaaklikheid tussen gebeurtenisse, ver-
skynsels en gedragshandelinge;

* dic identifiscring van dic verband tussen oorsake en gevolge sodat komplekse verskynsels
en gebeure op 'n logiese wyse aan mekaar verbind of van mekaar ontstrengel kan word;
en

* dic opbou van wetmatighede deur middel van vergelyking (dus ’n algemeenheid wat
konteksvry is) wat die navorser in staat kan stel om veralgemenings te formuleer en
reélmatighede te beskryf, sou beweer kon word dat daar in hierdie geval sprake is van die
integrering met instede van die benutting van die Statistiek.

Aan die ander kant hang, volgens Mitchell (1967: 21-23), kwantifisering in die Antropologie
af van die kwantifisecrbaarheid van die data en die mate waartoe die navorser in staat is om
dit wat "agter" die kwantifiseerbare data geleé is, te verstaan. In hierdie geval word statistiese
data ooreenkomstig die vakteoric geinterpreteer en is daar van die benutting van die Statistick
sprake.

Hoofstuk 4

Kritiese paradigma

Inleiding

Gedurende 1973 het dic negende Intemational Congress of Anthropological
and Ethnological Sciences in Chicago plaasgevind. Die tema van dié kongres
was Problems and Possibilities of a Marxist Ethnology. Volgens die voorsitter
(vergelyk Diamond, 1979: 1) het die kongresverrigtinge twee basiese tendense
bloot gelé. Eerstens is binne die Marxistiese tradisie in die Antropologie die
bestaan van verskillende nuanseringe bevestig, naamlik di€ van die feno-
menologiese Marxiste, die strukturele Marxiste, die eksistensi€le Marxiste, die
feministiese Marxiste, die meganiese Marxiste en die Hegeliaanse Marxiste.

In dic tweede plek het *n verdeling tussen die afgevaardigdes uit lande met
’n Marxistiese regeringsvorm en diegene uit sogenaamde bourgeoisie-demo-
krasieé (dit wil sé uit nie-kommunistiese lande) na vore getree. Hierdie
verdeling is hoofsaaklik die gevolg van ’n ideologiese Marxisme in eersge-
noemde geval en ’n kritiese wetenskaplike georiénteerdheid ooreenkomstig die
Marxistiese tradisie in laasgenoemde geval.l)

Hoewel bogenoemde onderskeid (soos aangetoon in verwysing 1) belangrik
is vir soverre dit 'n bepaalde metodologiese implikasie belig, word dit nie in die
bespreking wat hierna volg, gehandhaaf nie. Enersyds is plaaslike literatuur oor
Sowjet-Antropologie nie dermate beskikbaar dat Diamond se siening geveri-
ficer kan word nie. Andersyds moet die indruk ook nie as gevolg van Diamond
se opmerking bestaan dat Marx of Sowjet-antropolog nie kritiese wetenskap-
beoefenaars is nie. Trouens, Marx self verklaar in dié verband "that we do not
anticipate the world dogmatically, but rather wish to find the new world through
criticism of the old" (aangehaal deur Bernstein, 1985: 18).

Ontologiese domein

Hoewel Diamond (1979: 1) die verskillende filosofiese nuanseringe binne
die Marxistiese tradisie as ’n verdelende faktor uitwys, oordeel Wessman (1981:
xi) dat sodanige nuanseringe nie wesentlik van belang is/was by die ontwikke-
ling van die kritiese paradigma in die Antropologie nie. Hy is naamlik van
mening dat die gemeenskaplikheid wat geleé is in die aanvaarding van die

]

Marxistiese ideologie, 'n veel sterker saambindende faktor is as wat die filoso-
fiese diversiteit 'n verdelende mag is. Die saambindende krag van die
Marxistiese ideologie is vir hom (p. 2) nie geleé in die toepassing daarvan
ooreenkomstig 'n vaste, onveranderbare dogmatiese beskouing nie, maar in die
vryheid wat dit aan die deelnemende partye bied om, ooreenkomstig hul
kritiese ingesteldheid, die Marxistiese ideologie na gelang van hul eie behoeftes
en cise aan te wend.

'Die plooibaarheid van die Marxistiese gedagte beklemtoon die pragmatiese
benaderingz) van kritiese wetenskaplikes as gevolg waarvan dit problematies
is om ’n tipiese aard vir die kritiese paradigma aan te dui. Sekere sentrale
gedagtes kan nietemin onderskei word en word vervolgens aan die orde gestel.

Transformasie/emansipasie/bevryding

Marx se standpunt dat die kapitalisme die mens van die vrugte van sy arbeid
beroof en hom mislei om te aanvaar dat hy regverdig daarvoor vergoed word,
terwyl hy in der waarheid daardeur van sy mensheid vervreemd word omdat
dit sy sosiale bande in ’n proses van individualisering vernietig, is wel bekend.
In aansluiting hierby is die sentrale kern van die kritiese paradigma gele€ in die
idee van emansipasie/transformasie ten einde ’n verskil in die conditio humana
te bewerkstellig. Daarom is die kritiese sosiaalwetenskaplike nie tevrede om in
sy wetenskapbeoefening slegs te volstaan met kennis wat tot groter insig en
selfrefleksies lei nie, maar om op grond van verworwe wetenskaplike kennis en
insig diec maatreéls en voorwaardes wat verantwoordelik is vir die vervreemd-
ing, te verander (vergelyk Mouton, 1985b: 17; Bekker, 1977: 26; Godelier, 1979:
73; en Levine, 1979: 29).

Die Antropologie het 'n besondere belangstelling in kultuur en sosiale
verandering. Verskillende teorieé hieromtrent, soos di€ oor uitvindings, ont-
dekkings, diffusie, akkulturasie, ensovoorts, is in die vakbeoefening ter sprake
(vergelyk Hoebel en Frost, 1976: 36-55). Die kritiese aanname oor transfor-
masie kon in die geval van die Antropologie dus by *n bestaande verwysings-
raamwerk oor verandering aansluiting vind. Dit het enersyds die aanvaarding
van die kritiese gedagte oor transformasie vergemaklik, maar andersyds ook
bepaalde punte van kritick gebied.

Teenoor Marx se standpunt dat ckonomiese en klassekontradiksies aan-
leiding tot spanning en konflik tussen die verskillende elemente van ’n same-
lewing gee, aanvaar antropoloé vanuit die sosio-kulturele paradigma die vol-
gende:

Konflik is ni¢ die enigste meganisme tot verandering nie. Faktore soos
innovasie, kontak, veranderende omstandighede, die behoefte aan ver-
betering, ensovoorts kan as stimuli tot spontane verandering dien
(vergelyk Hoebel en Frost, 1976: 51).

Na aanleiding van onder andere Ruth Benedict se navorsing oor die
invloed wat die konfigurasie van kultuur op die persoonlikheid van die
individu het, is daar tydens die enkulturering/sosialisering van die in-
dividu sterk sprake van die kondisionering van sy persoonlikheid. Die
herskepping van sosiale strukture as gevolg van konflik impliseer der-
halwe nie noodwendig onmiddellik enige verandering in dit wat uit 'n
bepaalde tipe persoonlikheid voortspruit soos sosiale verhoudings, per-
sepsies of steriotiperings nie. Konflik kan dic formele struktuur
verander sonder dat ’n verandering in die verhouding tussen die kom-
ponente van die sosiale struktuur plaasvind.

Verandering veronderstel in die tweede plek ook nie vir antropoloé nood-
wendig 'n totale verplasing van bestaande kultuurgebruike nie. Uitwissing en
uitdrywing, maar ook assimilasie, amalgamasie, sinkretisme, stratifikasie,
pluralisme, segregasie, ensovoorts is moontlikhede wat as die resultaat van
konflik na vore kan tree (vergelyk Brown, 1934; Park, 1950; en Walter, 1952).

Ofskoon die Marxisme sowel as die Antropologie die holistiese uitgangs-
punt steun (Dimen-Schein, 1977: 84), bestaan daar, in die derde plek, wesenlike
verskille in die benutting daarvan. In teenstelling met die Antropologie wat
aanvaar dat die verskillende elemente van kultuur ewe relevant met betrekking
tot die integrering van die beheel is en daarom dieselfde klemplasing moet
geniet, wys Duncan en Ley (1982: 34) daarop dat Marxisme nie aan di
verskillende elemente van kultuur dieselfde gewig tocken nie. Dit word naamlik
aanvaar dat die materiéle toestand en dic vorm van sosiale lewe op die lang
termyn die determinerende faktore is wat dic mens se lewe bepaal. Dimen-
Schein (1977: 87) verklaar dan ook dat Marx se standpunt oor transformasie
nie op die gedagte van kultuur as 'n geintegreerde ecnheid steun nie.

Marx se standpunt oor holisme onderlé volgens Duncan en Ley (1982: 34),
ook die ekologiese oriéntering van eksponente van die kritiese paradigma.

Ekologiese oriéntering

Die ekologiese georiénteerdheid van vertolkers van die kritiese paradigma
in die Antropologie, deur middel waarvan gepoog word om 'n holistiese beeld
van die mens op te bou, kom veral na vore in die standpunt dat die bestaan van
dic mens in verhouding met die fisies-geografiese en dic sosiaal-kulturele
omgewing betrag moet word (Plamenatz, 1975: 45). In die geval van cers-
genoemde beteken dit dat die mens die fisies-geografiese omgewing kan benut,
verander en moderniseer, maar dat hy nie onafhanklik daarvan volgens sy cie
wilsbesluit kan optree en handel nie. Die rede hiervoor is, volgens Fleischer
(1973: 32), dat die mens se kognitiewe vermoéns, as gevolg van sy dialektiese
verhouding tot die fisies-geografiese omgewing, aan dieselfde natuurwette as
laasgenoemde onderhewig is. Ofskoon menslike denke ooreenkomstig die

verhouding waartoe dit met die fisies-geografiese omgewing staan, bedink
moet word, kan dit nie as ’n materiéle realiteit beskou word nie.

Wat die sosiaal-kulturele komponent betref, word aanvaar dat die individu
altyd lid van 'n gemeenskap is. Die feit dat hy deel van die mensheid is, is hierin
geleé (Plamenatz, 1975: 28). Hoewel dic individu die wesenlik menslike altyd
in homself ervaar (Unterbau), ervaar hy dit terselfdertyd binne 'n bowe-in-
dividuele verband (Uberbau/suprastruktuur). Aangesien die bevrediging van
die mens se materiéle behoeftes die fundamentele werklikheid vir Marx is, kan
die wyse van produksic van materiéle goedere betekenis aan die mens se
verhouding tot dic Uberbau verleen (O’Laughlin, 1975: 346). Hieruit volg dat
aangesien die kapitalisme die mens tot ’n arbeidsleweringseenheid reduseer
(Trigg, 1985: 61), dit laasgenoemde stelsel is wat verantwoordelik is vir die
individualisering van die mens deurdat dit sy bande met dic gemeenskap (dit
wil sé die Uberbau) ongedaan maak. Marx doen dus weg met dic tweedeling
tussen samclewing en individu en die daarmee gepaardgaande verstaan van
laasgenoemde as bron van kennis,,

Uit die bespreking tot dusver kom sekere aspekte van *n mensbeeld reeds
na vore. Enkele sentrale gedagtes in di€ verband word nietemin kortliks
aangestip.

Aspekte van die mensbeeld -

Marx se mensbeskouing berus, volgens Plamenatz (1975: 115), op die
onderskeid wat hy tussen objektivering en vervreemding tref. Eersgenoemde
verwys na die vervaardiging en verbruik van produksiegoedere deur die mens.
Hierdeur bevredig die mens bestaande sowel as nuwe behoeftes wat tydens die
produksieproses ontstaan het. Omdat die aktiwiteite van die produksieproses
deur die individu self ten uitvoer gebring word, openbaar hy hom daardeur aan
homself, asook aan andere. Namate die mens deur sy arbeid "geopenbaar”
word, leer hy homself en andere ken. ,

Benewens bogenoemde ontwikkel die mens deur sy arbeid ewe-¢ens spesi-
ficke menslike hoedanighede, vermoéns en vaardighede, asook die tiperende
houdings wat die menslike aard in dic algemeen kenmerk. Deur middel van sy
arbeid verhef die mens homself ook tot menslikheid.

Die begrip vervreemding dui vir Marx primér op die proses wat intree
wanneer die vervaardigde produk, sowel as die daarmee gepaardgaande ver-
houdings wat as gevolg daarvan tussen mense ontstaan het, onafhanklik en
vervreemd van die mens raak. Mense ontwikkel deur middel van hul arbeidsuit-
sette bepaalde vermoéns wat verskillende individue onderling op verskillende
wyses van mekaar afhanklik maak. Solank die subjektief-menslike (dit is die
arbeidsinset) en die objektief-menslike (dit is die arbeidsproduk) in hierdie
proses 'n ecnheid bly, trec vervreemding nie by die mens in nie. Indien die

subjektiewe en objektiewe elemente egter in dic produksieproses geskei word,
vind vervreemding plaas. As gevolg hiervan verander die verhouding tussen
mense van wedersydse afhanklikheid na onderdanigheid en raak die wese van
die mens vertroebel (vergelyk Dreyer, 1969: 12; Fleischer, 1973: 32; Mouton,
1986a: 11; en Trigg, 1985:61).

Samevattend kan bevestig word dat die mens deur middel van arbeid
objektiverend teenoor die omgewing (sosiaal-kultureel sowel as fisies-geogra-
fies) optree. In hierdie proses is die betekenis van diec mens se arbeid tweérlei
van aard. Dit kan naamlik aan die een kant gesien word as die wyse waardeur
die mens in spesifieke behoeftes voorsien, asook dat die produk wat vervaardig
is, 'n bepaalde doel op sigself dien. Aan die ander kant dien die mens se arbeid
en dit wat hy vervaardig het, as uitdrukking van sy persoonlikheid. Terselfder-
tyd stel dit hom in staat om ’n beeld van homself en van andere op te bou. Die
mens leer homself ken en verstaan deur middel van sy arbeid.

Ten spyte van die pragmatiese benadering van eksponente van die kritiese
paradigma, is 'n beeld van die werklikheid geskets soos wat hulle dit sien. Die
wyse van bestudering van hierdie werklikheid word vervolgens bespreek.

Metodologiese domein

Berthoud, (1979: 127) stel dit dat die potensieel belangrikste bydrae van
Marx tot die Antropologie nie op ideologiese nie maar op metodologiese vlak
geleé is. Gevolglik is hy van mening dat enige aanhanger van Marx hom nie
slaafs in sy ideologie moet navolg nie, maar eerder die werkwyse wat hy
voorstaan, moet implementeer. In 'n sekere sin kan beweer word dat 'n "ritiese
oriéntering die belangrikste aspek vany werkwyse verteenwoordig.

Kritiese oriéntering

In die algemeen kan genoem word dat die kritiese oriéntering in geestes-
wetenskaplike navorsing, volgens Bernstein (1985: 180), eksplisiete erkenning
verleen aan die verband tussen wetenskaplike kennis aan die een kant en
praktiese belange aan die ander kant. Horkheimer (1972: 270) verklaar dan
ook dat die begrip "kritiese wetenskapbeoefening” na die intellektuele en die
praktiese pogifngs van die wetenskaplike verwys wat ten doel het om

deur middel van die kweking van ’n kritiese bewustheid/ingesteldheid
by die nagevorsde, hom in staat te stel om mee te werk aan die bepaling
en verbetering van sy lewensomstandighedé;

die begronding van sy (die wetenskaplike se) eie sienswyse oor die
sosiale en politicke ordening van die samelewing, te beoordeel;

tussen essensie en skyn te onderskei, wat alleen moontlik is indien hy
(dit wil sé die kritiese wetenskaplike) die heersende gangbare beskou-
inge van sy tyd omtrent gebeure, verskynsels, ensovoorts nie onbevraagd
aanvaar nie.

Dit is dus duidelik waarom Mouton (1986a: 1 en 15) die kernpostulaat van
die kritiese paradigma beskryf as die doelbewuste poging om die (mags-)
verhouding tussen die navorser en die nagevorsde sover moontlik gelyk te stel.
Die navorser moet naamlik aan die een kant ’n aktiewe lid van die navor-
singsgemeenskap word, terwyl die nagevorsde aan die ander kant insgelyks 'n
aktiewe lid van die navorsingspan moet wees.

Wat die vestiging van ’n kritiese tradisie in die Antropologie betref, is
Scholte (1981: 155) van mening dat die besinning op metavlak deur antropoloé
oor die geldigheid- en waarheidstatus van hul vakkundige uitsprake, die ver-
naamste stimulus was. As gevolg van die tussenspel tussen die kultuur van die
ondersoekgroep wat deur die navorser bestudeer word en sy eie kulturele
verwysingsraamwerk in terme waarvan hy die vreemde kultuur probeer begryp/
verstaan, is dit vir die kritiese antropoloog noodsaaklik om hieroor duidelik-
heid te verkry.

Verskillende standpunte word met betrekking tot bogenoemde gehuldig.
Aan die een kant is antropoloé soos Jarvie (1975: 262) van mening dat die
Antropologie 'n Westerse wetenskap is en as sodanig as dic produk van 'n
spesifieke samelewing en sy kultuur gesien moet word. Antropologiese uit-
sprake geskied vanuit die Westerse milieu en gevolglik is daar vir hom weinig
sprake van die verrekening van hierdie tussenspel. Aan die ander kant erken
andere (vergelyk Scholte, 1981: 155) wel die bestaan van hierdie tussenspel,
maar is df enersyds van mening dat waarheid en geldigheid deur middel van
transkulturele navorsing, onafhanklike denke en ’n empatie vir die vreemde
kultuurgroepe verhoog kan word, df andersyds dat die Antropologic kon-
teksvry is en derhalwe nie op enige konteks-afhanklike kriteria sy geldigheids-
en waarheidsuitsprake baseer nie.

Vanuit die kritiese antropologiese gesingshoek word aanvaar dat die kon-
septe van waarheid en geldigheid die kultuurproduk van ’n spesifieke same-
lewing verteenwoordig, met inagneming van die historiese situasies wat daarop
ingespeel het. Dit beteken onder andere dat die bewerkstelliging van transfor-
masie met inagneming van historiese omstandighede geskied.

Historiese oriéntering

Godelier (1981: 20) is van mening dat die kritiese paradigma dermate
histories georiénteerd is dat daar streng gesproke nie 'n onderskeid tussen
laasgenoemde en die Geskiedenis is nie - ’'n mening wat deur Auge (1982: 67)
gedeel word. - '

In aansluiting by Marx se geskiedenisfilosofie (vergelyk Dreyer, 1969: 4) het
die hantering van historiese data deur kritiese antropoloé nie ten doel om
‘*kultuur beter te begryp nie, maar om menslike ontwikkeling te verstaan sodat

volgens Semonov (1980: 29), die proses waarvolgens beskawings oor-
eenkomstig 'n streng definieerbare wet ontstaan, gedy en verkrummel
en die faktore wat daarvoor verantwoordelik is, asook die aard van die
veranderinge wat ingetree het en nog mag plaasvind, ontleed en be-
studeer kan word (sien ook Petrova- Averkieva, 1980: 19);

'n eenvormige konsep met betrekking tot die interpretering van primi-
tiewe beskawings verkry en deur vakkundiges toegepas kan word;

*n historiese beeld opgebou kan word van die mens se produksiestelsels
en dic betekenis van aspekte soos die estetiese, mededeelsaamheid, die
kognitiewe, ensovoorts daarin (Levine, 1979: 27; Wessman, 1981: 21; en
Godelier, 1979: 72).

Die betekenis wat die historiese uitgangspunt vir die kritiese vakbeoefening
inhou, kom primér daarop neer dat daar uit die geskiedenis sekere lesse te leer
is oor die tipes polities-ekonomiese stelsels wat die mens uitbuit, onderdruk en
van sy mensheid vervreem. Gevolglik is die kritiese vertolker op soek na die
subjek in die geskiedenis wat dan dien as sleutel tot begrip vir die huidige
situasie waarin die mens verkeer sowel as waarvolgens die mens gronde vir sy
selfkritiek kan vind; en in terme waarvan hy homself, sy kennis en sy omstan-
dighede kan definieer.

Vanuit die geskiedenis is dit vir die navorser moontlik om teenstrydighede
in die teenswoordige wyse van funksionering van samelewings te identifiseer
en te verklaar. Dic hantering van teenstrydighede geskied in die kritiese
wetenskapbeoefening ooreenkomstig dic dialektiese uitgangspunt.

Dialektiese benadering

Een van die redes wat dikwels aangevoer word vir die hernieude belang-
stelling gedurende die twintigste eeu in Marx se leerstellinge, asook vir die
aanvaarding daarvan, hou volgens skrywers soos Beukes (1982: 171) en Snyman
(1987: 155 en verder) in ’n groot mate verband met Marx en beoefenaars van
die kritiese wetenskapsfilosofie se kritiek teen hoofsaaklik die positivisme (die
hermeneutiek is ook later deur Habermas hierby betrek - Romm, 1987: 179).
Hul vernaamste kritick was, volgens Snyman (1987: 161), dat positiviste met 'n
verskraalde of verarmde konteks werk, dat die klem wat op ervaring geplaas
word, ontoereikend is en dat die siening van wetenskaplike objektiwiteit on-
houdbaar is. As gevolg van die onaanvaarbaarheid van dic positivisme het

kritiese wetenskapbeoefenaars gepoog om 'n alternatiewe metodologie vir die
sosiale wetenskappe daar te stel. In ’n neutedop saamgevat het dit neergekom
op die rekonstruksie van die sosiale werklikheid deur soveel as moontlik
interafhanklike faktore met mekaar in verband te bring,

Volgens Bologh (1979: 1) openbaar die genoemde reaksic van die ekspo-
nente van die kritiese tradisie dermate 'n fenomenologjese karakter (sien ook
Mouton, 1985b: 17) dat hy van hul metode as ’n dialektiese fenomenologie
praat. Die dialektiese komponent van hierdie metode berus, volgens Becker
(1977: 150), op die aanvaarding deur sosiale wetenskaplikes dat hul uitsprake
nie slegs op die aanwesigheid van nie-teenstrydighede, dit wil s& op die af-
wesigheid van enige teenspraak, gebaseer kan word nic. Dit word aanvaar dat
die mens sosiaal voortdurend in situasies geplaas word wat konflik mecbring
omdat voor- sowel as nadele daarin opgesluit is. Die sosiale werklikheid wemel
van antinomieé en paradokses - dit is deel van die werklikheid wat in sosiaal-
wetenskaplike uitsprake in ag geneem moet word.

Met inagneming van die erkenning wat aan teenstrydighede en teensprake
verleen word in die soeke na waarheid, is die doel met die dialektiese benade-
ring om die dryfvere wat vir verandering verantwoordelik is, te identifiseer
(Becker, 1977: 153). In djé verband word van die veronderstelling uitgegaan
dat die gebeure wat verandering voorafgaan, n sikliese verloop van tesis,
antitese en sintese volg. (Vir voorbeelde van werkwyses wat ooreenkomstig die
dialektie se uitgangspunt gevolg is, kan Snyman (1987: 171) en verder geraad-
pleeg word.)

Wanneer die klem op die fenomenologiese komponent van dic dialektiese
fenomenologie geplaas word, is dit basies die verhouding subjek-objek wat ter
sprake is. In stede van die aanvaarding dat die betekenis van 'n objek inherent
in die objek self geleé is, word ooreenkomstig die dialektiese fenomenologie
van die veronderstelling uitgegaan dat die betekenis van die objek alleen deur
middel van die verhouding objek-subjek geken kan word (Bologh, 1979: 2).
Hoewel dit vir die subjek moontlik is om sonder die objek te bestaan, is dit nie
vir eersgenoemde moontlik om onveranderd te bly indien die objek self, of die
verhouding daarmee, verander nie. Die wese van ’n objek moet gesien word as
dit wat aan die subjek sy betekenis verleen en ’n bepaalde subjek-aktiwiteit
moontlik maak.

Aangesien die antropoloog hoofsaaklik transkulturele navorsing doen,
plaas dit hom, volgens Rossi (1980: 2), voor die bykans onhanteerbare eis dat
hy tegelykertyd inter- sowel as intra-kulturele antinomieé en paradokse moet
verreken. Afgesien van die dialektiese benadering tot die hantering van hierdie
probleem, het antropoloé met verloop van tyd verskillende standpunte hieroor
ontwikkel (vergelyk Erasmus, 1985: 169-170).

Samevatting

N

In hierdie hoofstuk is teen die agtergrond van die kritiese wetenskaps-
filosofie na die kritiese paradigma in die Antropologie gekyk.

Daar heers onder wetenskaplikes in die algemeen nie eenstemmigheid oor
die premie wat op die kritiese wetenskapsfilosofie geplaas behoort te word nie.
Aan die een kant is daar persone soos Baran en Sweezy (soos aangehaal deur
Becker, 1977: 154) wat van mening is

dat daar gedurende die afgelope aantal jare nie enige betekenisvolle
teoretiese bydrae vanuit die kritiese wetenskapsteorie gelewer is nie;

dat bydraes wat wel gelewer is, in ’n groot mate neerkom op 'n herhaling
van wat Marx en Engels aanvanklik gesé het en wesentlik niks nuuts
bevat nie; en

dat kritiese wetenskapbeoefenaars nie daarin kon slaag om belangrike
gebeurtenisse van dic afgelope twee dekades te verklaar of selfs raak te
sien nie.

In die voorafgaande hoofstuk is aangetoon dat daar ook vanuit die Antro-
pologie kritiek teen die kritiese wetenskapsfilosofie ingebring word. Kortliks
kan herhaal word dat antropoloé op grond van die strewe na ’n geheelsiening
ten opsigte van die funksionering van kultuur en gemeenskap die feitelikheid
van verandering sowel as die neiging tot ckwilibrium erken; dat konflik nie as
die enigste katalisator vir verandering gesien word nie; en dat totale verplasing
bloot een van verskeie en nie as dié opsie in sosiale en kulturele verandering
nie, erken word. i

Aan die ander kant beklemtoon wetenskaplikes soos Auge (1982: 67),
Berthoud (1979: 127) en Beukes (1982: 171) die belangrikheid van die kritiese
wetenskapsfilosofie met betrekking tot veral die navorsingsmetodologie. In
aansluiting by hierdie soort standpunt is die eiesoortige bydrae van die kritiese
paradigma in die Antropologie soos volg gekonsipieer:

Wetenskaplike kennis moet binne die konteks van 'n historiese struktuur
en van 'n bepaalde sosiale praktyk geplaas word. Die geldigheid van
sodanige kennis word in ’n groot mate bepaal deur die gevolge van die
toepassing daarvan.

Die kritiese antropoloog moet deur middel van sy teoretisering en sy
handeling ’'n daadwerklike inset lewer tot die bewerkstelliging van ideo-

logiese en strukturele verandering wat die navorsingsgroep in staat sal
stel om met hul toestand van vervreemding te breek.

Die bewerkstelliging van verandering (wat gelykgestel word aan ver-
betering in lewensomstandighede en lewenskeuse) is die basiese doel
met die vakbeoefening.

Verwysings

1. Voigens Diamond (1979: 2) word Manxisme in sclfgedefinicerde Marxistiese burokrasieé

gereduseer tot blote propaganda ter bestendiging en ter konsolidering van die regerende klas
se posisie. Wanneer Marxisme op sodanige wyse gelobotomiseer word, word dit volgens hom
gestroop van sy "menslikheid”; verloor dit sy vermo€ om krities te wees - die dogmatiese
interpretasic van burokratiese funksionarisse magbyvoorbecld nie krities bevraagteken word
nie; en word die intelicktucle bydraes van wetenskaplikes verviak tot die uitvoering van
positivistiese en empiristiesc opdragte.

Aangesien ideologiese Marxiste aanvaar dat derde wéreldlande ontaarde oorlewendes van 'n
outenticke primitiewe prehistoriese periode is, is hulle van mening dat dic antropologiese
navorser nie etno-histories gesproke daarby kan baat deur hierdie mense te bestudeer nie.
Dit het dic belangrike metodologiese implikasie dat ideologiese Marxiste se projeksies oor
die ewolusionistiese verloop van die mens se geskiedenis nie op kontemporére etnografiese
navorsingsresultate gebaseer is nie, maar op die historiese rekonstruksies van die klassicke
ewolusioniste.

Die rede waarom voorgaande standpunt deur Sowjet-antropoloé gehuldig word - tegnies is
dit meer korrek om te s& dat hulle nie toegelaat word om die klassieke ewolusionisme verkeerd
te bewys nic - is dat vakgrense nic deur antropoloé self nic maar deur Sowjet-politici bepaal
word. Vir laasgenoemde is dit belangrik om die rewolusiegedagte as *n onverbiddelike wet
van die geskiedenis voor te hou. Ofskoon Marx sy teorie hieroor met betrekking tot die -
geskiedenis van Wes-Europa aangebied het en nooit bedoel het dat dit moes dien as 'n
universele, onvermydelike ewolusionistiese model nie (Diamond, 1979: 6), is dit vir Marxis-
tiese Sowjet-funksionarisse belangrik om dit in positivistiese terme as absoluut voor te hou.
Dic aanvaarding van die rewolusicgedagte kan dan aanspraak maak op die mens se uitein-
delike bevryding.

In 'n oorsig van Sowjet-ctnologic en -antropologic bevestig Bromley (1974) bogenoeﬁnde
siening van Diamond. Hy sien dit onder andere soos volg:

* Ewolusionisme vertecnwoordig dic hoofdenkstroom in Sowjet-antropologie (p. 17). (Ver-
gelyk ook die uitspraak van Basilov, 1980: 236.)

* Na die rewolusic van 1917 is daar "orde" onder Sowjet-antropolo€ geskep deurdat pre-
rewolusionére teoreticse verskille uit die weg geruim is.

Sowjet-antropologic is as 'n historicse wetenskap gevestig met dic doel om vergelykende
historiese studies te onderneem na die spesificke probleme wat primitiewe gemeen-
skappe, as gevolg van die tocpassing van patriargale en feodale stelsels, ervaar het. As
gevolg hiervan het studies wat oor dic kontemporére leefwyse van gemeenskappe handel,



in die U.S.S.R feitlik tot stilstand gekom (p. 19). (Vergelyk ook Petrova-Averkieva, 1980:
23, se uitspraak oor hierdie aangeleentheid).

* Na aanleiding van die ewolusionistiese en historicse eise het die behoefte ontstaan om op
'n geintegreerde wyse van die data van alle histories georiénteerde wetenskappe gebruik
te maak (p. 21).

2. Pragmatisme (vergelyk die besprekingsvan Yildirim 1971: 75-76; en Glatt en Shelly 1970: 21-24)
is 'n prakties georiénteerde filosofic wat poog om op grond van ervaring wat uit herhaling
voortspruit, die gaping tussen tcorie en praktyk, subjektiwiteit en objektiwiteit, geloof en
handeling, ensovoorts te oorbrug.

Die implikasies van 'n pragmatiese wetenskapbeoefening is onder andere

* dat ’n aanname of ’n stelling nie onafhanklik van die verband waarbinne dit funksioneer,
beoordeel kan word nie; '

* dat 'n hipotese ’n antisipering van 'n moontlike toekomstige optrede/reéling is en alleen
as houdbaar aanvaar kan word indien dit prakties bewys is; en

*  dat konsepte, filosofie&, teorieg, doktrines, denkpatrone, ensovoorts bloot instrumenteel
tot die mens se stryd om oorlewing is - mits dit natuurlik in die praktyk werk.

Hoofstuk 5

Etniese paradigma

Inleiding

Beide P.J. Coertze (1973: 2 en verder) en R.D. Coertze (1983: 88) verdeel
die Volkekunde in Biologiese, Psigiese en Kulturele Volkekunde. Wat betref
die taak van die Biologiese Volkekunde, skryf P.J. Coertze (1973) die volgende
"(0)mdat volke ... uit fisies-biologiese wesens, waarvan daar 'n groot verskei-
denheid soorte volgens hulle erflik liggaamlike karaktertrekke aangetref word,
bestaan, het die Volkekunde ook belangstelling vir die biologiese agtergrond
van mense en volke".

Die studieveld van die Kulturele Volkekunde is, volgens R.D. Coertze
(1983: 89), dricérlei van aard, naamlik eerstens "die beskrywing, vergelyking en
Klassifisering van die lewenspatrone van volke"; tweedens "die bestudering van
die ontstaansmoontlikhede, onfplooiingswyse en verspreiding van volke en
kulture"; en derdens "die bestudering van die prosesse van verandering in
volkesamestelling en kultuur soos dit na vore kom in die beraamde omvang van
kontak tussen volke". _

Tussen die Kulturele en Biologiese Volkekunde "Ié die werksveld van die
Psigiese Volkekunde waar dit om die persoonlikheidsvorming van volkslede
handel" (R .D. Coertze, 1983: 88; vergelyk ook PJ. Coertze, 1973). Psigologiese
studies word beskou as deel van die volkekundige ondersoek in soverre dit die
brug tussen kultuur en die fisiese cienskappe van die draers daarvan moet
vorm. Om hierdie rede reduseer PJ. Coertze (1973: 2-3) dic vermelde drie
spesialisasierigtings tot twee hoofvertakkings, te wete dic Rassekunde (wat uit
die Biologiese Volkekunde en gedeeltelik die Psigiese Volkekunde bestaan)
en die Kultuurkunde (wat uit die Kulturele Volkekunde en gedeeltelik die
Psigiese Volkekunde bestaan).l)

Hoewel die Volkekunde in drie onderafdelings/subdissiplines verdeel kan
word, word in hicrdie bespreking net aan dic sogenaamde Kulturele Volke-
kunde aandag gegee. "

Soos gemeld in hoofstuk 2, is die begrip "volk" (dit wil sé die etnosbegrip)
sowel as die verhouding tussen volk en kultuur sleutelaannames in die Volke-
kunde. Hierbenewens word ook die wisselwerking tussen mens, kultuur en
omgewing van bepaalde ontologiese belang geag. In 'n bydrae getitel Filosofiese

grondslae van die Volkekunde meld P.J. Coertze (1956: 22) byvoorbeeld dat die
Volkekunde daarna streef om ’'n eenheidsbeeld van die mens en sy lewe te
verkry deur 'n sintese te bewerkstellig tussen die mens, kultuur en omgewing.
In di€ verband skryf hy (1956: 7): elke "lewende organisme [dus ook die mens]
het sy eie besondere uiterlike en innerlike kenmerke en leef ooreenkomstig sy
besondere aard in nouste verbintenis met die omgewing waarin hy gebed is,
waarby hy aangepas is en gedurig by verandering en wisseling heraanpas. Om
te lewe beteken dus aanpassing aan die omgewing ooreenkomstig die be-
sondere aard van die organisme". PJ. Coertze postuleer *n besondere noue
verbintenis en wisselwerking tussen mens, omgewing en kultuur - ’n standpunt
wat deur Potgieter (1956) herhaal word.

’n Bepaalde siening oor die etnos, die verhouding tussen etnos en kultuur
en die wisselwerking tussen mens, omgewing en kultuur staan sentraal in die
Volkekunde en word vervolgens bespreek.

Ontologiese domein

Die wisselwerking tussen mens, omgewing en kultuur

P.J. Coertze (1980: 20-25) onderskei die volgende ongelyke kategorieé as
algemene menslike eienskappe wat binne groepverband tot volle reg kom,
naamlik die mens se hoedanigheid as biologiese, intellektuele, emosionele,
geestelike, sosiale, vrye en eenheidswese. Volgens hom moet die mens ooreen-
komstig hierdie sogenoemde wesenshoedanighede by sy omgewing aanpas ten
cinde te kan oorleef. Die menslike omgewing bestaan vir hom op sy beurt uit
'n fisies-geografies, 'n sosiaal-kulturcle en ’n spirituele komponent. Voor-
gaande betcken dat die veelsydigheid van die menslike aard, sowel as die
kompleksheid van sy omgewing, in sy kultuurskeppinge gereflekteer word
(vergelyk ook die uiteensetting van Potgieter, 1956: 16 en verder, in dié ver-
band).

Die omgewing waarby die mens aanpas, dien volgens P.J. Coertze (1980)
enersyds as 'n belangrike determinant vir die wyse van aanpassing, aangesien
dit moontlikhede aan die mens bied maar ook beperkings op die omvang van
sy aanpassing plaas. Andersyds geskied die aanpassing van verskillende groepe
mense by dieselfde omgewing ook nie noodwendig op 'n gelyksoortige wyse
nie. Mense verskil naamlik van mekaar wat hulle talente en vaardighede betref
en daarom pas hulle op verskillende wyses by dieselfde omgewing aan.

Aanpassing by die omgewing geskied in dic geval van die mens meestal
indirek, wat beteken dat dic mens sy verskillende wesenshoedanighede aan-
wend om kultuur te skep sodat hy by sy omgewing kan aanpas. Kultuur is
gevolglik vir P.J. Coertze die resultaat van die aanpassing van die mens (oor-

eenkomstig sy aard) by sy omgewing. Hierdie aanpassingsproses kan passief of
aktief plaasvind.

~ Passiewe aanpassing dui daarop dat die mens by ’'n fisies-geografiese
omgewing moet aanpas. Sodanige aanpassing word deur P.J. Coertze (1956:
13) naturalisties geinterpreteer, aangesien dit vir hom ooreenkomstig die
beginsel van natuurlike seleksie en genetiese oorerflikheid gerig word. In di€
verband word aanvaar dat sekere rassegroepe beter aangepas is by 'n drog,
warm, koue of vogtige klimaat as ander groepe.

Aktiewe aanpassing verwys na die feit dat die mens, in vergelyking met die
dier, relatief swak by sy omgewing aangepas is. P.J. Coertze (1956: 14) beskryf
die sogenaamde menslike gebreke soos volg: "Sy liggaam is kaal, sy tande is
kort, hy het nie horings nie, sy naels is slap, sy vel is dun en het geen skubbe nie,
sy reukorgane en gehoor is relatief swak ontwikkel."

Ten spyte van sy swak aanpassing by dic omgewing bly dic mens wel
voortbestaan. Die rede hiervoor is vir P.J. Coertze (1956) geleé in sogenaamde
"meerdere menslike gawes" (naamlik 'n redenerings-, voorstellings-, intellek-
tuele, leer- en spraakvermoé) wat die mens in staat stel om deur cie keuse en
wilsbesluit sy voortbestaan self deur middel van aanpassing by sy omgewing te
verseker.

Twee aspekte word in hierdie verband deur P.J. Coertze beklemtoon en is
hier van belang. Eerstens geskied die mens se aanpassing by sy omgewing deur
middel van die skepping van 'n sekondére omgewing of bufferstrook, genoem
kultuur, waarin en waardeur hy leef. Aanpassing by di¢ omgewing beteken dus
vir die mens kultuurskepping. Die feit dat die mens se aanpassing volgens sy
eie keuse en wilsbesluit geskied, bring in die tweede plek mee dat 'n verskeiden-
heid van lewenswyses en kultuurskeppinge tydens hierdie proses van aan-
passing tot stand kom. Al bied dic omgewing waarby die mens hom aanpas
dieselfde soort geleenthede (op grond waarvan die moontlikheid van eenvor-
mige kultuurskeppinge gesuggereer sou kon word), besluit die mens binne
groepverband watter van hierdie geleenthede hy wil benut. Volgens hierdie
argument is dit vir P.J. Coertze moontlik om die voorkoms van kulturele
verskeidenheid ooreenkomstig groepsverbande te verklaar.

Uit sy beredenering oor die wisselwerking tussen mens, omgewing en
kultuur spruit 'n bepaalde mensbeskouing voort wat op die gedagte van groeps-
verbande steun. Die mens pas hom naamlik binne groepsverband by sy omge-
wing aan ten einde ’n groepskultuur te kan skep. Dit is gevolglik essensieel om
die groepsbegrip wat in die Volkekunde gebruik word, te omlyn.

Die etnosbegrip
Volkekundiges huldig hoofsaaklik ’n normatiewe siening oor dic etnos. DIn
hierdie geval word die begrip "etnos” (of etniese eenheid) algemeen as ekwi-

valent vir "volk" gebruik, maar dit kan volgens Nel (1981: 20) ook laer ontwik-
kelende eenhede soos bendes, sibbes en stamme aandui. ’n Volk word as die
hoogs ontwikkelde vorm van die etniese verskynsel beskou en verskil van
bendes, sibbes en stamme op sterkte van faktore soos getalsgrootte, afkoms,
gemeenskaplike of vermeende gemeenskaplike, die graad van groepsverbon-
denheid, ontwikkelingspeil, die graad van innerlike geestelike ontplooiing, en
die mate van gedifferensieerdheid ten opsigte van die kultuurpatroon.

Wanneer normatiewe definisies oor "etnos” geraadpleeg word, blyk dit dat
'n unieke etniese eienskap sowel as nie-unieke etniese eienskappe onderskei
word. Eersgenoemde verwys na die feit dat ofskoon kultuur ’n universele
menslike verskynsel is, elke afsonderlike etnos sy eie stempel op die lewe afdruk
in die vorm van ’n unieke kultuurpatroon wat te verklaar is na aanleiding van
die unicke aard van die betrokke etnos en die besondere omgewing waarin
hulle gevestig is (P.J. Coertze, 1973: 61-62; R.D. Coertze, 1983: 90). Die
prinsipiéle regverdiging vir die definiéring van ’n etnos volgens kultuurbesit is
vir Nel (1981: 23) "daarin gele€ dat kultuur (in die volle omvang en betekenis
van hierdie realiteit) die enigste eienskap/karaktertrek is wat ’n etnos van ander
samelewingsverbande onderskei". ,

Die suksesvolle aanwending van kultuur met betrekking tot etnosiden-
tifisering word volgens Nel (1981) in ’n groot mate bepaal deur die geografiese
begrensing van die kultuurtipe, die sosiale geisoleerdheid van die kultuur-
draers en hulle ontwikkelingspeil. Dit spreck vir hom vanself dat waar hierdie
faktore aanwesig is (soos by onderontwikkelende en geisoleerde landelike
etnie€), kultuur suksesvol as etnosidentifiserende kriterium benut kan word
omdat etnos- en kultuurgrense in sodanige gevalle saamval,

Nie-unieke etniese eienskappe word wel ook by samelewingsverbande
anders as die volk aangetref, maar verkry slegs betekenis as etnosidentifi-
serende faktore op grond van die inwerking van die unieke kultuurpatroon op
hulle. Skrywers soos P.J. Coertze (1979: 63), R.D. Coertze (1983: 90), Coetzee
(1973: 8 en verder), Maritz (1976: 67) en Nel (1981: 21) onderskei in dié
verband eienskappe soos gemeenskaplike afkoms, dieselfde geskiedenis,
groepsgebondenheid, historiese lotsverbondenheid en roepingsbewustheid, 'n
gemeenskaplike vaderland, etnosentrisme, endogamie, ’n bepaalde emosio-
naliteit en n besef van die eie in onderskeiding van die ander.

Nel (1981) vestig die leser se aandag daarop

® dat dic onderskeie etniese eienskappe in samechang met mekaar
bedink moet word;

© dat die gebruik van slegs enkele van hierdie eienskappe om ’n etnos
toe te lig, tot ’n skewe of wanvoorstelling van 'n etnos lei; en



o dat’n etnos nie gevorm word deur slegs enkele van hierdie eienskappe
nie. ’n Etnos kristaliseer alleenlik indien die meeste van hierdic eien-
skappe by ’n bepaalde groep ontwikkel het.

Na aanleiding van voorgaande kan verklaar word dat volkekundiges 'n
belangrike premie plaas op kultuur as kriterium vir etnosidentifisering. Die
verhouding tussen etnos en kultuur is vir volkekundiges van bepaalde betekenis
en word vervolgens bespreek.

Die etnos-kultuurverhouding

Wat die aard van die verhouding tussen etnos en kultuur betref, wys Kotze
(1980) daarop dat ofskoon ’n onskeibare samehang tussen volk en kultuur deur
volkekundiges aanvaar word (die studie van die een sluit nie die ander uit nie)
die aksentuering by P.J. en R.D. Coertze verskil. 3 vit'n ontleding van P.J.
Coertze se bydraes toon Kotze aan dat hy (vergelyk onder andere 1956: 7 en
21) die aksent sterk op die volk plaas. Volke, wat P.J. Coertze sien as ontiese
eenhede, vorm die basiese bestaanseenheid van die mens en kom as gevolg van
’n langdurige groeiproses tot stand. '

Die sentrale gedagte in P.J. Coertze se argumentasie (wat hy konsekwent
in verskeie publikasies vanaf 1956 tot 1980 beredeneer het) is dat die mens
binne volksverband bestudeer moet word teen die agtergrond van die omge-
wing waarby hy hom kultuurskeppend aangepas het. Kultuur vorm vir hom die
enigste onderskeibare eicnskap wat unick aan die volksverskynsel is. Die rede
hiervoor is dat ’n volk en sy kultuur deur ’n gesamentlike groeiproses tot stand
gekom het. Volgens voorgenoemde argumentasie is dit vir P.J. Coertze moont-
lik om *n volk op grond van sy kultuurbesit te identifiseer. Kultuur maak van 'n
volk wat dit is. Kulture verdeel hy (1968) in vrye en gebonde kulture. Laas-
genoemde (dit is sogenaamde primitiewe kulture) beskou hy

® as die cintlike studieveld van die Volkekunde omdat dit in hierdie
geval moontlik is om *n eenheidsbeeld van die interaksie tussen mens,
kultuur en omgewing te konstrueer (1956: 22); en

o as uniek, determinerend van aard en nie maklik veranderbaar nie.

P.J. Coertze beklemtoon dus enersyds kulturele diversiteit en *n daarmee
gepaardgaande onderskeid tussen volke op grond hiervan. Andersyds sien hy
die verhouding tussen volk en kultuur as van deurslaggewende betekenis vir
dic mens in sy verhouding met ander nie-volkslede. Hierdie gedagterigting
beliggaam die kempostulaat van die etniese paradigma.



R.D. Coertze (1978: 11-12 en 1983: 88) plaas volgens Kotze die klem tussen
die begrippe "volk" en "kultuur” en sien laasgenoemde (in aansluiting by P. J.
Coertze) as die resultaat van die proses van aktiewe aanpassing by die omge-
wing ooreenkomstig die aard van die mens. Die volk sien hy enersyds as 'n
bepaalde sosiaal-organiese eenheid met 'n gemeenskaplike kultuurpatroon en
andersyds as ’n eenheid met ’n interpersoonlike verhoudingstruktuur en 'n
psigiese ingesteldheid tussen lede. Op grond hiervan is dit vir hom (1983: 90)
moontlik om te verklaar dat "die wyse waarop volksverbande hulleself begrens
van die uiterste belang [is] by die afbakening van kultuurvariasie. Die belang-
rike punt wat hier onthou moet word, is dat volksverbande selfbegrensend is".

Hoewel R.D. Coertze, volgens Kotze, die klem tussen die begrippe "volk"
en "kultuur” plaas, is die onderskeid tussen die standpunte van P.J. en R.D.
Coertze bloot van akademiese belang en is slegs volledigheidshalwe vermeld.
In wese is daar by laasgenoemde nog steeds sprake van die toepassing van die
etniese paradigma in die Volkekunde en daarom word vir docleindes van
hierdie gesprek nie verder tussen genoemde standpunte onderskei nie.

Ten einde die gesuggereerde verband tussen etnos en kultuur te kan blootl€,
aanvaar volkekundiges (vergelyk R.D. Coertze, 1978: 54 - 'n standpunt wat deur
die meerderheid volkekundiges onderskryf word) dat dit in die Volkekunde
"by die bestudering van menslike handelinge ook om die denk- en oordeels-
proses gaan wat hierdie handelinge bepaal". Dit beteken dat volkekundige
studies vir R.D. Coertze nie tot die bestudering van gedrag beperk is nie of dat
gedragstudies nie die sentrale belangstelling uitmaak nie. Dit gaan vir hom om
die bestudering van gedrag en denke.

Die aanvaarding van die belangrikheid van gedrag en denke in volkekun-
dige navorsing het volkekundiges standpunt laat inneem oor die "invalshoek"
met die oog op die bestudering van die verband "volk" - "kultuur”. Vir Nel (1975:
170) is die funksionering van die verband tussen ’n groep en sy kultuur ten beste
te begryp indien *n beeld van die lewens- en wéreldbeskoulike van die betrokke
etnos verkry word. P.J. Coertze (1979: 3) tipeer op sy beurt waardes as die
rigtinggewende element in hierdie verband. Hy huldig dus dieselfde mening
oor die betekenis van waardes as Nel oor die lewens- en wéreldbeskoulike.

Wanneer oor die lewens- en wéreldbeskoulike van 'n etnos besin word,
moet in gedagte gehou word dat die werklikheidsvisic waaraan die lewens- en
wéreldbeskoulike gestalte verleen, gerugsteun word deur (enrealiseer volgens)
onderliggende aspekte soos dic waardebepaaldheid tussen goed en sleg; moc:
en lelik; reg en verkeerd; subjektiwiteit en objektiwiteit; en universaliteit en
individualiteit - met ander woode deur ’n bepaalde waardesisteem. Daarom
behoort dit nie ’n kwessie te wees van die een of die ander wanneer die lewens-
enwéreldbeskoulike en die waardesisteem as uitgangspunt gestel word nie. Die
sienswyses van Nel en P.J. Coertze aksentueer onnodiglik verskillende nuanses
van die bestudering van die verhouding tussen etnos en kultuur,

Die voorafgaande bespreking bevestig die volgende:

o Volkekundiges in die algemeen aanvaar dat dic mens binne groeps-
verband passief en aktief by sy omgewing aanpas en in hierdie proses
’n groepskultuur skep.

o Die etnosbegrip word hoofsaaklik normatief gedefinieer en kultuur
word as. die unicke etniese cienskap gesien. Dit bring onder andere
mee dat kultuurstudies wat vanuit die etniese paradigma onderneem
word, nie op kultuur as sodanig fokus nie (dit is nie kulturologie nie),

" maar ten doel het om op grond -van kulturele verskeidenheid die
gedagte van etniese differensiasie te rugsteun.

o Die verhouding tussen volk en kultuur word in absolute terme berede-
neer.

Metodologiese domein

In 'n bydrae wat handel oor Objek en metode in die Volkekunde tipeer R.D.
Coertze (1983) die metodologie van die vak op drieérlei wyse, te wete

o dat die "beskrywing van die lewenspatroon van volke en die wyse
waarop dit aan verandering onderhewig is, ... as die basiese of eerste-
viak (PE) navorsingsbedrywigheid in die volkekunde beskou [kan]
word" (p.93);

o dat "(s)oos in enige ander geesteswetenskap ... daar ook in die volke-
kunde op 'n tweede viak afleidings (PE) gemaak [word] vanuit die
vergelyking van ooreenstemmende of juis verskillende kulture"
(p-108); en

e dat "(d)ie derde viak (PE) van wetenskaplike arbeid ... gewoonlik
bereik [word] wanneer daar tot die formulering van universele wet-
matighede gevorder word" (p.108. Vergelyk ook sy bydrae van 1978:
11 en verder, waar hy in die verband aansluiting by veral Amerikaanse
literatuur vind).

Hoewel bogenoemde uiteensetting van R.D. Coertze nie aanvaarbaar is nie
(vergelyk die samevatting aan die einde van die afdeling), geskied dic struk-
turering van hierdic afdeling wel ooreenkomstig sy drievlakonderskeiding. Die
rede waarom R.D. Coertze s¢ indeling nagevolg word, is dat die meeste

standaard volkekundige navorsingsverslae die resultate van so 'n werkwyse
bevat. :

Beskrywings
Volkekundige beskrywings kan aan die hand van die sienswyses van vak-
kundiges omskryf word as die handelinge wat ten doel het

o die bestudering van volke en kulture as onlosmaaklike geheelsisteme
in historiese perspektief (Monnig, 1978: 4);

e diec aantoon van die verband tussen die meﬁs, sy omgewing en sy
kultuurbedrywighede (P.J. Coertze, 1956: 22);

o die sistematisering en verifiéring tot 'n geordende samehang of sisteem
van kennis van die verskillende wyses waarvolgens die mens leef (De
Jager, 1965 : 6); en

e die verkryging van "'n objektief geldige insig” in die strukturering van
die unieke lewenspatrone van vreemde volksgroepe (R.D. Coertze,
1983: 88 en verder).

Na aanleiding van voorgaande kan dit gestel word dat volkekundige beskry-
wings hoofsaaklik 'n tweeledige oogmerk het, naamlik ecrstens die verkryging
van ’n holistiese geheelbeeld oor, en tweedens 'n geldige insig in die strukture-
ring van die unieke kultuurpatrone van vreemde volksgroepe. Dit is belangrik
om daarop te let dat volkekundiges in hul beskrywings van kulture nie aan
oorecnkomste tussen kulture aandag skenk nie. Laasgenoemde is (volgens
R.D. Coertze se drievlakonderskeiding) *n handeling wat tuishoort by kultuur-
vergelyking, dit wil sé die tweede vlak van navorsing. Dit beteken dat volke-
kundiges ’n rigiede onderskeid tref tussen die idiografiese en die nomotetiese
navorsingstrategie - 'n handeling waarteen Mouton en Marais (1985: 49) juis
waarsku - en die klem met kultuurbeskrywing plaas op die ideografiese strate-
gie sodat dic andersheid en nie die eendersheid nie (ooreenkomste) tussen
kulture belig kan word. Sodoende word die ontologiese aanname wat deur
volkekundiges oor etniese en kulturele diversiteit gehuldig word, deur hul
werkwyse bevestig.

In die algemeen is volkekundiges dit eens dat ’n historiese oriéntering by
dic insameling van data gevolg moet word sodat diachroniese beskrywings van
kultuur aangebied kan word. Gewoonlik geskied die insameling van data in die
onderhawige geval hoofsaaklik deur middel van deelnemende waarneming of

die ondervraging van informante, ) terwyl gestruktureerde onderhoudskedules
selde (indien ooit) vir dataversameling gebruik word.

Ten spyte van volkekundiges se algemene erkenning van die belangrikheid
van ’'n historiese oriéntering (vergelyk R.D. Coertze, 1978: 12, en 1983: 91;
Coetzee, 1976; Potgieter, 1956: 9; en Van Vuuren, 1986), word dikwels meto-
dologiese kritiek teen volkekundiges se wyse van benutting van historiese data
uitgespreek. Van Jaarsveld (1986: 84) bring as historikus byvoorbecld die
kritiek in dat "volkekundige studies wat handel oor onderwerpe wat histories
van aard is en waar gebruik gemaak word van mondelinge bronne,” onderneem
word sonder dat die navorser aantoon

@ hoe hy die data bekom en opgetcken het;
® in watter mate dit aan die historiese kritiek onderworpe is; en

o dathy enigsins kennis dra van die bestaan van geskiedkundigteoretiese
werke wat behulpsaam mag wees om sy studie van onwaarskynlikhede
te suiwer,

In reaksic op Van Jaarsveld se kritiek stel Van Vuuren (1986: 88) die
volgende teenargument: "Die kontrole oor die gehalte van informante en die
suiwerheid van hulle uiteensetting is so ’n ingeboude deel van die volkekundige
navorsingstegniek dat dit nie besondere vermelding regverdig wanneer met
vakgenote in gesprek getree word nie. Die integriteit en bewese bekwaamheid
van die navorser was tot die huidige as genoegsame waarborg vir die betrou-
baarheid van sy werk aanvaar". Op grond van die navorser se integriteit aanvaar
Van Vuuren dus die betroubaarheid en juistheid van volkekundige beskry-
wings. 'n Korrelasie, soos Van Vuuren beweer, kan egter nie sonder meer
tussen integriteit en betroubaarheid en juistheid van etnografiese beskrywings
gesuggereer word nie (vergelyk ook die gedeelte wat oor kultuur- vergelyking
handel).

Tot dusver kan bevestig word dat kultuurbeskrywings vir volkekundlges
vanuit die beklemtoning van die ideografiese navorsmgstrategle geskied en
afgestem is op diachroniese beskrywings sodat tesame met dic aanvaarding van
die navorser se integriteit *n basis vir kultuurvergelyking daargestel kan word.

Kultuurvergelyking
In die woorde van Monnig (1978: 4) is "die einddoel van die Volkekunde
nie op die beskrywende vlak [geleé] nie". Die bereiking van verdere volkekun-
dige doelstellings - wat volgens hom (1978: 6) en R.D. Coertze (1978: 16) deur
middel van vergelyking kan geskied - is nodig.

Volgens R.D. Coertze (1983 108) het kultuurvergelyking nie ten doel "die
vergelyking van die duisternis van variasies wat by kulture van die wéreld
aangedui kan word nie [dit wil s€ kultuurverskille nie], maar om die ooreenstem-
minge waaruit kultuurtipes na vore tree (PE) asook die geregverdigheid van die
onderskeiding van 'n reeks kultuurfasette en die sistematiek wat binne elkeen
aangedui kan word te belig”. Voorts beklemtoon hy dit dat sinvolle kultuurver-
gelyking alleen op die effektiewe dieptebeskrywing van unieke kulture ge-
baseer kan word.

Kultuurvergelyking het eerstens vir volkekundiges nie wetstelling ten doel
nie (laasgenoemde hoort - soos aangetoon - op die derde vlak tuis), maar die
beklemtoning van die coreenkomste tussen kulture soos dit op grond van die
beskrywing van unicke kulture na vore getree het. Vanuit die ideografiese
navorsingstrategie word daar deur middel van kultuurvergelyking dus gepoog
om ’n nomotetiese doelstelling te bereik. Wanneer volkekundiges soos Monnig
(1978: 4) en R.D. Coertze (1978: 16) 'n pleidooi vir kultuurvergelyking op
bogenoemde gronde lewer, maar terselfdertyd die nomotetiese strategie ver-
werp (vergelyk Monnig, 1978: 3; en R.D. Coertze, 1978: 12 en verder), word 'n
teenstrydigheid in die metodologiese aanname van volkekundiges oor kultuur-
vergelyking gevind wat dit noodwendig moet beinvloed.

Kultuurvergelyking berus in die tweede plek vir die volkekundige op kul-
tuurbeskrywing, Dit beteken dat kultuurbeskrywing sodanig moet wees dat
kultuurvergelyking wel daaruit moontlik is. Uitsluitsel hieroor kan alleen ge-
skied met inagneming van onder andere die '

e verantwoordbaarheid van die navorsingsmetodes en -tegnicke wat
deur die navorser in die beskrywing van 'n kultuur benut is. (Die rede
hiervoor is voor-die-hand-liggend en dit het met die navorser se
integriteit, soos wat Van Vuuren suggereer, niks te make nie.); en

@ kriteria waarvolgens die navorser sy materiaal geklass1fiseer en
geinterpreteer het terwyl hy besig was om ’n kultuur te beskryf. 5)

’n Ontleding van volkekundige beskrywings toon dat daar selde *n aandui-
ding verstrek word van die kriteria van Klassifikasie en interpretasie wat die
navorser aangewend het. Vergelyking van etnografiese materiaal waar ’n
duidelike aanduiding van die navorser se kriteria ontbreek, is gevolglik nie
moontlik nie (vergelyk Erasmus, 1986). Derhalwe ontstaan die vraag of die
gebrek aan werklik vergelykende volkekundxge studies (R.D. Coertze 1978: 13)
- ten spyte daarvan dat kultuurvcrgelykmg as 'n tweede vlak van vakbeoefening
aanvaar word - nie deels gele€ is in die onvergelykbaarheid van etnografiese

data as gevolg van die ontoereikende verrekening en/of rapportering van die
verskillende kriteria van interpretering en klassifisering wat gebruik is nie.

Formulering van wetmatighede

Vanweé die mens se vermoé om handelend ooreenkomstig sy wilsbesluit
op te tree, verwerp R.D. Coertze (1978: 12; vergelyk ook die uitsprake van De
Jager, 1965: 5; en Monnig, 1978: 4) die soeke na wetmatighede as einddoel vir
die Volkekunde. Hy (1983: 109) beskou dan ook die resultate wat die Sosiale
Antropologie in dié verband bereik het, as niksseggend - "daar kon slegs tot die
formulering van enkele byna aksiomatiese beweringe gevorder word" - en as’'n
vrugtelose soektog.

Ofskoon R.D. Coertze die formulering van universele wetmatighede vir die
Volkekunde verwerp, het hy "egter 'n behocfte om tot die formulering van
algemene geldighede op die derde vlak te vorder op so 'n wyse dat die vermoé
om te kies wat die mens vir homself opeis, en daarom ook sy verantwoordelik-
heid vir die koers wat hy inslaan, tot hulle reg [kan} kom" (1983: 109). Die
bereiking van hierdie doelwit is na sy mening moontlik deur eerstens "die
identifisering van die reekse faktore wat die keuse van die mens kan beinvioed";
tweedens deur ’n historiese benadering te volg; en derdens deur die beginsel
van funksionalisme te verreken.

Na aanleiding van die voorgaande uiteensetting kan gekonkludeer word dat
die metodologiese domeinaannames waarmee volkekundiges werk, daarop
gemik is om die vakontplooiing op die terrein van die beskrywing van kultuur,
die vergelyking tussen kulture en die stel van algemeen geldende waarhede in
verband met die kultuurfenomeen te rig. Dit is belangrik om met betrekking
tot voorgenoemde drie handelinge in die volkekundige metodologie, te let op
die volgende:

e Sodanige standpunt openbaar die positivistiese ingesteldheid van die
Volkekunde. Dit stem byvoorbeeld grootliks ooreen met dié van
skrywers soos Saint-Simon en Comte oor die onvermydelike ewo-
lusionistiese proses waardeur alle wetenskappe op weg na 'n positiewe
wetenskapbeoefening beweeg (Mouton, 1987c: 6-7). Comte onderskei
insgelyks drie fases in die ontwikkelingsgang van wetenskapbeoefen-
ing waarvan die derde een (soos vir R.D. Coertze) gekenmerk word
deur verklarings wat op en of ander wetmatigheid gebaseer is.

e Die volkekundige metodologie word as gekompartementeerde aksies
in die navorsingsproses voorgestel. Dit lei tot die onnatuurlike situasie
dat afleidings tot die tweede navorsingsvlak in die Volkekunde beperk

word en nie as 'n logiese uitvloeisel van enige navorsingsaksie gesien
word nie.

e Dit impliscer dat dic gebruik van ’n bepaalde metodologie in dic
Volkekunde aan die veronderstelde vlak van vakontwikkeling en nie
aan 'n bepaalde wetenskapbeeld nie, gekoppel is.

e Dit is primér op die bestudering van die kultuurfenomeen afgestem
en sluit nie eksplisiet die etnos in nie, terwyl die bestudering van
laasgenoemde juis deur die meerderheid volkekundiges as *n belang-
rike taak aanvaar word. -

Duidelik geformuleerde metodologiese aannames (gerugsteun deur eie-
soortige metodes en tegnicke) met betrekking tot die bestudering van die
etnosverskynsel ontbreek groothks in dic Volkekunde. Die metodologie van
die Volkekunde maak in 'n sekere sin nie voorsiening vir die ontologlese
aannames wat gehuldig word nie.

Samevatting

Die etniese paradigma is in hierdie hoofstuk aan die orde gestel en op grond
van ontologiese en metodologiese aannames is aangetoon hoedat die Volke-
kunde as 'n eiesoortige denkrigting binne die kader van die Algemene Antro-
pologie gekenskets kan word - ’n standpunt wat nie deur alle volkekundiges
gedeel word nie.

Hoewel dit die doel met hierdie hoofstuk was om die etniese paradigma
bekend te stel en nie om dit met ander te vergelyk nie, is dit sinvol om enkele
verskille uit te wys. Bepaalde punte van kritiek word vir dié doel as aanknoping
gebruik.

Wat metafisiese aannames betref, kan eerstens genoem word dat die aan-
vaarding van etniese eenhede en 'n daarmee gepaardgaande kulturele diver-
siteit as uitgangspunt gelei het tot die beklemtoning deur volkekundiges van
etniese en kulturele verskille as politicke realiteite in die RSA (vergelyk West,
1979; Sharp, 1981; en Sharp en Kotze, 1985). R.D. Coertze (1988: 11) bevestig
inderdaad hierdie punt van kritick wanneer hy die volgende opmerking maak:
"As die Volkekunde kon meehelp om gesonde inter-etniese verhoudingsisteme
daar te stel waarin daar respek vir die medemenslikheid van ander etniese
groepe sal bestaan en by elkeen van hierdie groepe ’n trots op die aard en
inhoud van die eie etniese stelsel gekweek kan word, sal samewerking op hoér
vlakke moontlik mettertyd beredeneer kan word".

Dit kan dus bevestig word dat volkekundiges 'n bepaalde politicke struktuur
in terme van die resultate van hul vakbeoefening regverdig. In hierdie proses
word sterk op historiese partikularisme gesteun. In hierdie geval is daar in die
tweede plek onder volkekundiges nie, soos in die Kritiese Antropologie, sprake
van aksienavorsing nie. Dit beteken onder andere dat historiese materiaal nie
deur volkekundiges en kritiese antropolog vir dieselfde doel aangewend word
nie.

In teenstelling met byvoorbeeld die simboliese interaksionisme, aanvaar
volkekundiges derdens met nomotetiese sekerheid dat die verhouding tussen
etnos en kultuur determinerend van aard en van ewigdurende belang is. Op-
grond hiervan word mense in permanente kategorie¢ geklassifiseer en be-
paalde persepsies gehuldig. Wanneer mense permanent in kategorie€ geklas-
sifiseer word, beteken dit dat sulke kategoricé (in hierdie geval etnie€), sowel
as die basis van klassifikasie (kultuur) as onveranderlik beskou word. Ofskoon
etnogenese en kultuurverandering in terme van die voorgaande argument nie
logics haalbaar is nie, word dit wel deur eksponente van die etniese paradigma
aanvaar, maar klaarblyklik sonder om die implikasies daarvan te verreken.

’n Vierde aangeleentheid wat ewe-eens hewige kritick ontlok, is volkekun-
diges se ontkenning van die eenvormigheid van die mens. Hierdeur word nie
alleen een van die basiese vertrekpunte van die vak, naamlik dat die outen-
tisiteit van antropologiese beoefening in die aanvaarding van die uniformiteit
van dic mens geleé is, verwerp nie, maar dit hou ook bepaalde implikasies vir
die vakbeoefening in. As gevolg hiervan gaan die mensbeskouing wat in die
Volkekunde ontwikkel is byvoorbeeld daaraan mank om verskille tussen mense
aan dic hand van universele menslike imperatiewe te verklaar; die leerstelling
oor kulturele universalia wat op die morele "commitment" van menslike gelyk-
heid gebaseer is, kan nie onderskryf word nic; terwyl dit aanleiding tot 'n
oordrewe beklemtoning van kulturele relativisme gee - onder welke omstan-
dighede waarheid gereduseer word tot dit wat kultuurdraers daaronder ver-
staan, terwyl kruiskulturele vergelyking ook nic moontlik is nie.

Wat metodologiese aannames betref, word nie soos in die geval van byvoor-
beeld holisme, funksionalisme en Marxisme in die etniese paradigma tussen 'n
doktrine en ’n metode onderskei nie. Volkekundiges het in gebreke gebly om
’n etno-metodologie te ontwikkel wat ’n logika onderliggend aan die toepassing
van wetenskaplike metodes ten opsigte van dic bestudering van die etnos bevat,
anders as om op ctnografiese "regverdiging” te steun. Dit het onder andere
meegebring dat navorsingsresultate nie epistemologies geverifieer word nie,
maar op metafisiese gronde gemistifiseer is. '

Die indruk bestaan ook (na aanleiding van R.D. Coertze se uiteensetting)
dat daar verwarring tussen die uitgangspunte van die positivisme en die ver-
tolkende wetenskapstradisie in die Volkekunde heers en dat daar nie altyd
duidelikheid oor die eise van interpreterende wetenskapbeoefening bestaan

nie. Die gevolg hiervan is minstens dat voor-die-hand-liggende verkeerde
besluite in die navorsingsproses oor die veelvuldige wyses waarvolgens mense
hulle bestaansituasies subjektief beleef en interpreteer, nie noodwendig uitge-
skakel word nie. Dit op sy beurt moet uiteraard die geldigheid van bevindinge
in die gedrang bring. In die volgende hoofstuk wat oor stedelike navorsings-
" resultate handel, sal die korrektheid van hierdie opmerking gekontroleer word.

Verwysings

1. Aangesicn die Volkekunde per definisic die studie van volke en hulle kulture is, is it toutologies
om van Kulturele Volkekunde te praat. Voorts geskied die bestudering van volk en kultuur
deur die volkekundige nie ooreenkomstig die biologiese en die psigiese aspekte nic. Laas-
genoemde kwalifiseer nic die studic van volk en kultuur nie en daarom kan op ontologiese
en cpistemologiese gronde nie van Biologiese of Psigiese Volkekunde gepraat word nie. ]

2. Hoewel binne die etniese paradigma oorwegend *n normatiewe sicning van die etnos gevind
word, is dit natuurlik nic die cnigste standpunt hieroor binne vakverband nic. Daar kan ook
na dic ideéle sienswyse van vakkundiges soos Monnig (1980) en Kotze (1980) verwys word.
Laasgenoemde (1980: 33) 'sc siening van ’n etnos berus byvoorbeeld op die standpunt dat
kultuur gesicn moet word as menslike denke en dat dit kultuut is (dit wil s& menslike denke)
wat van 'n etnos maak wat dit is (1980: 31). Aangesien kultuur idees is wat realiseer as gevolg
van dic bevrediging van basiese menslike behoeftes (1980: 32) - waarvan een sodanige
behoefte is om kommunikeerbaar saam te leef - is 'n etnos dic produk van oorecnstemmende
denke wat deur mense oor ’n wye recks van onderwerpe gedeel word en wat die behoefte het
om daaroor met mekaar te kommunikeer.

3. Benewens die standpunte van cksponente van die etniese paradigma oor die verhouding tussen
etnos en kultuur, kan ook standpunte van ander plaaslike vakkundiges oor hierdic aangeleent-
heid onderskeiword. Ten cinde di¢ etniese standpunt te kontrasteer, word hicrdie onderwerp
kortliks verder bespreck.

Vakkundiges soos Mdnnig (1973 en 1980) huldig 'n eie onderskeibare standpunt. Mdnnig
aksentucer naamlik die kultuurbegrip en plaas ten opsigte daarvan sowel as ten opsigte van
"volk" die kiem op kollektiewe menslike denke. Ofskoon hy (1978: 5) die volk as deel van die
studic-objek van dic Volkekunde sien, verkies hy dat dic kiem op dic totale mens geplaas
moetword sodat insig oor dic aard van dic mens se bestaan en die funksionering van sy kultuur
verkry kan word. Volk en kultuur is vir hom dele van 'n totale sisteem wat mekaar onderling
definieer en vorm nie dic soort organiese eenheid soos vir P.J. Coertze nie (vergelyk Pauw,
1980: 318). Ménnig erken dus dic bestaan van die ctniese faktor, asook dat daar sprake van
'nbepaalde verhouding tussen etnos en kultuur is, maarvir hom gaan dit nie om dic ordening
van die Volkekunde vanuit dic ctniese paradigma nie.

'n Standpunt oor dic verhouding tussen volk en kultuur wat hierby aansluit, is dié van Pauw
(1980), Myburgh (1981) en De Jongh (1986). Volgens Pauw (1980: 318) moet hierdie
standpunt gesien word as ’n poging "to link the study of peoples and their cultures with social
anthropologists’ concern with social structure” (Pauw, 1980: 318).

Genoemde skrywers aanvaar dat die individu 'n direkte verhouding met die kultuur het wat
hy as sy cie aanvaar en wat hy met ander op dieselfde basis deel. Individue word op grond van
die feit dat hulle 'n gemeenskaplike kultuur deel, aan mekaar verbind. Die totaliteit van
hierdie kuituurbepaalde verhoudings tussen individue konstitueer die etniese struktuur wat
tussen lede bestaan. Die erkenning van die etniese struktuur in hierdie geval beteken egter
nie dat die individu uitgesluit word van dic vakbeoefening nie, want "(d)ie beginpunt bly ...
steeds die individu. Menslike groeperings word deur individue in wisselwerking met mekaar
en met hul omgewing daargestei* (De Jongh, 1986: 14). Op grond van dieselfde argument
aanvaar De Jongh ook dat kultuur en menslike groeperings nie op sigself verander nie, maar
deur individue verander word.

Dit beteken ook nie dat etniese en kultuurgroeperings noodwendig duidelik onderskeibare
en afgebakende eenhede is nie, of dat elke individu tot 'n bepaalde etnicse groep behoort wat
met 'n spesificke kultuur konformeer nic. Pauw (1980: 319) aanvaar byvoorbeeld dat die
grense tussen etnos en kultuur dikwels vaag is en dat individue bloot 'n marginale verhouding
met sodanige groepering handhaaf en dus maklik van groeplidmaatskap kan verwissel. Voorts
verwerp hy die siening dat volk en kultuur streng gebonde is aan mekaar; dat kultuur die
determinerende faktor is ten opsigte van die bepaling van die verhoudings tussen mense; en
dat kultuur moeilik veranderbaar is.

Eksponente van hierdie benadering (vergelyk Pauw, 1980; en De Jongh, 1986)
aanvaar die individu as vertrekpunt, aangesien dit die individu is wat betekenis verleen
aan die verhouding tussen volk en kultuur;

* aanvaar dat die verhoudinge en gedragspatrone tussen individue bepaalde groeperinge
konstrueer; en

* aanvaar nie die gedagtes van absolute diversiteit of uniformiteit nie, omdat daar vir hulle
in die eenvormigheid van die mens ’n verskeidenheid openbaar word.

Dit kan nie eksplisiet vit beskikbare literatuur bevestig word of die bogenoemde (mens-
georiénteerde) benadering aansluiting by die simboliese interaksionisme vind nie. Word egter
in ag geneem dat laasgenoemde teoretiese oriéntering (vergelyk Steyn, 1984: 6; en Van
Rensburg en De Klerk, 1984: 46) op die mikro-aspekte, prosesse en interaksies van die sosiale
werklikheid fokus en daarom sterk klem plaas op dic individu, sy gedrag, subjektiewe
gesteldhede, sy interaksic met ander individue, ensovoorts, kan hierdie benadering nie binne
die konteks van dic ctniese paradigma geplaas word nie.

4. Volkekundiges verskil van mekaar wat betref die klem wat hulle op deelnemende waameming
en die ondervraging van informante moet plaas. Vir R.D. Coertze (1978: 18) is laasgenoemde
"die vernaamste navorsingstegnick in die Volkekunde” en betwyfel hy dit "of omvangryke
deelnemende waarneming altyd bruikbare navorsingsresultate lewer” (1983: 99). De Jager
(1965: 6) en De Jongh (1986: 15), daarenteen, aanvaar dic tegnick van deeclnemende waar-
neming as die primére werkwyse van die volkekundige.

5. Ter verduideliking van die noodsaaklikheid dat in die geval van kultuurvergelyking daar
duidelikheid oor dic kritcria moct wees waarvolgens dic data geklassifiscer en geinterpreteer
is, kan daarop gewys word dat byvoorbeeld geen identifiscerbare sosiale eenheid in die
algemeen vir alle moontlike kategorie€ van individue voorsiening maak nie. Die gesin word
as die mees basiese primére sosiale ecnheid (dit wil s 'n cenheid wat op bloedverwantskap
gebaseer is) beskou en tog is die beginsel van bloedverwantskap nie noodwendig tussen alle
gesinslede aanwesig nie. Die bloedverwantskapsband kan, soos dit corwegend dic geval by
die Westerse gesin is, uitgesluit wees tussen die ouers onderling en net tussen ouers en kinders

bestaan. Aan die ander kant kan dic ouers wel bloedverwante van mekaar wees, soos
ocorwegend die geval is by die breére Sothogroepexing as gevolg van die voorkeur wat aan 'n
bloedverwant as huweliksmaat verleen word. Dit beteken dat wanneer die navorser uitspraak
lewer oor die aard van die gesin, hy met Of die kriterium van “oorwegend” (die gesin is
oorwegend 'n bloedvemntegmep eén word daarom as primére sosiale Broepering beskou),
of met die kriterium van "uitsluiting” kan werk. In laasgenoemde geval kan die navorser
redeneer dat aangesien nie alle lede van die gesin bloedverwante is nie, dit nie die beginsel
van blocdverwantskap is wat die gesin orden nie, in welke geval die gesin as 'n sekondére
sosiale groepering beskou sou kon word. Die navorser behoort dus geen onsekerheid te laat
oor die wyse waarvolgens hy sy data geklassifiseer en geinterpreteer het nie.



Hoofstuk 6

Metateoretiese en metodologiese tendense in plaaslike
stedelike navorsing

Inleiding

Die verskyning in 1934 van Monica Hunter en Ellen Hellmann se publikasie
oor Rooiyard (*n swart agterbuurt in Johannesburg) het 'n volgehoue impetus
tot plaaslike stedelike navorsing geinisicer. Oor die verloop van meer as
dekades is navorsing oor 'n wye verskeidenheid onderwerpe onderncem.
Tereg maak West (1979: 5) in 'n professorale intreerede, in aansluiting by
Hammond-Tooke, die volgende opmerking: "The only major contribution to
come out of South Africa in the past few decades (and Iinclude all universities)
is in the field of urbanization studies." In sodanige studies word, volgens De
Jongh (1987: 14), aan die een kant dic reg- of onregstreekse invioed bevestig
wat vanaf dic Amerikaanse en/of Britse navorsingstradisic op plaaslike navor-
sers uitgegaan het, terwyl daar aan die ander kant ook 'n tradisie te onderskei
is wat die etnos as studie-eenheid beklemtoon. In laasgenoemde verband skryf
hy: "Alhoewel so 'n eenheid in sy geheel ... nooit deur hierdie navorsers
beskrywe word nie (moontlik omrede dit as sodanig veral nicin die stad bestaan
nic) is dit tog oénskynlik hul belangrikste fokus".

Die genoemde Amerikaanse en Britse invloed is verantwoordelik vir die
vestiging van ’n belangstelling in die wyse van funksionering (en die daarmee
gepaardgaande verandering) van stedelike sosiale.strukture en kuilture. In
teenstelling met die bestudering van die verhouding tussen etnos en kuituur
vanuit die etniese paradigma gaan dit in hierdie geval om struktuur en kultuur.

Die bespreking in hierdie hoofstuk oor stedelike navorsing word in die eerste
Dplek ooreenkomstig die etniese en die sosio-kulturele paradigma georden.

Ofskoon Goode (1975: 422) van mening is dat dit teenswoordig nie meer
nodig is om antropoloé van die "korrekte” metode met betrekking tot stedelike
navorsing te oortuig nie, heers daar redelike verwarring hieroor - soseer so dat
die keuse van 'n metode aan die persoonlike voorkeur van die navorser
oorgelaat word (Smith, 1976: 253-254). Verskillende metodes word dan inder-
daad ook in stedelike navorsing benut (vergelyk onder andere Banton, 1957;
Fox, 1972; Mitchell, 1970; More, 1975; Nagata, 1974; Liebow, 1967; Pons, 1969;
Rollwagen, 1972; Spradiey, 1972; en Warner, 1963).

Hoewel verklaar kan word dat stedelike navorsers verskeie metodes benut,
blyk dit na aanleiding van skrywers soos Bohannan (1981: 29), De Jongh (1980:
3) en West (1975: 204) dat metodologiese verslaglewering in die algemeen
gebrekkig en onvoldoende is. In hierdie hoofstuk word in die tweede plek
ondersoek ingestel na die metodes wat ten opsigte van stedelike navorsing benut
word, sowel as die verslaglewering daaroor. '

Navorsing vanuit die etniese paradigma

Ontologiese en teoretiese tendense

Uit tersaaklike literatuur kan verskeie tendense met betrekking tot stede-
like volkekundige navorsing geidentifiseer word. So blyk dit in die eerste plek
dat sodanige navorsing nie noodwendig vanuit die etnos-kultuurverband
onderneem word nie. Indien aanvaar word dat die bestaansreg van die Volke-
kunde in die bestudering van die leefwyse van die mens binne etnosverband
geleé is, is dit logies om dieselfde van stedelike volkekundige navorsing te
verwag, Navorsers soos Beyers (1968), R.D. Coertze (1969), De Villiers (1973),
Eloff (1953), Hanekom (1958), Ménnig (1959), Schmidt (1958 en 1965) en Van
den Berg (1974) hantecr egter hul ondersockgroepe as gemeenskappe (oor-
cenkomstig die sosiaal-antropologiese tradisie), en waar die etniese faktor wel
ter sprake is, word dit bloot as maar net nog een van verskeic veranderlikes
behandel. Etnos en kultuur word nie eksplisiet aan mekaar gekoppel in stede-
like gebiede nie - dit is hoofsaaklik kultuur wat bestudeer word en-wel sonder
die koppeling daarvan met 'n bepaalde etniese verband. Derhalwe kan dit
gestel word dat daar ’n teenstrydigheid in die Volkekunde bestaan met betrek-
king tot die koppeling van kultuur en volk in stedelike en in nie-stedelike
gebiede. Dit wil voorkom asof die lokaliteit van die navorsingsveld en die soort
mense wat bestudeer word, grootliks stedelike volkekundige navorsing rig en
nie die paradigma waaruit die navorsing onderneem word nie.

Vir sover as wat die Volkekunde die studie van volke en hulle kulture is,
Ppoog sommige volkekundiges om meer volkekundig-georiénteerde studies in
stedelike gebiede te onderneem. Erasmus (1983) vergelyk byvoorbeeld die
mate van etniese bewustheid, sowel as die lecfwyse van 'n spesificke etniese
groep (naamlik Suid-Sotho’s) in verskillende stede met mekaar, terwyl Van
Rensburg (1985) op sy beurt die belewing van etniese grense (deur ’n stedelike
Kleurlinggroep) bestudeer. :

Hoewel voorgenoemde twee bydracs nie as verteenwoordigend van stede-
like volkekundige navorsing beskou kan word nie, kom dit nietemin voor asof
sommige stedelike volkekundiges wel besig is om die betekenis van die etniese
faktor in die skepping, inhoudgewing en handhawing van bepaalde kultuur-
strukture in die stad eksplisiet na te gaan en te bepaal.

’n Tweede tendens in die Stedelike Volkekunde is dat daar oorwegend van
’n tipe Volkekunde in die stad sprake is. Monnig (1959) se studie oor Hoves-
ground is byvoorbeeld 'n etnografiese studie wat die invloed van die blanke
leefwyse op die sosiaal-kulturele lewe van dic plattelandse migrant wat na die
stad verhuis het, bestudeer sonder om die invloed van die stad as sodanig te
verreken. Dieselfde kan van R.D. Coertze (1969) se navorsing oor Atteridge-
ville gesé word. Deur middel van gedetaillecrde beskrywings skets hy (1969: i)
'n beeld van "die historiese verloop van die lotgevalle en die kultuurbesit van
Bantoes wat in Blanke gebiede saamgetrek is". Dic stedelike konteks as ver-
anderlike word nie eksplisiet deur hom in ag gencem nic en'daarom sal sy
bydrae ook nie binne die kader van die deterministiese teorie geplaas kan word
nie. Die bydraes van volkekundiges soos Booysens (1985), Fourie (1972),
Jacobs en Meintjies (1965) bevestig hierdie verskynsel as redelik algemeen.

Geoordeel aan die werkwyse wat Erasmus (1983) en Schmidt (1965) volg,
kan verklaar word dat hulle die stedelike konteks as veranderlike verreken, nie
met die doel om ’n tipologie vir stede daar te stel nie, maar om die invloed wat
die stad op die ondersoekgroep het, uitdruklik na te gaan. Basies is hier nog
steeds sprake van Volkekunde in die stad, maar met die verskil dat die stad as
faktor wel uitdruklik ter sprake gebring word. In hierdie proses word daar in
’n sekere mate by die subkulturele teorie aansluiting gevind. Erasmus (1984)
se hele betoog oor die betekenis van etnisiteit in die stad berus daarop dat
verstedeliking nie noodwendig etniese groeperinge vernictig nie en dit onder
sekere omstandighede selfs kan verstewig.

In die derde plek kan ook genoem word dat stedelike volkekundige studies
hoofsaaklik op swart stedelinge betrekking het. Uitsonderinge in hierdie ver-
band is die navorsing van Jacobs (1968) oor die Kleurlinge van Eersterust; Van
Rensburg (1985) se studie oor die belewing van etniese grense deur die
Kleurlinge van Promosa; en in ’n sekere sin dié van Wessels (1984) oor die
religicuse stelsel van die Tamil-Hindoes van Shakaskraal.

Stedelike volkekundiges beklemtoon in die vierde plek uitsluitlik die par-
tikuliere van vreemde kulture. Die andersoortigheid van "hulle” word in hierdie
proses beklemtoon en sodoende dra die Stedelike Volkekunde by tot die
verstewiging van die persepsie oor die ons-hulle-antitese wat binne die Volke-
kunde heers. In sy navorsingsverslag oor die Kleurlinge van Eersterust kom
Jacobs (1968: 145) byvoorbeeld tot die slotsom dat die kultuur van die Kleur-
linge 'n eic unieke en besondere skakering vertoon. Volgens hom is die beleid
van afsonderlike ontwikkeling daarvoor verantwoordelik, aangesien die toe-
passing daarvan 'n bewuswording van ’n eic identiteit en’n strewe tot biologiese
suiwerheid by die Kleurling gestimuleer het. Insgelyks het dit *n teenkanting
teen gemengde huwelike laat posvat en pogings tot die behoud van 'n eie
identiteit bevorder.

Na aanleiding hiervan kan dit gestel word dat stedelike en nie-stedelike
volkekundige navorsing grootliks dieselfde oogmerke deel, naamlik die be-
Klemtoning van die partikulicre van vreemde kulture,

Stedelike Antropologie word as spesialisasierigting binne die Algemene
Antropologie erken (vergelyk De Jongh, 1987 11; Eames en Goode, 1977: 17;
en Hoebel, 1972: 8 en verder) in die mate waartoe dit op grond van eiesoortige

Interstedelike vergelyking is nie aan die orde nje. Dit beteken dat daar nie
van die Stedelike Volkekunde as ’n spesialisasierigting, wat dic bestudering en
vergelyking van stedelike samelewings ten doel het, gepraat kan word nie. Hier
is eerder sprake van die erkenning van 'n spesificke navorsingsveld wat sonder
enige noemenswaardige unicke, afsonderlike teorieé betree word. Dieselfde
geld met betrekking tot die metodes wat in stedelike navorsing gevolg word.
Hierdie aspek word in die volgende afdeling verder belig.

Metodologiese aangeleenthede

In’nbydrae oor die ontwikkeling van die Volkekunde stel Sharp (1981: 23)
die vraag of die metodologiese swakheid wat ten opsigte van volkekundige
navorsing waarneembaar is, nie aan die etnosteorie toe te skryf is nie. Dat dje
aanvaarding van die etnosteoric 'n invioed op die volkekundige navorsings-
metode het, blyk wel die geval te wees. Beyers (1968: 18 1) bevestig byvoorbeeld

berus”. Dit blyk ook dat die Wyse en mate van verrekening van rassefaktore deur
ideologiese oorweginge bepaal word, want Beyers is bereid om die "verant-
woordelikheid vir die gevolgtrekkings en opinies wat [in verband met die
verrekening van die rasse-faktore] uitgespreek word", vir sy "persoonlike reken-
ing" (dit wil sé nie op wetenskaplike gronde nic) te aanvaar,

Ongeag of die etnosteorie direk ’n invioed op die metodologie het al dan
nie, kan dit gestel word dat dic onvolledige en selfs totale afwesigheid van
metodologiese verslagdoening in stedelike navorsingsverslae dikwels ’n realj-
teit is waarmee die leser gekonfronteer word.

Navorsers soos R.D. Coertze (1969) en Hanekom (1958) lewer in hul
navorsingsverslac van onderskeidelik 454 en 122 bladsye geen metodologiese
verslag nie. Die leser beskik dus gewoon oor geen beeld van die werkwyse wat
gevolg is by die inwin van die data wat aangebied word nie. Gevolglik kan die
geldigheid, betroubaarheid, korrektheid, toepasbaarheid, ensovoorts van die
data en die bevindinge nie geévalueer word nic,

L3

’n Validasieprobleem kom insgelyks na vore in gevalle waar die aannames
waarop die metodologie berus, nic haalbaar is nie. In sy verslag oor die
Kleurlinge van Eersterust skryf Jacobs (1968: 3-4) soos volg oor die toepas-
baarheid van sy bevindinge: "omdat ’n verteenwoordigende steekproef [vir die
Kleurlinge van Eersterust] gemaak is, [kan] die resultate daarvan as verteen-
woordigend van die totale Kleurlingbevolking beskou ... word." Afgesien daar-
van dat 5o ’n stelling statisties hoegenaamd nie verantwoord kan word nie, word
enige moontlike evaluering van die resultate in elke geval uitgesluit omdat die
navorser nic 'n aanduiding gee van die steekproefgemiddeldes, -variasies en
-korrelasies wat gebruik is (indien wel) om afleidings te maak nie. (Daar word
wel 'n uiteensetting gegee van die werkwyse wat gevolg is ten opsigte van die
implementering van die steekproef.) Voortbouend op hierdie aanname oor die
inferensiéle geldigheid van sy veralgemenings is Jacobs van mening dat dit vir
hom moontlik is om op grond van sy beskrywende statistick oor die sosiale,
ekonomiese en opvoedkundige aspekte van die lewe van sy ondersoekgroep,
uitspraak te lewer oor die aard van populasic-eienskappe wat nie eksplisiet
nagevors is nie en/ of waaroor geen navorsingshipotese geformuleer of getoets
is nie, soos onder andere die Kleurlinge se toekomsvisie, nasietrots en strewe
na ’n eie identiteit. '

Metodologiese verslaglewering is dikwels ook gefragmenteerd en/of onvol-
ledig. Dit lei onder andere daartoe dat die leser dit moeilik vind om 'n
geheelbeeld van die navorsingsmetode wat gevolg is, op te bou.

’n Voorbeeld van 'n gefragmenteerde wyse van metodologiese verslag-
lewering as gevolg van 'n molekulére benadering deur die navorser wordin Van
Rensburg (1985) se navorsingsverslag gevind. Op nie minder nie as vier plekke.
(vergelyk p. 15 en verder; p. 70 en verder; p. 111 en verder; en p. 226 en verder)
gee hy broksgewys 'n beskrywing van sy metode. Dit bring mee dat die leser
met ’'n aantal ad hoc-handelinge "gekonfronteer” word sonder dat hy presies
weet wat die breére oorhoofse perspektief is waarmee die navorser werk en
wat die molére verband is waarbinne hy sy data aanbied.

Dit is verbasend dat ’n ervare stedelike navorser soos Schmidt op ’n redelik
onvolledige wyse oor sy metode berig. In sy verslag van 1965 (p. 9) verklaar hy
dat daar van verskillende metodes gebruik gemaak is. Hy onderskei die volgen-
de in die verband: "Die Historiese Metode"; "Gevallestudies, die Funksionele
Metode en ander Metodes"; en "Die Statisticse Metode”.

Eersgenoemde metode realiseer vir hom as gevolg van die feit dat hy
gebruik gemaak het van dokumente en segsmanne, terwyl hy laasgenoemde een
soos volg verduidelik, naamlik dat daar "gebruik gemaak is van die statistiese
metode om die beskikbare numeriese besonderhede te verwerk en verklarings
daaruit te soek " (p. 12).

Wat betref die "Gevallestudies, die. Funksionele Metode en ander Meto-
des", rapporteer hy die volgende: '

n Algemene vraelys is opgestel. Die vraelys bestryk die hele veld wat
ondersoek moes word" (p. 10).

"(N)a aanleiding van die antwoord wat uit die algexhene vraelys verkry
is, is verdere vraelyste uitgestuur” (p. 10).

"(O)ns het ook sekere seremoniéle geleenthede soos huwelike en
begrafnisse, waar moontlik besoek om funksioneel waar te neem hoe
hulle verloop" (p. 11).

"(D)aar is te alle tye probeer om deur ander bronne die gegewens wat
verkry is, te kontroleer" (p. 11).

"(D)ie vertroue en samewerking van respondente is verkry" (p. 11).

Dieselfde onvolledige rapportering (as in bogenoemde verslag) is ook by
Beyers (1968), Kruger (1964) en Ménnig (1959) waarneembaar. Laasge-
noemde (1959: 5 -6) skryf soos volg oor sy werkwyse:

* "Die eerste paar weke [is] dan net gewy ... aan gesels, om myself enersyds
bekend te stel en vertroue te wen, en andersyds vir algemene oriéntasic"

"n Uitgebreide sensusopname van die gebied [is] gemaak”

* "Nadat die algemene inligting opgeteken is [dit wil sé uit die sensusop-
namel], is oorgegaan tot dic keuse van 'n monster”

* "Uit hierdie monster is gegewens verkry deur middel van die metodes wat
algemeen bekend is aan die Volkekunde, naamlik vraelyste,
outobiografie€, gewone gesprekke, ensovoorts".

Die situasie oor metodologiese verslaglewering in die Stedelike Volke-
kunde soos wat dit hierbo beskryf is, is daarvoor verantwoordelik dat nie met
sekerheid oor metodologiese modelle en wetenskapbeelde gerapporteer kan
word nie. Ten einde wel hieroor te berig, word 'n kort bespreking van die
verslae van R.D. Coertze (1969), Monnig (1959) en Schmidt (1965) nietemin
aangebied.

Monnig (1959) het oor 'n tydperk van byna twee jaar feitlik elke dag
(Saterdae en Sondae uitgesluit) sy navorsingsgebied besock met die uitsluitlike
doel om kontak met sy ondersoekgroep op te bou sodat hy hulle kon verstaan
(p- 4). In dié verband verwys hy onder andere na waarneming en diepteonder-
houdvoering as belangrike komponente van sy werkwyse. Die manier van

data-insameling wat Ménnig gebruik, is grootliks kwalitatief van aard (hy maak
weliswaar ook van beskrywende statistick gebruik), terwyl sy data-ontleding
hoofsaaklik by wyse van die interpretering van tradisionele kultuurbeginsels
geskied. Indien verder in ag geneem word dat Monnig hom dit ten doel stel om
die sosiaal-kulturele lewe van die inwoners van sy spesificke ondersoekgebied
(hy is dus nie ingesteld op veralgemenings nic) beskrywend analities te evalueer
(p. 7), kan verklaar word dat hy interpretatief te werk gaan en ’n kwalitatiewe
metodologie benut.

Aspekte van die wetenskapbeeld en metodologie wat in die studie van
Schmidt (1965) waarneembaar is, is die volgende:

Hy poog om die mate waarin tradisionele kultuurgebruike by sy onder-
sockgroep aangetref word, vas te stel sodat hulle op grond van die
voorkoms daarvan in verskillende kategorieé verdeel kan word. Schmidt
is dus op soek na algemeen geldende kriteria aan die hand waarvan hy
stedelike swartes kultureel kan klassifiseer. -

Die wyse van dic data-insameling is hoofsaaklik kwantitatief van aard,
terwyl die data-ontleding deur middel van beskrywende statistiese teg-
nicke geskied.

’n Redelik eksakte tegniek van kontrolering van die ingesamelde data
word gevolg,

Ofskoon Schmidt poog om die mate van ontstamming en stamverbon-
denheid volledig, noukeurig en indringend te ontleed en te beskryf (p.
28 en verder), maak hy nie gebruik van metingskale, ensovoorts om die
graduele verskille wat in di€ verband by individuele lede mag bestaan,
te kwantifiseer en aan te dui nie. Die rede hiervoor is nie duidelik nie.
Hy gebruik in sy finale beoordeling van die graad van respondente se
ontstamming en stamverbondenheid begrippe soos "meet” en "toets"
(vergelyk onder andere p. 433), maar hy gaan nie werklik (met behulp
van inferensiéle statistick of andersins) daartoe oor nie. Gevolglik is dit
nie duidelik of hy doelbewus eerder na ’n tipe van empatiese verstaan
streef nie. Die logiese uitkoms van sy argumentasie sou ’n finale kwan-
titatiewe konseptualisering vereis het. Dit is miskien dan ook die enkele
onbe-vredigendste aspek van dié verslag - sckere verwagtinge word
volgens ’n positivistiese wetenskapbeeld opgebou wat op die ou end, om
welke rede ook al, nie realiseer nie.

In die lig van die voorafgaande opmerkinge oor die verslag van R.D.
Coertze (1969) is dit vanselfsprekend dat daar nie veel oor die metodologie te
rapporteer is nie. Ofskoon beskrywende statistiese data in die verslag verstrek

word, is die algemene indruk dat die wyse van data-insameling en -ontleding
wat gevolg is, hoofsaaklik kwalitatief van aard is. Oor aspekte soos die navor-
singsdoelstelling, konseptualiscring, kontrolemaatreéls, ensovoorts bestaan
daar geen duidelike aanduidings in die verslag nie en gevolglik kan daar nie tot
’n definitiewe bevinding in dié verband geraak word nie.

Dit is betekenisvol om daarop te let dat die genoemde verslag van Schmidt
die enigste een van die drie is wat (soos genoem) in ’n sin die stedelike faktor
verreken. Die neiging tot 'n deterministiese verklaring van verstedeliking
bevestig waarom ’n positivistiese wetenskapbeeld en 'n kwantitatiewe metodo-
logic tot 'n sekere hoogte deur Schmidt gevolg word. In die verslae van R.D.
Coertze en Monnig, daarenteen, word veral erkenning verleen aan Stedelike
Volkekunde as 'n navorsingsterrein en is die metodologic wat gevolg word, in
aansluiting by die tradisionele wyse van die vakbeoefening, grootliks gebaseer
op 'n kwalitatiewe interpretasic gerugsteun deur beskrywende statistiese data.
Geoordeel aan hierdie verslae kom dit voor asof, ofskoon stedelike volkekun-
diges van ’n kombinering van kwalitatiewe en kwantitaticwe tegnicke gebruik
maak, daar ’n neiging na interpretatiewe wetenskapbeoefening is.

Navorsing vanuit die sosio-kulturele paradigma

Ontologiese en teoretiese tendense

Soos vroeér genoem, vind antropoloé dit heuristies bruikbaar om konsep-
tueel tussen struktuur en kultuur te onderskei. In aansluiting by di€ onderskeid,
is stedelike sosiale strukture bestudeer sonder om kultuur daarby te betrek. In
sodanige studies is struktuur teenoor kultuur gestel.

Namate die uitgangspunte van antropoloé soos Radcliffe-Brown bevraag-
teken en verwerp is, het wat stedelike navorsing betref, veral twee tendense
ontwikkel. Aan die een kant het daar vanweé die konvergensie met die Kul-
turele Antropologic 'n benadering ontwikkel wat die klem op struktuur en
kultuur geplaas het. Die onvermoé aan die ander kant om sosio-kulturele
verandering deur middel van dic funksionalistiese uvitgangspunt te verklaar
(Corteset al.,, 1974: 276), het volgens McNamara (1985:32) 'n klemverskuiwing
in antropologiese denke weg van die funksionele benadering teweeggebring.
In die plek daarvan is (ooreenkomstig die kritiese tradisie) die dinamika van
sosio-kulturele prosesse erken en op die bestudering van konflik gekon-
sentreer. _

Afgesien van dic leemtes in die funksionele benadering wat die aanvaarding
van ’n kritiese wetenskapbeeld vergemaklik het, het die kritiese ingesteldheid
van plaaslike antropoloé teenoor die apartheidsideologie verder tot die aan-
vaarding van 'n kritiese benadering tot stedelike navorsing bygedra."’

Na aanleiding van die voorafgaande opmerkinge kan daar ten minste drie
tendense in stedelike navorsing binne die sosio-kulturele paradigma onderskei
word, te wete struktuur teenoor kultuur; struktuur en kultuur; en ’n kritiese
benadering. Elkeen van hierdie drie word vervolgens bespreek.

Struktuur teenoor kultuur

Die onderskeid wat in hierdie geval tussen struktuur en kultuur getref word,
dien as basis vir die verklaring enersyds van die proses van verstedeliking
(vergelyk Mayer, 1961) en andersyds vir die resultaat daarvan (vergelyk West,
1971).

In sybekende publikasie oor die Xhosa van Oos-Londen verduidelik Mayer
(1961) die proses van verstedeliking aan die hand van die onderskeid tussen
struktuur en kultuur. Die stedelike migrant ondergaan volgens hom strukturele
verandering wanneer sy interaksies (sosiale netwerk) met die mense uit sy
gebied van oorsprong deur interaksies met stedelinge vervang word. Hiervol-
gens gesien, is verstedeliking die proses waardeur die stadsgerigte sosiale
netwerk vir die migrant omvangryker en belangriker word as die oorspronklike
verhoudinge.

Kulturele verandering op sy beurt impliseer vir Mayer dat dic stedelike
Xhosa se gedrag, houdings en waardes n verandering ondergaan. Hy kan
byvoorbeeld Engels sy voertaal maak, Westerse kleremodes navolg, en-
SOVOOTrts.

Hoewel strukturele en kulturele verandering gewoonlik hand aan hand
gaan, hoef dit nie (en dit is die belangrike aspek van Mayer se onderskeid)
noodwendig die geval te wees nic. 'n Persoon kan byvoorbeeld strukturele
verandering ondergaan (met ander woorde hy staak sy sosiale interaksies met
die mense in sy gebied van oorsprong) sonder dat hy primére kulturele veran-
dering in die stad ondergaan (hy roep byvoorbeeld steeds die voorvaders aan,
betaal "lobola", ensovoorts). Die teenoorgestelde geld natuurlik insgelyks in die
sin dat ’n persoon kultureel kan verander in die stad, maar sy sosiale verhou-
dings met die mense van sy gebied van oorsprong in stand hou.

In die genoemde navorsing van West (1971) oor sosiale stratifikasie in Port
Nolloth aanvaar hy (p. 2) die bestaan van verskillende sosiale kastes onder die
inwoners. Hoewel hy erken dat kastes as 'n strukturele of 'n kulturele verskynsel
gesien kan word, verkies hy om dit slegs as ’n strukturele verskynsel te beskou.
Sy gevolgtrekkinge word dan ook binne sodanige konteks aangebied.

Sowel Mayer as West vind in hul navorsing nouer by die samestellingsteorie
as by die deterministiese teorie aansluiting. Die stedelike gemeenskap word
nie deur hulle as ’n eenheid in isolasie gehanteer waarop die stad 'n determinis-
tiese invloed het nie. Die stad en dit wat daarbuite gebeur (dit wil sé die
nie-stedelike gebied), word as deel van dieselfde geheel gesien. So verreken

eersgenoemde in sy verklaring van die strukturele en kulturele prosesse wat in
die stad plaasvind, ook die invloed van dit wat daarbuite afgespeel ket. Die-
selfde geld vir West. Hoewel hy (1971: 113) tot die slotsom kom dat die wys1gmg
van ’n klasse- na 'n kastestelsel die belangrikste verandcnng in die sosiale
struktuur van Port Nolloth is, is verstedeliking as sodanig nic daarvoor verant-
woordelik nie, maar wel die breér sosio-politicke verwysingsraamwerk daar-
buite.

Struktuur en kultuur

In hierdie geval is die navorser se belangstellmg op die sosio-kulturele
aspekte van die stedeling se lewe gefokus en kan ten minste twee tipes studies
onderskei word. Die verklaring van die sosio-kulturele aspekte in die stad steun
in die een geval op die wisselwerking tussen verskillende kulture - wat hier te
lande hoofsaaklik tussen 'n tradisionele swart en die Westerse kultuur is. In die
ander geval word die voorgenoemde wisselwerking erken, maar die klem word
geplaas op die invloed wat deur verstedeliking ontketen word.

Wat eersgenoemde tipe studie betref, kan onder andere na Pauw (1982) se
navorsing onder die stedelike Xhosa van Oos-Londen verwys word. Hy (pp. -
xvi-xv) beskou sy ondersoek as ’n feitesending wat die blootlegging van die
tussenspel tussen die Westerse en die tradisionele Xhosa-kultuur ten doel het.
As gevolg van genoemde wisselwerking onderskei hy vier verskillende soorte
families onder die stedelike Xhosa, naamlik die kerngesin wat uit die vader,
moeder en hul eie ongetroude kinders bestaan; 'n multivoortplantingseenheid
wat saamgestel is uit die lede van die kerngesin en die afhanklikes van on-
getroude dogters; die moeder-kind-familie wat uit *n ongetroude moeder en
haar kinders bestaan; en 'n moeder-kind-familie waar die patroon perpetueer
en waarby selfs ongetroude agterkleinkinders ingesluit is.

Navorsers soos Brandel-Syrier (1971 en 1978), Reader (1966a enb) en West
(1975) is in 'n mindere of in meerdere mate in dieselfde wisselwerking
geinteresseerd. So byvoorbeeld gee laasgenoemde in sy navorsing oor onaf-
hanklike kerke in Soweto aandag aan elemente van die tradisionele sowel as
die Christelike godsdiens. Sy verklaring van die netwerke binne individuele
kerke (p. 125 en verder) word tot 'n groot mate deur etnografiese materiaal
oor sinkretistiese en nativistiese verskynsels gerugsteun (p. 171 en verder).

Hoewel die wisselwerking tussen struktuur en kultuur ook in die tweede
geval waarna hierbo verwys is, deur navorsers soos Wilson en Mafeje (1963)
en Wilsworth (1979) verreken word, word die invloed van die stedelike konteks
pertinent in dié geval in ag gencem. Wilsworth (1979) se navorsing oor armoe-
dekultuur word byvoorbeeld gerig deur die vraag of die swart woonbuurt van
Grahamstad oor ’n sosio-kulturele organisasie beskik wat die tipiese materiéle
en morele eienskappe van ’n armoedekultuur openbaar (p. 25). By die beant-
woording van dié vraag oorweeg sy verskillende modelle, soos onder andere

Lewis se konseptuele model oor armoedekultuur. Sy kom tot die gevolgtrek-
king (p. 400) dat baie van die kognitiewe reaksies wat Lewis se model suggereer
* vir 'n gemeenskap wat oor 'n armoedekultuur beskik, nie onder haar onder-
soekgroep voorkom nie. Volgens haar is die strukturele invloed van stedelike
instellings die vernaamste rede daarvoor.

. Wilson en Mafeje (1963) onderskei op hulle beurt op grond van die invloed
van die stad drie kategoricé stedelinge in Langa. Die eerste groep is diegene
wat totaal verstedelik het, die stad as hulle ware tuiste sien, sosiale strukture in
die stad in stand hou en wat die stedelike leefwyse aanvaar en beoefen.
Tweedens is daar die semi-stedelinge. Hulle onderhou aan die een kant bande
met die plattelandse gebied van oorsprong ter wille van sekuriteit, maar is aan
die ander kant in mindere of in meerdere mate besig om die stedelike leefwyse
te aanvaar. Laastens is daar die migrante wat die stedelike leefwyse verwerp
en die plattelandse bande in stand hou.

Dit is vanselfsprekend dat daar in die geval van skrywers soos Pauw en West
nie sprake van die navolging van die deterministiese teorie is nie. Diesclfde
geld vir Wilsworth wat nouer by die subkulturele as by dic deterministiese
teorie aansluiting vind. Hoewel sy die invloed van die stad in ag neem, is dit
egter vir haar (1979: 410) nie, soos vir aanhangers van die deterministiese
teorie, die fisiese en psigiese gesteldhede van die stad wat die stedeling op* n
bepaalde wyse beinvloed nie, maar wel die sosiale proses wat deur die stad
gegenereer word. Laasgenoemde verwys vir haar na die herhalende handelinge
(sy gebruik die begrip repertoire) van die stedeling wat daarop gemik is om
tussen die verskillende subkulturele alternatiewe wat die stad bied, te selekteer.

Kritiese benadering

Dit is wenslik om in die algemeen eers daarop te wys dat Marx sy studie oor
die ontwikkeling van die Kapitalisme vanuit die analise van die historiese
situasie in sy volle kompleksiteit onderneem het, dit wil sé met inagneming van
faktore soos industrialisasie en die daarmee gepaardgaande proses van ver-
stedeliking. Teen hierdie agtergrond verklaar hy dat die stad uit sosiale ver-
houdings opgebou is waarbinne die prosesse van klassedifferensiasie, onder
die invloed van bepaalde historiese toestande, gestalte gekry het (bespreek in
Mariotti en Magubane, 1979: 269). Vergelyk ook die opmerking van Engels in
die verband soos weergegee deur Fraser en Sutcliffe (1983: xix).

Met inagneming van die voorafgaande opmerking kan genoem word dat
stede deur eksponente van die kritiese wetenskapbeoefening nie gesien word
as eenhede wat buite hul spes1ﬁeke historiese en sosiale konteks bestudeer kan
word nie. Daarom word enige benadering wat die stad as ’n superhistoriese
eenheid hanteer of wat ten doel het die daarstelling van universele wette
waarvolgens die verstedelikingsproses (as 'n onafhanklike proses) verklaar kan
word, verwerp. Hierteenoor word die historiese konfigurasie wat die spesificke

Klasseverhoudings en strukture binne *n bepaalde stad reflekteer, beklemtoon.
Die bestudering van verstedeliking en die implikasies daarvan ten opsigte van
die strukturering van klasseverhoudings moet dus binne vaste historiese perke
gehanteer word en moet die besonderhede en omstandighede waaronder dit
plaasgevind het, verreken.

Wanneer plaaslike stedelike navorsing' wat ooreenkomstig die kritiese
tradisie onderneem is, onder die loep geneem word, kan in die eerste plek
genoem word dat daar tot op hede relatief min sodanige navorsing onderncem
is.

Na aanleiding van navorsers soos McNamara (1985) en Singh (1983) kan
dit tweedens gestel word dat studies wat vanuit hierdie tradisiec onderneem is,
tot 'n sekere mate oorcenkomstig die breé riglyne geskied waarna hierbo
verwys is. Singh (1983) se navorsing oor die informele sektor in Kaapstad
bevestig byvoorbeeld dat 'n holistiese interpretatiewe benadering voorgestaan
word sodat dic interaksionele kenmerke van sowel die mikro- as die ma-
krosituasie in die stad in ag geneem kan word. Deur middel van so 'n
benadering (wat die navorser *n neo-Marxistiese paradigma noem - p. 15),
oordeel hy dat dit moontlik is om die diversiteit binne die informele sektor te
illustreer. Op grond hiervan kan aan die een kant die digotomiese onderskeid
van formeel/informeel wat vanuit die funksionele benadering tussen klein-
skaalse ekonomiese aktiwiteite getref word, sowel as aan die ander kant die
heterogeniteit van derdewéreldekonomieé wat nie genoegsaam belig word nie,
gekontrasteer word (p. 27).

Verder vestig Singh se werk die aandag daarop dat die historiese basis van
die informele sektor uitgelig en die teoretiese belangnkheld daarvan ver-
duidelik moet word (p. 16). . - -

In ’n sekere mate kan dieselfde van McNamara se navorsing in stedelike
sentra oor konflik onder swart mynwerkers in die Suid-Afrikaanse goudmyn-
bedryf gesé word. In aansluiting by wat McNamara (1985: 13-23) die historiese
standpunte oor die bestudering van konflik noem, is dit sy doel om die voor-
koms van konflik binne bepaalde gemeenskappe gedurende 'n spesifieke tyd-
perk in diepte te ontleed. Hy hanteer sy navorsing dus binne vaste historicse
perke en konsentreer op die spesificke besonderhede en omstandighede
(sosio-polities, kollektiewe aksies, die stryd om mag, ensovoorts) waaronder
konflik plaasvind.

Hoewel navorsers soos McNamara en Singh (soos hierbo genoem) aanslui-
ting by ’n breér kritiese wetenskapstradisie vind, kan derdens genoem word dat
dit nie op ’n slaafse wyse geskied nie. Ten einde ’n paradigma te konstrucer
wat 'n antwoord op die probleme in verband met die ontleding van die
informele sektor binne die Suid-Afrikaanse polities-ekonomiese opset bied,
verwerp Singh (p. 33 en verder) byvoorbeeld enersyds 'n beskrywende
benadering (soos di€ van Truu en Black, 1980), sowel as andersyds een wat die

kenmerke van informele entrepreneurskap bloot karakteriseer. In laasge-
genoemde verband word na Dewar en Watson (1981) se navorsing verwys wat
strukturele werkloosheid en beperkende wetgewing as belemmerende faktore
aandui.

Singh se standpunt oor die bestudering van die informele scktor in die RSA
vereis aan die cen kant dic identifisering van die meervoudige faktore wat vir
die vorming, bepaling en inhoudgewing van ekonomiese interaksies verant-
woordelik is, maar wat aan dic ander kant terselfdertyd ook die faktore
identifiseer wat ckonomiese interaksies in ’n staat van ewigdurende mar-
ginaliteit hou. Die ontleding van voorgcnoemde aspekte moet volgens hom nie
net na beperkende wetgewing verwys nie, maar ook na daardie kragte wat die
massa ontwrig. Onvoldoende onderwysfasiliteite is een sodanige faktor, want
daardeur word die kontmuenng van’nlaag besoldlge arbeidsmag verseker. Dit
lei tot die handhawing van 'n ondergeskikte posisie in die ekonomie wat op sy
beurt weer die informele sektor stimuleer.

In die geval van McNamara kan daarop gewys word dat ofskoon hy (p 12)
nie die betekenis van 'n algemene kritiese teorie oor konflik verwerp nie, hy
teen die gevaar waarsku om bloot by wyse van kanttekeninge kennis te neem
van die beslissende verskille in die uitdrukkingsvorm van sosiale konflik in
verskillende situasies. Ten einde spesificke konfliksituasies in die Suid-
Afrikaanse goudmynbedryf te verklaar, vind hy, sonder om (waarteen hyself
waarsku - p. 13) in "n idiosinkratiese weergawe van partikuliere besonderhede
te verval, dit essensieel om 'n sintese tussen verskeie historiese (kritiese) en
antropologiese teorie€ oor konflik tot stand te bring (p. 13).

Met betrekking tot dic bewerkstelliging van sodanige teoretiese sintese
gaan McNamara van die veronderstelling uit dat die ontleding en verklaring
van konflik nie op induktiewe inferensie berus nie (p. 48). Hy argumenteer dat
aangesien enige empiriese waarneming oor konflik ooreenkomstig dic basiese
elemente vir die konstrucring van 'n teoretiese model geskied (naamlik dat
konflik vit 'n voorkonflikfase, die konflikfase self en ’n na-konflikfase bestaan),
dit nie die empiriese gegewens is wat die konfliksituasie aan die navorser
verklaar nie, maar wel die wyse waarvolgens hy eventueel die data in die een
of die ander model orden. Konflikanalise kan gevolglik vir hom nie sinvol
anders as aan die hand van ’'n teoretiese model geskied nie (p. 49).

In die konstruering van sy model vir konflikanalise verken McNamara

@ cerstens algemene literatuur oor hierdie onderwerp: skrywers soos
Smelser (1962) se model oor kollektiewe gedrag, Thomas (1976) sc
model oor die sogenaamde tweewaardige aard van psigologiese fak-
tore in konflik en Filley (1975) se model oor die hantering van inter-
persoonlike konflik word geraadpleeg en irrelevante uitgangspunte
word geélimineer (p. 50);

e tweedens toepaslike antropologiese literatuur: in aansluiting by skry-
wers s00s Turner (1957), Swartz, Turner en Tuden (1966), en Swartz
(1969) ontwikkel hy vervolgens *n sogenoemde antropologiese model
vir mikro-politicke gemeenskapskonflikte in kleinskaalse sosiale
groeperings (p. 51 en verder).

McNamara verreken in bogenoemde model vyf politicke fases in die ont-
wikkeling van konfliksituasies aan die goudmyne, te wete die verbreking van
vrede, mobilisering van ondersteuning, die krisis self, die toepassing van her-
stelmeganismes (soos die beéindiging van fisiese geweld) en laastens, die
skikking (p. 55).

Volledigheidshalwe kan ten slotte genoem word dat nadat McNamara
verskeie onrussituasies aan Suid-Afrikaanse goudmyne ooreenkomstig
genoemde model ontleed het, daar twee verdere aangeleenthede is wat vir hom
belangrik is en opgeklaar behoort te word (vergelyk p. 367). In die cerste geval
soek hy duidelikheid oor die mate waartoe die geinstitusionaliseerde opset by
goudmyne en die breér Suid-Afrikaanse bedeling inherent tot die generering
van konflik by die goudmyne is. Die tweede aspek waaraan hy aandag gee, is
’n evaluering van kritiese en sosiologiese teoretiese perspektiewe oor sosiale
konflik.

Metodologiese aangeleenthede

Volgens Mitchell (1966: 38 en verder) maak antropolo€ in hoofsaak van
twee metodiese benaderings in stedelike navorsing gebruik, naamlik van soge-
naamde intensiewe studies en/of sosiale opnames. Aangesien basiese profiel-
data oor stedelike swartes in Afrika volgens hom beperk is, is dic omvang van
laasgenoemde tipe studic gering.

Wanneer plaaslike stedelike navorsing van naderby ondersoek word, kan
wat die metodologie betref, verskillende kenmerke onderskei word. In aan-
sluiting by die bogenoemde onderskeid wat Mitchell tref, kan eerstens genoem
word dat oorwegend sogenaamde intensiewe navorsing onderncem word ten
einde die nagevorsde empaties te verstaan. Hierdie navorsing word gekenmerk
deur die volgende:

Redelike lang tydperke van deurlopende kontak. Brandel-Syrier (1978:
i) verdedig byvoorbeeld haar "long drawn-out" veldwerk omdat sy inter-
pretatiewe navorsing bo kwantitatiewe navorsing regverdig. Om die-
selfde rede verwerp navorsers soos Jithoo (1983: 31) en Wilsworth
(1979: 72) die gebruik van uitsluitlik kwantifiscerbare data.

’n Voorafgaande tydperk van sosialisering ten einde van dic onder-
soekgroep se samewerking, ensovoorts verseker te wees (vergelyk



Mayer, 1961; en Pauw, 1982). Bekendstelling van die navorsingsdoel-
witte en declname aan gemeenskapsaktiwiteite word in hierdie verband
beklemtoon. In sy navorsing oor onathanklike kerke in Soweto het West
(1975: 204) ter aanvang van sy veldwerk byvoorbeeld vir 6 maande as
adviseur oor die African Independent Churches’ Association vir die
Christelike Instituut gewerk. Sodoende was hy oor 'n wye front aan die
lede van die genoemde vereniging bekend en is sy bona fides met die
navorsing deur die lede van die vereniging aanvaar.

Die insluiting van verskillende navorsingstegnicke soos declnemende
waarneming, onderhoude, vraélyste, netwerkanalises, rolspel, enso-
voorts (vergelyk Brandel-Syrief, 1971/en 1978; Clark, 1978; Jithoo, 1983;
en Mills, 1983). Deur middel van intermetodiese kruisvalidasiec word
enersyds gepoog om verskillende tipes inligting in te win sodat daar op
die ou end so ’n volledige beeld as moontlik oor die ondersoekgroep
opgebou kan word, asook andersyds om die betroubaarheid van waar-
nemings te verhoog.

Sogenaamde "small group research" in die sin dat oorwegend op die
spesificke besonderhede van bepaalde groepe en/of instellings (soos
onafhanklike kerke, familie-besighede, blanke huishoudings, die infor-
mele sektor, 'n bepaalde etniese groep soos die Xhosas, ensovoorts)
gekonsentreer word en nie met veronderstellings rakende dic breére
stad as sodanig gewerk word nie.

Die aanleer van 'n vreemde taal. In haar navorsing oor die wyses
waarvolgens dic inheemse kragdokter stedelinge bystaan met betrek-
king enersyds tot hul aanpassing by die stadsmilieu en andersyds die
verwerking van die spanninge wat met verstedeliking gepaard gaan, vind
Mills (1983: 17) kennis van Xhosa essensieel. Daarsonder sou deelname
aan en waarncming van gebeurtenisse tydens byeenkomste van die
kragdokter volgens haar nouliks betekenisvol geinterpreteer kon word.

Hoewel, soos hierbo gestel, veral kwalitatiewe navorsing deur antropoloé
in stede onderneem word, beteken dit uviteraard nic dat kwantitatiewe navor-
sing nie ook aan die orde is nie. In sy navorsing oor die bepaling van
modernisering onder swart werkers aan die Witwatersrand het Thompson
(1980: 28 en verder) onder andere ten doel om ’n bestaande metingskaal vir
modernisering op sy ondersoekgroep toe te pas en op grond van sy bevindinge
’n verkorte metingsinstrument te ontwikkel. Verder formuleer hy ook bepaalde
hipoteses oor die swart werker se houdinge en waardes wat hy in sy navorsing
statisties toets.

Tweedens kan genoem word dat stedelike navorsers redelik volledig oor
hul metodologie rapporteer en in die algemeen die indruk skep dat hulle bewus

is van veranderlikes wat die betroubaarheid en geldigheid van'hul bevindinge
beinvioed (vergelyk onder andere Clark, 1978: 2 en verder; Pauw, 1982: 230;
en West, 1975: 206). Die vroeére opmerking dat metodologiese verslaglewering
in stedelike navorsing dikwels onvolledig is, geld in die reél nic in hierdie geval
nie.
Stedelike antropoloé verwys in die derde plek ook taamlik algemeen na die
beperkinge wat wetgewing en administratiewe behecrmaatreéls op hul navor-
singsmetode gehad het. As gevolg van sodanige maatre€ls is dit vir navorsers
nie moontlik om op ’n deurlopende basis gebeure in hul ondersoekgebiede
deur middel van deelnemende waarneming te moniteer nie. Dit gee daartoe
aanleiding dat op 'n redelik omvangryke skaal van navorsingsassistente gebruik
gemaak word. Van die probleme wat hierdeur teweeggebring word, is dat die
navorser as 't ware met "tweedehandse" inligting sit en deur dic navorsingsas-
sistent se "bril" sy data moet interpreteer. Die gebruik van navorsingsassistente
kan derhalwe nie as ideaal vir navorsing waarvoor empatiese begrip nodig is,
beskou word nie. Navorsers is in die algemeen (vergelyk Mayer, 1961: 416 en
verder) bewus van die probleme wat die gebruik van assistente veroorsaak en
beklemtoon dat hierdie gebruik deur eksterne faktore wat buite hulle beheer
is, aangemoedig word.

Vierdens kan genoem word dat stedelike navorsing deur plaaslike
antropolog nie corwegend as verhalende beskrywings getipeer kan word nie.
Aangesien navorsers soos Hill (1980: 9 en verder), Singh (1983: 15 en verder)
en Wilsworth (1979: 25 en verder), om slegs enkeles te noem, se empiriese data
encrsyds binne die konteks van substansi€le teorie€ aangebied word en ander-
syds die oorsaaklikheid tussen veranderlikes of gebeurtenisse aantoon, kan
hierdie navorsing as verklarende studies bestempel word.

Tradisioneel het die antropoloog ’n spesifieke (gewoonlik n nie-Westerse
en minder talryke) gemeenskap of samelewing bestudeer. Die totale reeks
ineengestrengelde instellings, strukture, verhoudings, norme en waardes wat
binne sodanige eenheid gefunksioneer het, is betrek. Die navorsings-
metodologie wat in hierdie proses benut is, was ingestel op die ontleding van
minder komplekse eenhede.

As 'n ecnheid verteenwoordig die stad *n meer komplekse netwerk van
diverse verhoudingsisteme, onderskeibare aktiwiteite, ensovoorts as die tradi-
sionele navorsingseenheid. Hoewel enkele antropoloé soos Epstein (1958)
poog om die stad as ’n enkele sisteem te bestudeer, identifiseer die meerder-
heid 'n spesifiecke (minder komplekse) studie-cenheid in die stad en is die
navorsingsmetodes grootliks in ooreenstemming met dit wat tradisioneel ten
opsigte van die bestudering van dergelike eenhede gegeld het. In aansluiting
by hierdie opmerking kan gekonkludeer word dat metodologies en epistemolo-
gies gesproke daar in die geval van stedelike navorsing deur plaaslike
- antropoloé grootliks van Antropologie in die stad sprake is.

Samevatting

Soos die res van dic wéreld ondervind ook Suid-Afrika 'n toename in die
omvang en tempo van verstedeliking. Verstedeliking is *n realiteit waarmee die
plaaslike antropoloog en volkekundige in sy vakbeoefening gekonfronteer
word en rekening mee moet hou. In hierdie hoofstuk is plaaslike stedelike
navorsing ooreenkomstig ontologiese en metodologiese "commitments" en in
terme van teoretiese tendense in oénskou geneem.

Opvallende kenmerke van die Stedelike Volkekunde is die volgende:

Ofskoon die etniese faktor ontologies sterk as uitgangspunt beklemtoon
word, verteenwoordig die koppeling tussen etnos en kultuur nie ’n
vertrekpunt in stedelike navorsing nie. In die praktyk word met gemeen-
skappe en kultuur gewerk en het die bestudering van die etnos grootliks
agterweé gebly.

Die navorsingsresultate word hoofsaaklik in die vorm van verhalende
beskrywings aangebied.

Op grond van die bespreking oor die sosio-kulturele paradigma, kan eer-
stens gekonkludeer word dat die ontologiese en metodologiese tendense wat
ten opsigte van stedelike antropologiese navorsing onderskei is, wesentlik nie
van nie-stedelike navorsing verskil nic. Mafeje (1971: 255) spreek hom dan ook
daarteen uit dat antropoloé nie genoegsaam tussen stedelik en nie-stedelik
ondersket nie.

In die tweede plek kan verwys word na die prominensie wat aan migrasie-
studies verleen is. In hierdie genre geniet die migrant se benutting van die
landelike en stedelike verwysingsraamwerke en die waarde-opvattinge onder-
liggend daaraan die aandag. Die bydraes van Mayer en Pauw is van die
bekendste voorbeelde in die verband.

Hoewel armoede nie 'n eksklusiewe stedelike verskynsel is nie, kom dit
algemeen in die stedelike gebiede van die RSA voor. Daarom is dit derdens,
gegee die belangrike debat wat Oscar Lewis met sy begrip oor armoedekultuur
in die Stedelike Antropologie ontketen het, opvallend dat plaaslik relatief min
oor hier die onderwerp nagevors is. In die verband sou egter ook geargumen-
teer kon word dat antropoloé vanweé hul kritiese benadering, inderdaad
verskeie van die aspekte wat met armoedekultuur in verband gebring word
(byvoorbeeld sosio-ekonomiese en politieke strukturele ongelykheid), aan-
spreek sonder om dit binne die konteks van armoedekultuur te hanteer.



Verwysings

1. Uit dic Gesamentlike Katalogus van Proefskrifte en Verhandelinge aan Suid-Afrikaanse

Universiteite (1988) (mikrofiche) kan ongeveer 57 sodanige studies geidentifiseer word. In
dic algemeen kan in dié verband op die volgende gewys word:

* Met di€ navorsing is net so vroeg as elders in die wéreld begin.

* Die navorsing is hoofsaaklik onder swartes gedoen, naamlik in 72 persent van die gevalle.
Kleurlinge (9 %), Indiérs (7 %), blankes (5 %), Chinese (2 %) cn meer as een groep 4
%) is in 'n veel kiciner mate by die navorsing betrek.

* Navorsing in di€ verband is deur 10 verskillende universiteite onderneem. Sestig persent
van dic verslae is in Afrikaans geskrywe, terwyl die res in Engels is.

* Die navorsing het oor verskeie onderwerpe gehandel, byvoorbeeld die wyse van aanpas-
sing by die stedelike omgewing en probleme wat in dié verband ondervind is; stedelike
gemeenskapstudies; sosiale strukture en verwantskap; maatskaplike probleme; sosiale
stratifikasic en mobilisasie; kultuurverandering; ensovoorts.

2. Hoewel interstedelike vergelyking nic onderneem word nie, word kultuurvergelyking soms aan

die orde gestel. Ofskoon dic beskrywing van dic Kleurlinge van Bersterust se kultuur die doel
van Jacobs (1968: 3) se navorsing s, tref hyin syslothoofstuk op grond van hierdie beskrywings
en die feit dat hy as Afrikaner dic blanke kultuur subjekticf beleef (hy het geen navorsing
daaroor gedoen nic), sekere vergelykings tussen die Kleurlinge ¢n die blanke se¢ kultuur.
Omdat sy navorsing egter kultuurbeskrywing en nie -vergelyking ten doel het nie, word geen
kriteria vir sodanige vergelyking geidentifiseer nic. Dit is gevolglik nic vreemd dat daar op
onsistematiese wyse uitspraak oor slegs aangeleenthede wat vir dic navorser ideologies
belangrik is, gegee word nie. Sy kultuurvergelyking dek nic die totale kultuur nie en dic beeld
wat sodoende geskets word, is onvolledig.

Vanweé dic lukrake wyse van Jacobs se vergelyking is die houdbaarheid daatvan in die
gedrang. Hy (1961: 142 en 144) maak byvoorbeeld die volgende beweringe:

* %(D)at dic Kleuriing 'n groter gemiddelde vrugbaarheid as die blanke het en dat dit vir 'n
hoér gemiddelde jaarlikse aanwas verantwoordelik is" (sonder dat die mate van vrugbaar-
heid genetics gemeet en die moontlikheid van 'n indirckte verband tussen vrugbaarheid
en aanwas ondersoek is).

*  Ofskoon die Kleurlinge oor die algemeen kerkvas is, sien hulle nie die huwelik in dieselfde
lig as die blanke nie. Op grond van hierdie enkele, nic noodwendig verbandhoudende
aangeleentheid nie, wil dit vir hom "voorkom of daar 'n verskil is ten opsigte van geestelike
inhoude tussen die Kleurling en die Blanke".

3. Kritiese wetenskapbeoefenaars het volgens Sutclife (1983: 235) sedert die vyftigerjare aktief by

stedelike navorsing betrokke geraak. Die strukturering van samelewings in oneweredige
cenhede (ckonomies, polities, ensovoorts) het aanleiding gegee tot stedelike revolusies
(byvoorbeeld gedurende die vyftigerjare in Frankryk) en dic ontstaan van ghettos (onder
andere in die V.S.A. en Brittanjc), met ’n daarmee gepaardgaande tocname in onrus. Dit het
weer die belangstelling in stedelike navorsing geprikkel.

In dic geval van Suid-Afrika vind 'n ideologiese strukturering van die samelewing plaas wat

‘bepaalde ekonomiese, maatskaplike en politicke oneweredighede tot gevolg het. Hierdie



toedrag van sake was 'n belangrike stimulus vir navorsers soos Hellmann (vergeiyk onder
andere 1935, 1971 en 1974) sc belangstelling in stedelike navorsing.

4. Die apartheidsideologie, soos gerugsteun deur tersaaklike wetgewing, word as 'n belangrike
verdelende en beinvioedingsfaktor op die Suid-Afrikaanse samelewing gesien en word deur
skrywers soos Jithoo, West en Hill in hul navorsing verreken. Eersgenoemde (1983: 354) toon
byvoorbeeld in haar studie oor dic Indiese familicbesigheid in Durban aan hoedat die
Groepsgebiedewet (Wet 36 van 1966) cen van dic veranderlikes vertcenwoordig wat die
funksionering van genoemde tipe besigheid beinvioed. West (1971) verklaar op sy beurt
stratifikasicpatrone in Port Nolloth met inagneming van die invioed van die Groepsgebiede
wet en dic Wet op die Verbod van Gemengde Huwelike (Wet 55 van 1949).

In haar navorsing oor die invioed wat die sogenoemde rasse-wetgewing op die Indiese
Mostems van Kaapstad se verwantskapsverrekening en identiteit het, gee Hill (1980) breed-
voerig aan hierdic onderwerp aandag. Volgens haar (p. ii) bepaal die rasse-wetgewing nie
alleen Indiérs se posisic wat onder andere behuising en onderwys betref nie, maar dit
onderskei hulle ook van die res van die Suid-Afrikaanse bevolking as 'n afsonderlike groep
op grond van 'n veronderstelde unicke "Indiese kultuur”. Die gebruik van rasse-wetgewing
met betrekking tot dic aanduiding van identiteit veronderstel volgens haar (p. 162) dat die
wetgewer kultuur as onveranderbaar beskou en daarom as kriterium tot die permanente
klassifisering van mense gebruik. In hierdie proses word mense se subjektiewe siening van
hulself nie in ag geneem nie.

Dic onaanvaarbaarheid van dic rasse-wetgewing as kriterium tot die vasstelling van Indiérs
sc identiteit motiveer sy deur aan dic een kant op die sterk samebindende betekenis van die
Islam (wat oor rasse- en kultuurgrense heen strek) te wys (vergelyk ook Bates en Rassam,
1983: 30 en verder oor hicrdic onderwerp), terwyl die rassc-wetgewing mense juis teen
sodanige binding in van mekaar skei (p. 157). Aan die ander kant toon sy aan hoedat dit die
tehvar-gebruik en nie kultuur en rasse-wetgewing is nic wat groeperinge onder die Kaapse
Moslem-Indiérs in stand hou (p. 163).

Dic tehvar-gebruik hou onder andere verband met die beklemtoning van die morele en
sosiale voordele wat in dic handhawing van goeiec verhoudinge met medelede van die
uitgebreide familiegroep opgesluit is. Verder voorsien dit ook die basis vir gesagshandhawing
deur lede van 'n senior generasie oor junior generasies binne dieselfde vitgebreide familie-

groep.

Hoofstuk 7

Samevattende gevolgtrekking

Hoewel antropologiese belangstelling in stedelike navorsing die afgelope
drie dekades wéreldwyd toegeneem het, heers daar onder antropoloé nie
eenstemmigheid oor aangeleenthede soos die vakkundige regverdigbaarheid
van sodanige navorsing en die metodologiese voorkeure wat toelaatbaar is nie.
Plaaslike vakkundiges was in mindere of meerdere mate nie intens by hierdie
diskussie betrokke nie. Die breére doel met dié studie was dan ook om aan die
hand van enersyds nader omskryfde vakkundige paradigmas en andersyds met
inagneming van die metodologiese implikasies van bepaalde weten-
skapsfilosofiese oriénteringe, ondersoek na plaaslike stedelike navorsingin te stel.

Uit dié ondersoek het dit geblyk dat plaaslike vakkundiges se betrokken-
heid by stedelike navorsing tot *n sekere hoogte deur ideologiese en praktiese
oorwegings van die een of ander aard bepaal word. Swart verstedeliking is
teenswoordig binne die Suid-Afrikaanse staatkundige opset besonder aktueel.
Gevolglik dra die regverdiging of die verwerping van die uitgangspunte waar-
volgens swart verstedeliking hanteer word, implisiet of eksplisiet by tot die
motivering vir stedelike navorsing. Die gevolge hiervan vir die vakbeoefening
is hoofsaaklik tweéerlei van aard.

Aan die een kant het dit die vakkundige verdeling tussen Volkekunde en
Antropologie geaksentueer. Daar is naamlik diegene wat vanuit ’n etniese
paradigma die kontras tussen swart stedelinge beklemtoon. Hoewel waar-
devolle insigte in die funksionering van afsonderlike groepe hierdeur verkry is,
staan hierdie benadering teenoor die basiese antropologiese perspektief wat poog
om verskille ten opsigte van kulture en instellings ooreenkomstig universele
menslike imperatiewe en nie aan die hand van die uniekheid daarvan nie, te
verstaan en te verklaar.

Aan die ander kant het dit daartoe bygedra dat die teoretiese en metodo-
logiese bydraes van plaaslike vakkundiges tot die ontwikkeling van die Stede-
like Antropologie beperk is. Ofskoon die aanvaarding van ’n bepaalde weten-
skapbeeld sekere metodologiese implikasies inhou, word daar ten opsigte van
die etniese paradigma nie (soos in die geval van die sosio-kulturele en kritiese
paradigmas) tussen 'n doktrine en *n metode onderskei nie. In hierdie geval
word hoofsaaklik gepoog om deur middel van etnografiese bewyse regverdig-
ing vir bepaalde ideologiese standpunte aan te voer. In dié proses het die
ontwikkeling van ’ n eie metodologie agterweé gebly. Gevolglik word in die

praktyk gevind dat volkekundiges belangrike afwykinge in die etniese paradigma
ten opsigte van stedelike navorsing moet aanvaar. Dit kom dus voor asof daar
bepaalde tekortkominge in die etniese paradigma bestaan wat die toepassing
daarvan in stedelike navorsing in die gedrang bring.

Die vraag of die verskille wat tussen plaaslike vakkundiges bestaan, in
stedelike navorsing oorbrug sal/kan/wil word, is ’n ope een. Uit hierdie onder-
soek blyk dit dat bepaalde metateoretiese, teoretiese en epistemologiese aan-
names sodanige verskille ten grondslag 1€.

Nie alle plaaslike vakkundiges erken of aanvaar die onderskeid wat tussen
Volkekunde en Antropologie getref word nie. In die Suid-Afrikaanse Tydskrif
vir Etnologie, wat deur die Vereniging van Afrikaanse Volkekundiges uitgegee
word, word byvoorbeeld in Engels na Volkekunde as "Anthropology” verwys.
Daardeur word die indruk gewek dat daar (ten minste terminologies) nie *n
onderskeid tussen Volkekunde en Antropologic bestaan nic. Dié standpunt is
nie in hierdie studie onderskryf nie. Die Volkekunde is as 'n aparte paradigma
binne die Algemene Antropologie gehanteer.

Stedelike navorsing verteenwoordig ’n gevestigde en omvangryke praktyk
onder plaaslike antropolo¢ en volkekundiges. Gevolglik het die kulturele en
etniese onsamehangendheid en verwarring van die gebeure tydens dic onluste
van 1976 (later ook 1985) in Soweto en ander ‘stedelike sentra, verreikende
implikasies vir die vakbeoefening gehad. Vooronderstellings is gewysig (daar
is in sekere gevalle selfs sprake van 'n Copernicaanse omwenteling) en die
post-Moderne era is vir (spesifiek) die Volkekunde ingelei.

Teen di€ agtergrond, word in hierdie publikasie op plaaslike stedelike
navorsing gefokus. Ten einde metateoretiese en metodologiese tendense te kon
identifiseer en bespreek, was dit nodig om vireers duidelikheid te verkry oor
die volgende aangeleenthede: Paradigmas in die Antropologie; algemene
wetenskapbeelde en metodologieé; asook metodologiese en teoretiese orién-
teringe in die Stedelike Antropologie.

Die skrywer is dosent in die Departement Volkekunde aan die Vrystaatse
Universiteit. Hy doseer Stedelike Antropologie en het navorsing in stedelike
sentra oor verskillende onderwerpe onderneem.

